
Ներածություն
Քաղաքացիական հասարակության ներկայացուցիչների միավորում հանդիսացող “Գործընկերություն հանուն բաց հասարակության” նախաձեռնությունը Եվրոպական հարևանության քաղաքականությունը բացառիկ հնարավորություն է համարում Հայաստանում ժողովրդավարական, քաղաքական, տնտեսական և սոցիալական բարեփոխումների իրականացման համար:
“Գործընկերություն հանուն բաց հասարակության” նախաձեռնությունը (Գործընկերություն) ներկայացնում է Հայաստանում Եվրոպական Հարևանության Քաղաքականության  (ԵՀՔ) Գործողությունների Ծրագրի (ԳԾ) իրականացման չորրորդ տարեկան զեկույցը: Այն անդրադառնում է 2010թ.` Գործողությունների 5-ամյա ծրագրի 4-րդ տարում, դրա իրականացմանը: Մեկ տարի է մնում մինչև Ծրագրի ավարտը, մինչդեռ ԳԾ-ով ստանձնած պարտավորությունները հեռու են վերջնականորեն կատարված լինելուց, և մենք կարծում ենք, որ գոնե որոշ ոլորտներում ընթացող բարեփոխումների վերլուծությունը կնպաստի Գործողությունների ծրագրի իրականացման նկատմամբ ավելի ռացիոնալ և հետևողական մոտեցման ձևավորմանը:
Նման գնահատականի համար պահը հասունացել է, քանի որ Ասոցացման համաձայնագրի շուրջ բանակցությունների վարման և Արևելյան Գործընկերության շրջանակներում ներգրավման խորացմամբ երկիրը թևակոխում է եվրոպական ինտեգրման կարևորագույն մի փուլ: ԵՀՔ իրականացման ողջ ընթացքում մենք գործողությունների անբավարարություն ենք արձանագրել թե պարտավորությունների կատարման և թե փոփոխությունների խթանման տեսակետից, քանի որ կարծում ենք, որ Զեկույցը և բարեփոխումների առաջընթացի վերաբերյալ ներկայացվող գնահատականները կարող են նպաստել ԵՀՔ և Ասոցացման համաձայնագրի գերակայությունների սահմանման համար անհրաժեշտ մոտեցումների և ռեսուրսների ձևավորման և բարեփոխումները հնարավոր ձախողումներից ու մակերեսային մոտեցումից ապահովագրելու գործին:
Այս տարի ևս մեր մոնիտորինգում և վերլուծություններում նոր ոլորտներ են ընդգրկվել: 2010թ. մոնիտորինգն անդրադառնում է մարդու իրավունքների հարցերին (հավաքների ազատություն, քրեակատարողական համակարգ, զինված ուժեր, ոստիկանություն, կրոնի ազատություն), քաղաքացիական հասարակության մասնակցությանը, տնտեսական զարգացմանը, աշխատանքային իրավունքներին, հարկային, մաքսային ոլորտներին և պետական գնումներին, ինչպես նաև գնահատում է ԵՄ-Հայաստան գործողությունների ծրագրի և իրականացման միջոցառումների կատարումն ու առաջընթացը:

Մինչ Զեկույցն առանձին վերլուծություն և գնահատականներ է ներկայացնում  յուրաքանչյուր ոլորտի վերաբերյալ, կցանկանայինք շեշտել, որ շարունակում ենք ականատես լինել ժողովրդավարության ոգուն խորապես հակասող փաստերի և գործողությունների: Ավելին, քանի որ տարին նշանավորվել է ժողովրդավարական առաջընթացի և ԵԱՀԿ պահանջների ու պարտավորությունների կատարման անվան տակ օրինագծերի մշակման ակտիվ գործունեությամբ, դրանցից և ոչ մեկը, անգամ որոշակի վերապահումներով, չի ապահովում իրական ժողովրդավարեցում և հասարակությանը օժտում երաշխավորված ազատություններով: Հակառակը, տեղ են գտել ղեկավարման գործընթացն առավել վերահսկող և միջամտություններն առավել թույլատրելի դարձնելուն ուղղված որոշակի գործողություններ:
Սա հատկապես վերաբերում է Հեռուստատեսության և ռադիոյի մասին օրենքում կատարված փոփոխությանը, թվայնացման գործընթացին, ՀԿ-ների մասին օրենքում առաջարկվող փոփոխություններին և ՀԿ-ների գործունեության վերահսկման և միջամտությունների նոր մեխանիզմների ձևավորման վերաբերյալ կառավարության 2010թ. օգոստոսի 5-ի որոշմանը:

Միևնույն ժամանակ, նախորդ տարիներին արձանագրված հակաժողովրդավարական գործընթացների մեծ մասը շարունակվել է նաև 2010թ.: Կրկին ոտնահարվել է հավաքների ազատության իրավունքը, շարունակվել է ոստիկանության կողմից ուժի կիրառման պրակտիկան, բանակում արձանագրվել են ստորացումների դեպքեր` մահվան ելքերով, և նախորդ տարվա համեմատությամբ աճել է բանակում մահացության ցուցանիշը: Արդարացի դատավարության և արդարադատության մատչելիության իրավունքների իրագործումը ևս մտահոգիչ է, չեն իրականցվել և անգամ չեն նախաձեռնվել դատական համակարգի իրական բարելավումներ` ԺՄԻՀԳ մոնիտորինգի զեկույցի և տեղական փորձագետների առաջարկությունների համաձայն: Շարունակվում են փոքրամասնությունների, հատկապես կրոնական, ինչպես նաև տարբեր, ոչ ավանդական տեսակետներ դավանող խմբերի իրավունքների անտեսման դեպքերը: Հասարակության բևեռացման աճը մտահոգիչ չափեր է ձեռք բերում: Պատշաճ և հետևողական արձագանք չի տրվում նաև տնտեսության որոշ ճյուղերի մոնոպոլիզացման և քաղաքականության ու տնտեսության սերտաճման խնդիրներին:

Կրկնվելով ընդգծենք, որ հակաժողովրդավարական գործողությունների շարունակվող ընթացքը ծանր բեռ է երկրի և հայաստանյան հասարակության համար և արդեն իսկ հանգեցրել է երկրից արտագաղթի տեմպերի ավելացմանը: Հավատացած ենք, որ դա կանխելու միակ ճանապարհը արդարադատության ու կառավարման բարելավմանը, ինչպես նաև հասարակության մասնակցության ապահովմանն ու նրա ձայնը լսելի դարձնելուն միտված իրական ժողովրդավարական բարեփոխումների իրականացումն է:
Այս փաստաթղթում շարադրված վերլուծություններն ու առաջարկությունները պատրաստվել են Գործընկերություն հանուն բաց հասարակության նախաձեռնության հետևյալ փորձագետների կողմից.
Մարիա Աղաջանյան, Բաց հասարակության հիմնադրամներ - Հայաստան

Սոնա Այվազյան, Թրանսփարենսի ինթերնեշնլ հակակոռուպցիոն կենտրոն

Ստեփան Դանիելյան, Համագործակցություն հանուն ժողովրդավարության ՀԿ

Քրիստինա Գևորգյան, Հայաստանի Հանրապետության Փաստաբանական պալատի անդամ

Վահագն Ղազարյան, անկախ փորձագետ

Հրայր Ղուկասյան, Երևանի Պետական համալսարան

Հայկուհի Հարությունյան, Հելսինկյան քաղաքացիական ասամբլեայի Վանաձորի գրասենյակ ՀԿ
Ջեմմա Հասրաթյան, Համալսարանական կրթությամբ կանանց հայկական ասոցիացիա ՀԿ
Սիրանուշ Սահակյան, Իրավունքների պաշտպանություն առանց սահմանների ՀԿ

Ավետիք Իշխանյան, Հայաստանի հելսինկյան կոմիտե ՀԿ

Վարուժան Հոկտանյան, Թրանսփարենսի ինթերնեշնլ հակակոռուպցիոն կենտրոն ՀԿ
Բորիս Նավասարդյան, Երևանի մամուլի ակումբ ՀԿ

Արտակ Մանուկյան, Հայաստանի պետական տնտեսագիտական համալսարան

Տաթևիկ Մելիքյան, Բաց հասարակության հիմնադրամներ - Հայաստան

Լարիսա ՄԻնասյան, Բաց հասարակության հիմնադրամներ - Հայաստան

Հասմիկ Օհնիկյան, Հայաստանի Հանրապետության Փաստաբանական պալատի անդամ
ԵՀՔ ԳԾ առաջնային ոլորտ 1. ժողովրդավարական կառույցների, օրենքի գերակայության ամրապնդում, այդ թվում` դատաիրավական համակարգի բարեփոխումներ և պայքար կոռուպցիայի ու խարդախության դեմ:
Դատաիրավական համակարգի բարեփոխումներ

Հատուկ գործողություններ առաջնային ոլորտ 1-ի շրջանակներում
Ապահովել սահմանադրական բարեփոխումների արդյունավետ ընթացքը` լիազորությունների ավելի ճիշտ բաժանման, դատաիրավական համակարգի անկախության երաշխավորման և տեղական ինքնակառավարման գործառույթների իրականացման միջոցով:

Ապահովել, որպեսզի Արդարադատության խորհրդի կարգավիճակը կախված չլինի օրենսդիր և գործադիր իշխանություններից, և Խորհուրդը կարողանա երաշխավորել դատաիրավական համակարգի անկախությունը և լինի դատավորների գործունեության հետ կապված հարցերի միակ և վերջին ատյանը  (2006թ. ընթացքում):
Սահմանադրական բարեփոխումներից հետո (լիազորությունների բաժանում, դատաիրավական համակարգի անկախություն), մշակել/հարմարեցնել Դատախազության մասին օրենքները` անկախության, անկողմնակալության, դատախազների նշանակման և առաջխաղացման, ինչպես նաև նրանց լիազորությունների շրջանակի սահմանմանն ուղղված ընթացակարգերի ապահովման նպատակով:

ԵՀՔ իրականացման միջոցառումներ, կետ 25. Սահմանադրական փոփոխություններով նախատեսված բարեփոխումների արդյունավետ իրականացում, ներառյալ լիազորությունների ավելի հստակ բաժանում:

ԵՀՔ իրականացման միջոցառումներ, կետ 27. Դատաիրավական համակարգի անկախության ապահովմանն ու դրա հանդեպ հասարակության վստահության բարձրացմանն ուղղված գործնական քայլերի ձեռնարկում:

ԵՀՔ իրականացման միջոցառումներ, կետ 30. Դատախազների անկախության, անկողմնակալության, նրանց նշանակման և առաջխաղացման ընթացակարգերի արդյունավետ ապահովմանը միտված դատաիրավական համակարգի բարեփոխումների իրականացում և Դատախազության մասին օրենքի արդիականացում:

Իրավիճակի դիտարկում 

Չնայած սահմանադրական փոփոխություններով նշանավորվել է Հայաստանի Հանրապետությունում դատաիրավական բարեփոխումների երկրորդ փուլը, և դրանց շրջանակներում դրական տեղաշարժեր են արձանագրվել, սակայն դեռևս հստակ լուծված չեն լիազորությունների իրական բաշխման, դատավորների և դատախազների անկախության երաշխիքների առկայության հարցերը:

2007թ. Հայաստանի Դատական օրենսգրքում կատարված փոփոխությունները բխում էին հիմնականում դատական համակարգի անկախության և մասնագիտական հմտության խթանման անհրաժեշտությունից: Ի հավելումն դատական նախկին եռաստիճան համակարգի` Վճռաբեկ դատարան, Վերաքննիչ քաղաքացիական և քրեական դատարան և Ընդհանուր իրավասության դատարան, զուտ Վարչական դատարանի հետ միասին ստեղծվեցին նաև քրեական և քաղաքացիական մասնագիտացված դատարաններ: 2008թ. Դատական օրենսգրքով Վճռաբեկ դատարանին տրվեցին նոր լիազորություններ, որոնց թվում` օրենքի հավասարազոր կիրառումը, դրա ճշգրիտ մեկնաբանությունը և օրենսդրության մշակման օժանդակումը:

ՀՀ Նախագահի` Վճռաբեկ դատարանի նախագահի աշխատանքի վերաբերյալ արված հայտարարության հաջորդ օրը վերջինս հրաժարականի դիմում ներկայացրեց: Նոր նախագահի նշանակմամբ նորաստեղծ դատական համակարգը սկսեց քայքայվել և վերջ տրվեց դատական բարեփոխումների նախկին ռազմավարությանն ու նորակազմ մասնագիտացված դատարանների գործունեությանը: Դատական համակարգը վերադարձավ իր նախնական մոդելին` եռաստիճան համակարգին, որն է` ընդհանուր իրավասության դատարաններ, վերաքննիչ դատարաններ և Վճռաբեկ դատարան:

Սահմանադրական բարեփոխումները միտված էին ոչ միայն դատական համակարգի ինքնուրույնության, այլև իշխանության բոլոր մարմիններից անկախ Գլխավոր Դատախազի ինստիտուտի կայացմանը: Դրանք նախատեսում էին նաև դատական համակարգի կառուցվածքային փոփոխություններ, որոնք արտացոլվել են Հայաստանի Հանրապետության Դատախազության մասին 2007թ. փետրվարի 22-ին ընդունված նոր օրենքում:
Օրենքը սահմանում է Գլխավոր Դատախազի ինստիտուտի կազմակերպման և գործունեության հիմնական սկզբունքները, Գլխավոր Դատախազի նշանակման նոր ընթացակարգը (Նախագահի առաջարկությամբ Գլխավոր Դատախազը ներկայումս նշանակվում է Ազգային Ժողովի կողմից 6 տարի ժամկետով; օրենքով սահմանված դեպքերում Ազգայինը Ժողովը Նախագահի հանձնարարականով կարող է պաշտոնանկ անել Գլխավոր Դատախազին ԱԺ անդամների մեծամասնության քվեարկության արդյունքում), դատախազության համակարգը, դրա կառուցվածքը, սուբորդինացիայի պայմաններն ու ընթացակարգերը, դատախազների նշանակման կամ պաշտոնից ազատման, ինչպես նաև դատախազների անձեռնմխելիության և նյութական ու սոցիալական  պաշտպանության հարցերը: Անկասկած, օրենքի հիմնական նվաճումը Դատախազության լիազորություններից քրեական գործերի քննության գործառույթի դուրս բերումն էր, ինչի արդյունքում Դատախազությունն այժմ հիմնականում պետք է իր ուժերը կենտրոնացնի քրեական գործերի նախաքննության օրինականության հանդեպ վերահսկողության գործառույթի շուրջ:

Մյուս կողմից, ապացուցվեց դատաիրավական համակարգի և դատախազության անկախության ապահովման հարցում օրենսդրական փոփոխությունների անարդյունավետությունը: Օրենսդրության և դրա կիրառման պրակտիկայի վերլուծությունը բացահայտում է հետևյալ թերությունները:

Նախագահից դատական համակարգի անկախության օրենսդրական երաշխիքների անլիարժեքությունը և անարդյունավետությունը
Գործող օրենսդրությունը երկրի Նախագահին օժտում է դատական համակարգի նկատմամբ ազդեցության չափազանց մեծ լծակներով, ինչը կասկածի տակ է դնում այդ համակարգի  ինքնուրույնությունը և վտանգում դրա անկախության ապահովմանն ուղղված օրենսդրական փոփոխությունները: Մասնավորապես, թեպետ դատավորների նշանակման և առաջխաղացման թեկնածությունների պաշտոնական ցուցակները կազմվում են Արդարադատության խորհրդի կողմից, սակայն Նախագահն ունի “իր համար ընդունելի թեկնածություններին” դատավոր նշանակելու (Դատական  օրենսգրքի 117 հոդված) կամ նրանց “առաջխաղացման ցուցակը լրացնելու” (Դատական  օրենսգրքի 137(9) և 138(8) հոդվածներ) գործողությունների ազատություն: Ավելին, Նախագահի կողմից չընտրվելու դեպքում դատավորի թեկնածությունը համարվում է մերժված և դուրս է մնում ողջ գործընթացից: Նույն ընթացակարգն է գործում նաև Ընդհանուր իրավասության դատարանում թափուր պաշտոնի թեկնածու հանդիսացող դատավորների նշանակման պարագայում: Թեկնածուի համաձայնության պարագայում Վճռաբեկ դատարանի նախագահն առաջարկում է նրան Արդարադատության խորհրդին: Բաց քվեարկության միջոցով խորհուրդը պետք է դրական եզրակացություն տա առաջարկվող թեկնածուի վերաբերյալ, եթե սույն օրենսգրքով սահմանված ընթացակարգերը չեն խախտվել:  Արդարադատության խորհրդի դրական եզրակացության  պարագայում թեկնածությունը ներկայացվում է Հանրապետության Նախագահին: Դրանից հետո երկու շաբաթվա ընթացքում Նախագահի կողմից չնշանակվելու դեպքում թեկնածությունը մերժված է համարվում, նրա անունը հանվում է Դատավորների թեկնածությունների ցուցակից և գործընթացը վերսկսվում է (Դատական օրենսգրքի 123-րդ հոդվածի 9 և 10 պարբերություններ):

Այս դրույթները Նախագահին օժտում են հայեցողական լիազորություններով և չարաշահումների ու կողմնակալության դրսևորման հնարավորություն են թողնում: Գործնականում, օրենսդրությամբ նախատեսված նման լծակների առկայությունը հաճախ օգտագործվում է դատական համակարգի վրա ճնշումներ կիրառելու նպատակով: Ավելի հստակ, կարգապահական միջոցառումներն օգտագործվում են գործադիրի վերահսկողությունից դուրս գալու փորձեր անող դատավորներին “պատժելու” համար: Գործադիրի կողմից դատավորների վրա կիրառվող ուղիղ ճնշումները հստակ ուղերձ են մյուսներին այն մասին, որ չենթարկվելը չի հանդուրժվելու
:  Օրենսդրական կարգավորումները տալիս են նման հնարավորություն. միայն Նախագահի հավանությամբ  է, որ Արդարադատության խորհուրդը կարող է կիրառել այնպիսի կարգապահական միջոցառում, ինչպիսին է դատավորի պաշտոնանկությունը (ՀՀ Դատական օրենսգրքի 157 (1) հոդված): Երկու շաբաթվա ընթացքում Նախագահի կողմից կարգապահական պատժի կիրառումը չհաստատելու դեպքում Դատավորների խորհրդի առաջարկությունը համարվում է մերժված և կիրառվում է այլ, ավելի մեղմ պատիժ (աշխատավարձից 25 տոկոսի չափով կրճատում և նկատողություն)  (ՀՀ Դատական օրենսգրքի 166 –րդ հոդված):

Իշխանության կողմից վերահսկողության և ճնշումների օրինակները բազմաթիվ են, որոնց թվում` ներքոնշյալները: Վճռաբեկ դատարանի նախագահը հրաժարական տվեց Նախագահի խիստ քննադատական ելույթից հետո, որի ժամանակ ակնարկվեց նրա հեռանալու հնարավորությունը: Հարկային իշխանությունների դեմ վճիռ կայացրած (հազվադեպ, եթե ոչ բացառիկ դեպք) մեկ այլ դատավոր ազատվել է զբաղեցրած պաշտոնից: Փաստի հաջորդ ապացույցը Հյուսիսային Պողոտայի գործերի հայցվորների օգտին ընդհանուր վճռի բացակայությունն է, անգամ այն դեպքում, երբ Սահմանադրական դատարանը որոշում է կայացրել կառավարության կողմից Պողոտայի սեփականության բռնագրավման` հակասահմանադրական լինելու մասին:

Կախում Վճռաբեկ դատարանից

Սահմանված կարգը ցույց է տալիս, որ իրականում Առաջին ատյանի և Վերաքննիչ դատարանների դատավորները Վճռաբեկ դատարանից անկախ չեն: Դատական օրենսգրքի 153-րդ հոդվածի համաձայն, դատավորների կողմից դատավարական օրենքի նորմի ակնհայտ եւ կոպիտ խախտումը ենթակա է կարգապահական պատասխանատվության: Իրականում, եթե գործը նախապես համաձայնեցված չէ Վճռաբեկ դատարանի հետ, դատարանների որոշումները հակադարձելիս այն արհեստականորեն խախտումը որակում է “ակնհայտ և կոպիտ”` անկախ դրա բնույթից, ինչը հանգեցնում է կարգապահական պատասխանատվության ընթացակարգերի կիրառման: Եվ հակառակը, եթե դատարանի վճիռը նախապես համաձայնեցվում է Վճռաբեկ դատարանի հետ, անգամ ամենակոպիտ խախտումները և դատարանի կողմից կողմնակալ վճռի կայացումը դատավորի համար որևէ բացասական հետևանք չի առաջացնում: 

Դատական համակարգի սոցիալական անկախության անբավարար երաշխիքներ

Դատարանները ֆինանսավորվում են պետական բյուջեից: Ամեն տարի Ազգային Ժողովը հաստատում է դատարանների տարեկան բյուջեն: Պետական բյուջեի նախագիծը պատրաստվում և Ազգային Ժողովի հաստատմանն է ուղարկվում կառավարության կողմից` նրա հավանությամբ կամ առարկություններով: Այդպիսով, ֆինանսական և սոցիալական ապահովության հարցերում ևս դատարանները կախում ունեն գործադիրից:

Դատախազության ոչ բավարար անկախություն  
Փորձը ցույց է տալիս, որ չնայած օրենսդրական բարելավումներին, քննչական գործառույթները Դատախազության լիազորությունների շրջանակներից չեն հանվել: Ավելին, իրավական փոփոխություններով ոչ միայն վերականգնվել է Դատախազության նախկին դերը, այլև քրեական արդարադատության ոլորտում նրան հավելյալ առավելություններ են տրվել:

Առաջին քայլը 2007թ. նոյեմբերի 28-ին Հատուկ քննչական ծառայության մասին օրենքի ընդունումն էր, որով ստեղծվեց քրեական գործերի քննության նոր, ֆորմալ կերպով անկախ մարմին (Քննչական ծառայության ղեկավարին նշանակում է Հայաստանի Նախագահը Գլխավոր Դատախազի ներկայացմամբ):

Սույն օրենքին զուգահեռ, փոփոխություններ կատարվեցին նաև Հայաստանի Քրեական դատավարության օրենսգրքում, որոնցով նախատեսվում է, որ Հատուկ քննչական ծառայության քննիչները պետք է իրականացնեն Հայաստանի օրենսդիր, գործադիր եւ դատական իշխանության մարմինների ղեկավար աշխատողների, պետական հատուկ ծառայություն իրականացնող անձանց իրենց պաշտոնեական դիրքի կապակցությամբ հանցակցությամբ կամ նրանց կատարած հանցագործությունների, ինչպես նաեւ ընտրական գործընթացների հետ կապված քրեական գործերով նախաքննություն (ՀՀ Քրեական օրենսգիրք, հոդվածներ 149, 150, 154.1 և 154.2): 

Մեկ այլ դրույթ սահմանում է, որ անհրաժեշտության դեպքում Հայաստանի Հանրապետության Գլխավոր Դատախազը կարող է քննչական այլ մարմինների քննիչների վարույթից վերցնել եւ հատուկ քննչական ծառայության քննիչների վարույթին հանձնել քրեական գործեր, որոնք առնչվում են վերը թվարկված պաշտոնատար անձանց հանցակցությամբ կամ նրանց կատարած հանցագործություններին, կամ որոնցով այդ անձինք ճանաչված են որպես տուժող:  (ՀՀ Քրեական ընթացակարգերի օրենսգիրք, հոդված 190 (6)): 

Փաստացիորեն, Դատախազության նախկին բոլոր լիազորությունները վերականգնվել են` առանց դրանց համար պարտավորությունների կամ հաշվետու լինելու պահանջի սահմանման:

Օպերատիվ հետաքննչական գործունեություն

Օպերատիվ հետաքննության մասին ՀՀ օրենքն ընդունվել է 2007թ. հոկտեմբերի 22-ին: Թեպետ դրա ընդունումը պետք է համարվեր զգալի առաջընթաց, սակայն օրենքն անտեսում է միջազգային մի շարք կարևոր պահանջներ և չափանիշներ, ինչը կարող է հանգեցնել մարդու իրավունքների խախտումների` հաշվի առնելով, որ օրենքը իրավունքների իրավական պաշտպանության արդյունավետ միջոցառումներ չի նախատեսում:

Մասնավորապես.

· Օրենքը ազգային անվտանգության հարցերի առնչությամբ իրականացվող օպերատիվ հետաքննությունը չի տարանջատում այլ տեսակի հանցագործությունների օպերատիվ հետաքննությունից:

· Օրենքը չի արգելում ազգային անվտանգության մարմինների տրամադրության տակ գտնվող սարքավորումների և ռեսուրսների օգտագործումը կառավարության մյուս մարմինների (ոստիկանություն, կառավարության այլ մարմիններ) պաշտոնյաների կողմից իրականացվող հետաքննության նպատակների համար: 

· Օպերատիվ հետաքննության հաստատման հարցում ինքնուրույնության նվազագույն չափանիշների պահպանման իրավական պահանջի բացակայությունն առաջացնում է ՄԻԵԿ 8-րդ հոդվածի շրջանակներով նախատեսված  հավասարակշռվածության և օրինականության հետ կապված խնդիրներ:

· Օրենքը նախատեսում է, որ օպերատիվ հետաքննության հատուկ գործողություններով ձեռք բերված արդյունքները պետք է ապացույց համարվեն, ինչը հակասում է ՀՀ Քրեական դատավարութան օրենսգրքի պահանջներին: Օրենքով պետք է հստակ սահմանվի, թե օպերատիվ հետքաննությամբ ձեռք բերված արդյունքներից որը, ըստ Քրեական դատավարության օրենսգրքի, պետք է համարվի ապացույց: 

Դատավորների և դատախազների միջև ամուր կապեր 

Դատական ատյանների և Դատախազության միջև շահերի բախումը օրենքով կարգավորված չէ, և երկու ճամբարներում հաճախ մոտ ազգականներ (հայրեր և որդիներ, քույրեր և եղբայրներ) են աշխատում: Նման դեպքերում դատավորի ծառայողական առաջխաղացումը կախված է Դատախազության հետ նրա հարաբերությունների մտերմությունից: Շահերի այս բախումը հանգեցնում է դատավարությունների ժամանակ դատախազական մարմինների գերակայող դերի, ինչին շարունակում է նպաստել նաև Քրեական դատավարության օրենսգիրքը: Անցյալ տարվա ընթացքում նշանակված բոլոր նոր դատավորները նախկին դատախազներ կամ ոստիկանության ծառայողներ են: Այս գործելակերպը նպաստում է Դատախազությունից դատական համակարգի կախմանը:

Վերոնշայի ապացույցն այն փաստն է, որ արդարացման դատավճիռներ գրեթե չեն կայացվում: Դրանք կազմում են բոլոր վճիռների 1 տոկոսից պակաս: Նման կախման մեկ այլ ապացույց է դատավորների հանդեպ վերահսկողության ու կարգապահական նորմերի կիրառումը: Դատավորը կարող է լուրջ կարգապահական պատասխանատվության ենթարկվել պատասխանող կողմի “օգտին” աննշան “սխալ” թույլ տալու համար, սակայն մեղադրող կողմի “օգտին” կատարված լուրջ խախտումների համար նրա պատիժը, սահմանվելու դեպքում, կկրի զուտ խորհրդանշական բնույթ:

Դատական ակտերի կատարման արդյունավետությունը

Ընդհանուր նպատակներ և գործողություններ. քաղաքական երկխոսություն և բարեփոխումներ. դատական բարեփոխումներ

Դատական ակտերի կատարման արդյունավետության բարձրացում` այդ ակտերն ի կատար ածելու համար այլընտրանքային մարմիններ (ծառայություններ) նախատեսելու միջոցով:

ԵՀՔ իրականացման միջոցառումներ, կետ 27. Ապահովել ազգային օրենսդրության համաձայն դատարանների վճիռների արդյունավետ կատարումը:

ԵՀՔ իրականացման միջոցառումներ, կետ 27. Դատական ակտերի հարկադիր կատարման ծառայության արդիականացում և համապատասխանեցում միջազգային չափանիշներին:

Որևէ դատարանի դատավճռի կատարումը “արդարացի դատավարության” սկզբունքի անքակտելի մասն է: Դատավճիռների ի կատար ածումը հատկապես կարևորվում է վարչական դատավարությունների պարագայում: 

2004թ. ընդունվել է Դատական ակտերի հարկադիր կատարման ծառայության մասին օրենքը, որի հիման վրա Արդարադատության նախարարության կազմում ստեղծվել է համապատասխան ծառայությունը: Գործնականում այս ծառայությունը ձախողում է դատական որոշումների կատարումը: Սա հատկապես վերաբերում է գործադիր իշխանության ներկայացուցիչների ներգրավմամբ դատական վեճերին: Պետական իշխանությունների դեմ կայացրած վճիռները այդպես էլ ի կատար չեն ածվում:

Օրենսդրության և պրակտիկայի վերլուծությունը ցույց է տալիս, որ Ծառայության թերի աշխատանքի հիմնական պատճառը դրա կառուցվածքի անարդյունավետ կազմակերպումն է: Լինելով Արդարադատության նախարարության կազմում` այն գործում է գործադիրի համատարած վերահսկողության ներքո: Արդարադատության նախարարի ներկայացմամբ Նախագահը նշանակում է Գլխավոր հարկադիր կատարողին, որը ղեկավարում է Ծառայությունը: Այպիսով, Ծառայությունը զրկվում է ինստիտուցիոնալ անկախությունից, աշխատում է գործադիրի վերահսկողության և ազդեցության տակ` ծառայելով նրա շահերին և հրաժարվելով ի կատար ածել պետության և գործադիր իշխանության դեմ կայացված դատական որոշումները: Բացի այդ, վարչական մարմինների կողմից դատական որոշումները չկատարելու դեպքերի համար ևս ընթացակարգեր նախատեսված չեն: Իրավասու պետական պաշտոնյաները  դրանք չկատարելու համար կարգապահական, քաղաքացիական կամ քրեական որևէ պատասխանատվության չեն ենթարկվում:

Անվճար իրավաբանական օգնություն

Հատուկ գործողություններ առաջնային ոլորտ 1-ի շրջանակներում

Փաստաբանների ինստիտուտի հզորացման միջոցով բարելավել իրավաբանական և մասնավորապես անվճար իրավաբանական օգնության համակարգը, և իրավաբանության երիտասարդ մասնագետների համար ստեղծել մասնագիտական պրակտիկայի դպրոց:

ԵՀՔ իրականացման միջոցառումներ. Ապահովել ԵՄ չափանիշներին համապատասխան (կետ 26) արդարադատության մատչելիությունը և ընդլայնել անվճար իրավաբանական օգնությունը (կետ 32):

Արդարադատության մատչելիության արդյունավետության ապահովումը դատական բարեփոխումների առանցքային հարցերից է, հատկապես կարևորվում է անվճար իրավաբանական օժանդակության սահմանների ընդլայնումը և նման օժանդակության ապահովման արդյունավետ մեխանիզմների ստեղծումը: Հայաստանում դատարանների իրական մատչելիությունն ապահովելու համար միայն անվճար իրավաբանական օգնություն տրամադրելու պահանջի առաջ քաշումը բավարար չէ, այն կարող է իրականացվել պարբերաբար իրավական բարեփոխումներ կատարելու և Անվճար իրավաբանական օգնության մասին օրենք ընդունելու միջոցով, որում կարտացոլվեն միջազգային չափանիշներն ու մոտեցումները:

Անվճար իրավաբանական օգնության համար անհրաժեշտ արդյունավետ օրենսդրական կարգավորումներ չկան: Փաստաբանության մասին օրենքի 6-րդ հոդվածը սահմանափակ թվով դեպքեր է նախատեսում, երբ մարդիկ կարող են օգտվել անվճար իրավաբանական օգնությունից: Դրանց թվում են որոշակի տեսակի քրեական գործեր և միայն երկու ատյանների քաղաքացիական գործեր: Մյուս բոլոր դեպքերում, անկախ մարդու ֆինանսական վիճակից կամ արդարադատության շահերից, անվճար իրավաբանական օգնություն նախատեսված չէ: Օրինակ, նման օժանդակություն չի նախատեսվում վարչական գործերի համար, խոշտանգումների զոհերը իրենց իրավունքները պաշտպանելու համար չեն կարող օգտվել անվճար իրավաբանական օգնությունից, կամ դեպքի ականատես երեխային պետության կողմից ֆինանսավորվող փաստաբանը չի կարող օժանդակել, և այլն: Մյուս կողմից, Հանրային պաշտպանի ինստիտուտի թերությունները, ֆինանսական միջոցների և մարդկային ռեսուրսների սղությունը հաշվի առնելով` անհավանական է թվում արդյունավետ և բարձրորակ իրավաբանական օգնության տրամադրումը:

Չնայած 2010թ. նոյեմբերի 15-ին Փաստաբանության մասին օրենքում փոփոխություններ կատարելու մասին օրինագիծն ընդգրկվել է հաջորդ նստաշրջանում քննարկվելիք օրինագծերի ցանկում, Հայաստանը դեռևս հեռու է արդարադատության մատչելիության ապահովման հարցում իր միջազգային պարտավորություններին համապատասխանելուց:

Փոփոխված օրենքի 7-րդ բաժինը նվիրված կլինի հանրային պաշտպանությանը և Հանրային պաշտպանի գրասենյակին: Այն նախատեսում է անվճար իրավաբանական օգնությունից օգտվելու ենթակա անձանց ավելի լայն շրջանակ, սակայն չի առաջարկում համընդհանուր հեռահար ուղղվածության քաղաքականություն` միտված բոլոր դատական ատյաններում (առևտրային, վարչական և այլն) և բոլոր դատավարություններում արդարադատության մատչելիության արդյունավետության ապահովմանը` անկախ մասնակից անձանց հնարավորություններից: Մյուս կողմից, չկան անվճարունակության սահմանման հստակ և օբյեկտիվ չափանիշներ: Բացի այդ, չկան անհրաժեշտ օգնություն տրամադրելու մեխանիզմներ, կարգավորված չեն անարդարացի մերժման դեպքերին լուծումներ տալու ընթացակարգերը: Վերջապես, առանց Հանրային պաշտպանի գրասենյակի կառուցվածքային և ինստիտուցիոնալ փոփոխությունների, վերջինս չի կարող  ապահովել անվճար իրավաբանական օգնության տրամադրումը, և նրա մասնակցությունը կկրի ձևական բնույթ` առանց հաճախորդների շահերի արդյունավետ պաշտպանության:

Առաջարկություններ
· Ապահովել դատավորների անկախության երաշխիքներ` սահմանափակելով Նախագահի լիազորությունները դատավորների թեկնածությունների ցուցակի վրա ազդեցություն ունենալու հարցում, օրենքի տեքստից հանելով “Նախագահի կողմից ընդունելի թեկնածությունների” մասին տողը, ինչպես նաև սահմանելով դատավորների պարտավորությունները:

· Բացառել գործադրի կողմից դատական համակարգի վրա ճնշման ցանկացած հնարավորություն:

· Ապահովել դատական համակարգի շրջանակներում դատավորների անկախությունը:

· Բարեփոխել Դատական ակտերի հարկադիր կատարման ծառայությունը` դատարանների որոշումների` սահմանված ժամկետներում արդյունավետ կատարումն ապահովելու նպատակով, մասնավորապես վարչական բնույթի գործերի պարագայում:

· Բարելավել անվճար իրավաբանական օգնության համակարգը` դրա մասին հատուկ օրենքի ընդունման միջոցով:

· Փոփոխել Քրեական դատավարության օրենսգիրքը և Օպերատիվ- հետախուզական գործունեության մասին օրենքը` Դատախազության կողմից քրեական հետաքննության գործառույթների դե-ֆակտո իրականացումը դադարեցնելու և Գլխավոր Դատախազի` հետաքննչական մարմնի վրա ունեցած վերահսկողությունը վերացնելու նպատակով, և

· Փոփոխել Օպերատիվ-հետախուզական գործունեության մասին օրենքը` այն համապատասխանեցնելով միջազգային և տեղական չափանիշներին:
ԵՀՔ ԳԾ առաջնային ոլորտ 1. Ժողովրդավարական կառույցների, օրենքի գերակայության ամրապնդում, ներառյալ դատական բարեփոխումները և պայքարը խարդախության և կոռուպիցայի դեմ 

Կոռուպցիա

Իրավիճակի դիտարկում

2009թ. նոյեմբերի 1-ից մինչև դեկտեմբեր ընկած հաշվետու ժամանակահատվածում ուժի մեջ է մտել Հայաստանի կառավարության ընդունած նոր հակակոռուպցիոն ռազմավարությունը և դրա 2009-2012թ.թ. Գործողությունների ծրագիրը (2009թ. դեկտեմբեր ամսին): Այնուամենայնիվ, դեռևս չկա որևէ տեղեկատվություն այն մասին, թե ինչպես է կառավարությունն իրականացնում Գործողությունների ծրագրով նախատեսված միջոցառումները: Համապատասխան պաշտոնյաների, կոռուպցիայի դեմ պայքարում կառավարությանն աջակցող միջազգային կազմակերպությունների ներկայացուցիչների, ինչպես նաև անկախ փորձագետների հետ մասնավոր զրույցներից պարզվում է, որ որևէ քայլ չի ձեռնարկվել Կոռուպցիայի դեմ պայքարի խորհրդին կից կառավարական մարմնի ստեղծման ուղղությամբ: Նոր ռազմավարությամբ դրա ստեղծումը համարվում է հույժ կարևոր` Գործողությունների ծրագրի մոնիտորինգի և գնահատման և դրանում քաղաքացիական հասարակության ներգրավման տեսանկյունից, և սա Գործողությունների ծրագրի այն միջոցառումներից մեկն էր, որը պետք է իրականացվեր դեռ 2009թ. (տես. կետ 123.3): 

Մյուս կարևոր զարգացումներից են (դրանց մի մասի վերաբերյալ ավելի մանրամասն` ներքևում)`.

· Վերաքննիչ վարչական  դատարանի ստեղծումը, որի արդյունքում վարչական դատարանների համակարգը ևս,  քաղաքացիական և քրեական դատարանների օրինակով, դարձավ եռաստիճան:

· ՀՀ Դատավորների գլխավոր նիստի կողմից դատավորների վարքագծի կանոնների ընդունումը: Այդ կանոնները լրացրել են Դատական օրենսգրքով սահմանվածներին և ավելի մոտ են եվրոպական չափանիշներին:

· ԳՐԵԿՕ-ի Միացյալ գնահատման առաջին և երկրորդ փուլերի եզրափակումը` ԳՐԵԿՕ-ի կողմից Հայաստանի վերաբերյալ Համապատասխանության զեկույցի ընդունմամբ և Գնահատման երրորդ փուլի մեկնարկով:

· 2009թ. ընթացքում Հատուկ քննչական ծառայությունը ուսումնասիրել է կոռուպցիայի 69 դեպք, որոնցից 30-ն ավարտվել և ուղարկվել է դատարան` 54 անձանց դեմ քրեական մեղադրանքի առաջադրման մասին որոշումներով: Նրանցից 7-ը դատապարտվել է դատարանի որոշմամբ
: ՀՔԾ 2010թ. առաջին կիսամյակի գործունեության վերաբերյալ զեկույցի համաձայն, հետաքննվել է 41 կոռուպցիայի դեպք և մեղավոր է ճանաչվել 27 պետական պաշտոնյա, որոնց թվում`  ոստիկանության 3 ծառայող, քրեակատարողական հիմնարկների 5 ծառայող, Ազգային անվտանգության ծառայության 3 աշխատակից, Բնապահպանության նախարարության վարչության պետը և նրա տեղակալաը, և ուրիշներ
:

· Վերահսկիչ պալատը (ՎՊ) ստուգումներ է անցկացրել մի շարք պետական հիմնարկներում և զեկույցի համաձայն, բոլոր ստուգված հիմնարկներում բացահայտել է որոշ դեպքերում բավականին լուրջ բնույթի իրավախախտումներ և չարաշահումներ:  ՎՊ կայքէջի տվյալների համաձայն, 2010թ. ընթացքում (նոյեմբերի 1-ի դրությամբ) այն ստուգումներ է իրականացրել և դրանց արդյունքների վերաբերյալ հաշվետվություններ ներկայացրել Հայաստանի մանկավարժական համալսարանում, Պետական ագրարային համալսարանում, Պետական կոնսերվատորիայում, Վայոց Ձորի մարզի մի շարք համայնքներում և Կենտրոնական ընտրական հանձնաժողովում
:

· Հանրային ծառայության միացյալ համակարգի անցնելու գործընթացի մեկնարկ` Հանրային ծառայության մասին օրենքի ներմուծմամբ (ընդունված առաջին ընթերցմամբ):

Միևնույն ժամանակ, կոռուպցիայի դեմ պայքարի կոչված օրենքների թերի կատարումը, պետական բարձր պաշտոններ զբաղեցնող անձանց և քաղաքական գործիչների մեղավորության ճանաչման դեպքերի բացակայությունը, քաղաքական կոռուպցիայի բարձր մակարդակը
, տնտեսական իրավիճակի վատթարացումը և այլ խնդիրներ հանգեցրեցին բնակչության շրջանում, գործարար համայնքում և մասնագետների  մոտ կոռուպցիայի գնահատման վատթարացման: “Թրանսփարենսի ինթերնեյշնլ”-ի կոռուպցիայի գնահատման ցուցիչը (ԿԸՑ) 2008թ. 2.9-ից 2010թ. նվազել է մինչև 2.6 (0-10 սանդղակով, որտեղ 0-ն “բացարձակ կոռումպացվածության” ցուցանիշ է, իսկ 10-ը` “բացարձակ մաքրության”)
: Նման ցածր ցուցանիշով (եթե ԿԸՑ-ը 3-ից ցածր է, դա նշանակում է երկրում համակարգային կոռուպիցայի գոյություն) Հայաստանը 178 երկրների ցանկում աշխարհում այժմ զբաղեցնում է 123-ից 126-րդ հորիզոնականը:

2009թ. Կովկասյան ուսումնասիրությունների ռեսուրսների ինստիտուտի կողմից իրականացված հետազոտության արդյունքում պարզվել է, որ հայերի 86 տոկոսը կոռուպցիան համարել է ամբողջ հասարակության մեջ թափանցած լրջագույն խնդիր
: Նույն հետազոտությունը ցույց է տալիս, որ կոռուպցիան հատկապես բարձր է ընտրական համակարգում (66%), ոստիկանությունում (66%), առողջապահության ոլորտում (61%) և կրթության բնագավառում (58%):

“Ֆրիդոմ հաուս”-ի հրապարակած “Անցումային երկրներ 2010” զեկույցի տվյալներով կոռուպցիայի հետ կապված իրավիճակում Հայաստանը որևէ բարելավում չի արձանագրել (5.50 թե 2009 և թե 2010թ.թ.): Ըստ “Ֆրիդոմ հաուս”-ի, առաջընթացի բացակայության հիմնական պատճառը պետական պաշտոնյաներին չպատժելու հանգամանքն է` չնայած իրավապահ մարմինների բացահայտած բազմաթիվ դեպքերի
: Վերջապես, Հայաստանում կոռուպցիոն իրավիճակի վատթարացում են արձանագրում նաև Համաշխարհային բանկի կառավարման ցուցանիշները
:

Հատուկ գործողություններ առաջնային ոլորտ 1-ի շրջանակներում
Ուսումնասիրել համապատասխան Գործողությունների ծրարի կատարման միջոցով Ազգային հակակոռուպցիոն ռազմավարության իրականացման առաջընթացը և ապահովել իրականացման մոնիտորինգին քաղաքացիական հասարակության և գործարարների ակտիվ մասնակցությունը:

2009-2012թ.թ. Գործողությունների ծրագիրը ներառում է Ռազմավարության և դրա Գործողությունների ծրագրի մոնիտորինգի և գնահատման գործընթացին քաղաքացիական հասարակության և մասնավոր հատվածի մասնակցությանն  ողղված մի շարք միջոցառումներ (մասնավորապես, տես Ռազմավարության 120 և 121 կետերի իրականացման համար նախատեսված միջոցառումները): Հաշվի առնելով 2009թ. իրականացման համար նախատեսված շատ կարճ ժամանակահատվածը (դեկտեմբեր 3-31), ծրագրով 2009թ. համար ակնկալվել է միայն մեկ գործողություն, որն է` Գործողությունների ծրագրի իրականացման 2009թ. զեկույցի ներկայացումը: Կոռուպցիայի դեմ պայքարի խորհրդի 2010թ. հոկտեմբերի 12-ի նիստի ընթացքում քննարկվել և ի գիտություն են ընդունվել Գործողությունների ծրագրի 2009թ. և 2010թ. առաջին եռամսյակի իրականացման մոնիտորինգի արդյունքների վերաբերյալ զեկույցները
: Այնուամենայնիվ, մինչ այժմ այս զեկույցները չեն հրապարակվել և չեն տեղադրվել Կոռուպցիայի դեմ պայքարի խորհրդի ինտերնետային կայքում` http://www.gov.am/am/councils.reports/2/:

Ընդհանուր նպատակներ և գործողություններ

4.1 Քաղաքական երկխոսություն և բարեփոխումներ

4.1.1 Ժողովրդավարություն և օրենքի գերակայություն, մարդու իրավունքներ և հիմնարար ազատություններ

Ժողովրդավարության և օրենքի գերակայության երաշխավորը հանդիսացող գերատեսչությունների կայունության և արդյունավետության բարելավում

Պայքար կոռուպցիայի դեմ
· Բարձրացնել պաշտոնատար անձանց կողմից ներկայացվող գույքի և եկամուտների հայտարարագրման մոնիտորինգի արդյունավետությունը` փոփոխություններ մտցնելով Բարձրաստիճան պաշտոնյաների գույքի և եկամուտների հայտարարագրման մասին օրենքում, որոնք պատժամիջոցներ կնախատեսեն սխալ տվյալներ ներկայացնելու համար:

Հաշվետու ժամանակաշրջանում որևէ նոր իրավական կամ ենթաիրավական ակտ չի ընդունվել: Նաև, ի տարբերություն նախորդ տարիների, չկա որևէ տեղեկատվություն այն մասին, թե քանի անձ է տուգանքի ենթարկվել հայտարարագրերը սահմանված ժամկետներում չներկայացնելու համար: Բացակայում է նաև  գույքի և եկամուտների մասին սխալ տեղեկություններ հաղորդելու համար կիրառված պատժամիջոցներին առնչվող  տեղեկատվությունը
: Հայտարարագրերի ճշգրիտ ներկայացման մոնիտորինգի արդյունավետության խնդիրը դեռևս օրակարգում է, և ՀՀ Պետեկամուտների կոմիտեի իրավասության շրջանակներում մասնագիտացված բաժնի ստեղծման միջոցով դրա լուծման հարցում որևէ առաջընթաց չկա:

Հայաստանի համար 2009-2011թ.թ. ԵՀՔ Գործողությունների ծրագրի իրականացման միջոցառումների ցանկն ընդգրկում է կոռուպցիայի դեմ պայքարին առնչվող 4 միջոցառում:

1. Շարունակել բավարարել “Կոռուպցիաի դեմ պայքարի ազգային ծրագրի” պահանջները, անհրաժեշտության դեպքում կազմակերպել և իրականացնել հավելյալ կանխարգելիչ միջոցառումներ:

2. “Նորմատիվ իրավական ակտերի կիրառման հետևանքների և կոռուպցիայի դեմ պայքարի բնագավառում կարգավորումների ազդեցության գնահատման կարգ սահմանելու մասին”  ՀՀ կառավարության որոշման նախագիծ:

3. “Իրավաբանական անձանց պետական գրանցման մասին ՀՀ օրենքում փոփոխություններ և լրացումներ կատարելու մասին” ՀՀ կառավարության որոշման նախագիծ:

4.  “Ֆիզիկական անձանց վերահսկման կազմակերպման և իրականացման մասին” ՀՀ օրենքի նախագծի մշակում և ընդունում, և “Հայտարարատուի կողմից հայտարարագրման ենթակա գույքի առկայության, սեփականության իրավունքի, եկամուտի աղբյուրի և դրա չափի հիմնավորման կարգի հաստատման մասին” ՀՀ կառավարության որոշման նախագիծ:

Վերոնշյալ միջոցառումներից յուրաքանչյուրի համար ցանկով նախատեսված են նաև կոնկրետ արդյունքներ ամեն տարվա համար: 2009թ. համար այդ արդյունքները պետք է լինեին.

1. ա. Հակակոռուպցիոն ռազմավարության և դրա Գործողությունների ծրագրի մշակում և հաստատում:

Նոր, երկրորդ Հակակոռուպցիոն ռազմավարությունը և դրա 2009-2012թ.թ. Գործողությունների ծրագիրն ամփոփվել և հաստատվել են Կոռուպցիայի դեմ պայքարի խորհրդի կողմից 2009թ. հոկտեմբերի 6-ի նիստում
, և երկու օր անց` 2009թ. հոկտեմբերի 8-ին ՀՀ կառավարությունը  թիվ 1272-Ն որոշմամբ ընդունել է նշյալ փաստաթուղթը: Այն ուժի մեջ է մտել 2009թ. դեկտեմբերի 3-ին` Հայաստանի Հանրապետության Պաշտոնական տեղեկագրում դրա հրապարակման հաջորդ օրը
: Հարկ է նշել, որ 2007թ. սեպտեմբերի 7-ին Կոռուպցիայի դեմ պայքարի ՀՀ խորհուրդը հայտարարել է 2003թ. դեկտեմբերին ուժի մեջ մտած նախորդ Ռազմավարության Գործողությունների ծրագրով նախատեսված գործունեությունն ավարտելու մասին
: Արդյունքում, մոտ 27 ամիս երկիրը չուներ որևէ պաշտոնական հակակոռուպցիոն ռազմավարություն:

2009-2012թ.թ. Գործողությունների ծրագիրը ներառում է Ռազմավարության և դրա Գործողությունների ծրագրի մոնիտորինգի և գնահատման գործընթացին քաղաքացիական հասարակության և մասնավոր հատվածի մասնակցությանն ողղված մի շարք միջոցառումներ (մասնավորապես, տես Ռազմավարության 120 և 121 կետերի իրականացման համար նախատեսված միջոցառումները): Հաշվի առնելով 2009թ. իրականացման համար նախատեսված շատ կարճ ժամանակահատվածը (դեկտեմբեր 3-31), ծրագրով 2009թ. համար ակնկալվել է միայն մեկ գործողություն, որն է` Գործողությունների ծրագրի իրականացման 2009թ. զեկույցի ներկայացումը: Կոռուպցիայի դեմ պայքարի խորհրդի 2010թ. հոկտեմբերի 12-ի նիստի ընթացքում քննարկվել և ի գիտություն են ընդունվել Գործողությունների ծրագրի 2009թ. և 2010թ. առաջին եռամսյակի իրականացման մոնիտորինգի արդյունքների վերաբերյալ զեկույցները
: Այնուամենայնիվ, մինչ այժմ այս զեկույցները չեն հրապարակվել և չեն տեղադրվել Կոռուպցիայի դեմ պայքարի խորհրդի ինտերնետային կայքում` http://www.gov.am/am/councils.reports/2/:

բ. Գործողությունների ծրագրերի և իրականացման ժամանակացույցերի մշակում ռազմավարության մեջ նշված յուրաքանչյուր ոլորտի համար:

2010թ. հունվարի 1-ի դրությամբ որևէ նման գործողությունների ծրագիր չի ներկայացվել
:

2. “Նորմատիվ իրավական ակտերի կիրառման հետևանքների և կոռուպցիայի դեմ պայքարի բնագավառում կարգավորումների ազդեցության գնահատման կարգ սահմանելու մասին”  ՀՀ կառավարության որոշման նախագծի ներկայացում:

Նշված որոշումն ընդունվել է Հայաստանի կառավարության կողմից 2009թ. հոկտեմբերի 22-ին (թիվ 1205-Ն որոշում) և ստորագրվել 2009թ. հոկտեմբերի 28-ին: Այնուամենայնիվ, դրա հրապարակումը հետաձգվել է և այն ուժի մեջ կմտնի 2011թ. հունվարի 1-ից:

3. “Իրավաբանական անձանց պետական գրանցման մասին ՀՀ օրենքում փոփոխություններ և լրացումներ կատարելու մասին” ՀՀ կառավարության որոշման նախագծի ներկայացում:

Հայաստանի կառավարությունը նշյալ օրենքի նախագիծն Ազգային Ժողովին է ներկայացրել միայն ԱԺ 2010թ. աշնանային նստաշրջանին: 2010թ. սեպտեմբերի 22-ին Արդարադատության նախարարը ներկայացրել է նախագիծը ԱԺ ամբիոնից: ԱԺ-ը որոշում է կայացրել դիմել կառավարությանը` որոշ դրույթներ վերանայելու և այն վերաներկայացնելու համար: 2010թ. հոկտեմբերի 25-ին Արդարադատության նախարարը վերաներկայացրել է նախագիծը որոշ փոփոխություններով: ԱԺ-ը քննարկել է այն, սակայն քվերակության չի դրել
:

4. Սեփականության և եկամուտների հայտարարագրերում նշված տվյալների ճշգրտության, վստահելիության և ամբողջականության, հայտարարատուների կողմից սեփականության և եկամուտի մասին ներկայացվող հայտարարագրերը կարգավորող օրենսդրության վերահսկողության գործընթացին մասնակից անձանց իրավունքների և պատասխանատվության համատեղ վերահսկողության օրենսդրական կարգավորում:

ԱԺ ինտերնետային կայքի (www.parliament.am) և Պետեկամուտների կոմիտեի կայքի “Իրավական ակտերի նախագծեր” էջի (http://www.taxservice.am/index.php?menuID=195&tid=2&pid=&Ing=9) ուսումնասիրության արդյունքում պարզվել է, որ նշված իրավական ակտերը դրանցում տեղադրված չեն:

2009-2012թ.թ. Գործողությունների ծրագիրը ներառում է Ռազմավարության և դրա Գործողությունների ծրագրի մոնիտորինգի և գնահատման գործընթացին քաղաքացիական հասարակության և մասնավոր հատվածի մասնակցությանն ողղված մի շարք միջոցառումներ (մասնավորապես, տես Ռազմավարության 120 և 121 կետերի իրականացման համար նախատեսված միջոցառումները): Հաշվի առնելով 2009թ. իրականացման համար նախատեսված շատ կարճ ժամանակահատվածը (դեկտեմբեր 3-31), ծրագրով 2009թ. համար ակնկալվել է միայն մեկ գործողություն, որն է` Գործողությունների ծրագրի իրականացման 2009թ. զեկույցի ներկայացումը: Կոռուպցիայի դեմ պայքարի խորհրդի 2010թ. հոկտեմբերի 12-ի նիստի ընթացքում քննարկվել և ի գիտություն են ընդունվել Գործողությունների ծրագրի 2009թ. և 2010թ. առաջին եռամսյակի իրականացման մոնիտորինգի արդյունքների վերաբերյալ զեկույցները
: Այնուամենայնիվ, մինչ այժմ այս զեկույցները չեն հրապարակվել և չեն տեղադրվել Կոռուպցիայի դեմ պայքարի խորհրդի ինտերնետային կայքում` http://www.gov.am/am/councils.reports/2/:

Առաջարկություններ
· Պահանջել նոր հակակոռուպցիոն ռազմավարության և 2009-2012թ.թ. Գործողությունների ծրագրի, ինչպես նաև  կոռուպցիայի վերացմանն ուղղված օրենքների իրականացում:

· Ստեղծել իրապես գործող հակակոռուպցիոն մարմիններ, ինչպես նախատեսված է 2009-2012թ.թ. Գործողությունների ծրագրով:

· Ներգրավել քաղաքացիական հասարակությանը Հակակոռուպցիոն ռազմավարության և դրա 2009-2012թ.թ. Գործողությունների ծրագրի մոնիտորինգի աշխատանքներում:

· Պահպանել պետական հիմնարկությունների, դոնորների և բոլոր շահագրգիռ ոչ պետական կառույցների շարունակական և արդյունավետ շփումը:

· Բարելավել Հայաստանում կոռուպցիայի կրճատմանն ուղղված միջազգային օժանդակության (ծրագրերի) համակարգումը` բարձրացնելով գոյություն ունեցող դոնորային աշխատանքային խմբի արդյունավետությունը, կամ ընդունել համակարգման նոր ձևաչափ:

· Պարբերաբար կիրառել համապատասխան սանկցիաներ, եթե Հայաստանը կոռուպցիայի դեմ պայքարի ոլորտում չհամապատասխանի ԵՀՔ կամ այլ պարտավորություններին:

· Պահանջել բարձրաստիճան պաշտոնյաների կողմից ներկայացվող գույքի և եկամուտի հայտարարագրերի տեղեկությունների ստուգման արդյունավետ մեխանիզմների կիրառում, ներկայացված հայտարարագրերի բովանդակությունը հասանելի դարձնել հանրությանը և կեղծ տվյալներ ներկայացնելու համար կիրառել խիստ պատժամիջոցներ:

· Կոռուպցիոն դեպքերի մասին վիճակագրությունը դարձնել ավելի բովանդակալից և մանրամասն:

· Ճնշում գործադրել Հայաստանի իշխանությունների վրա` քաղաքական կոռուպցիային արձագանքելու և բարձրաստիճան պաշտոնյաների ներգրավմամբ  կոռուպցիայի դեպքերը հայտնաբերելու համար:

ԵՀՔ առաջնային ոլորտ 2. Ամրապնդել հարգանքը մարդու իրավունքների և հիմնարար ազատությունների հանդեպ` Հայաստանի միջազգային պարտավորություններին համապատասխան (ԳՀՊ, ԵԽ, ԵԱՀԿ, ՄԱԿ)
    Մարդու իրավունքներ և հիմնարար ազատություններ
Իրավիճակի դիտարկում
2008թ. ընտրություններին հաջորդած իրադարձություններից հետո Հայաստանը հայտնվել է  կատարելապես նոր իրավիճակում, որում բացակայում է մարդու իրավունքների և հիմնարար ազատությունների չափանիշներին համապատասխանելու իրական պարտավորությունը: Առաջին անգամ Հայաստանը բախվեց քաղաքական բանտարկյալներ ունենալու խնդրի հետ, և նրանց մի մասը դեռևս անազատության մեջ է: Արդար դատավարության և արդարադատության հասանելիության իրավունքը մարտի մեկի դեպքերի արդյունքում ձերբակալվածների համար կոպտորեն ոտնահարվել է, և չի նկատվում այն վերականգնելու միտում: Եվ չնայած նրանց մի մասը հաջորդաբար ազատ է արձակվում, սակայն կառավարության, ընդդիմության և ընդհանրապես հասարակության միջև առկա լարվածությունը կշարունակվի դեռ այնքան ժամանակ, քանի դեռ կառավարությունը հապաղում է ազատ արձակել բոլոր քաղաքական բանտարկյալներին, ինչպես նաև ուսումնասիրել և վերականգնել նրանց իրավունքները: 

Չնայած մարտի մեկին հաջորդած համատարած գրաքննությունը դադարեցվել է, սակայն խոսքի ազատության և ԶԼՄ-ների, մասնավորապես հեռարձակվող լրատվամիջոցների անկախության առումով իրավիճակը մտահոգիչ է: Փաստացիորեն, Հեռուստատեսության և ռադիոյի մասին օրենքում վերջերս կատարված փոփոխությունները և թվայնացման գործընթացը էլ ավելի վատթարացրին վիճակը: Անպատժելիության մթնոլորտում շարունակվում են ոստիկանության բռնությունները: Մինչ պատշաճ կերպով չեն բացահայտվել և համապատասխան արձագանք չի տրվել Ոստիկանությունում Լևոն Գուլյանի մահվան հանգամանքներին, այժմ ունենք ոստիկանությունում տեղի ունեցած մահվան մեկ այլ դեպք: Ակնհայտ է կառավարության մտադրությունը` թե օրենսդրորեն և թե գործնականում թույլ չտալ քաղաքացիական ազատությունների լիարժեք կիրառումը`  խղճի, արտահայտվելու, հավաքների և ժողովների ազատության իրավունքների շարունակական սահմանափակմամբ: Այս միտումները մտահոգիչ են հատկապես 2012թ. ընտրությունների տեսանկյունից, և նշյալ իրավունքները սահմանափակելու հետագա ջանքերը կարող են հանգեցնել նոր բռնությունների:
Ստորև անդրադառնում ենք մի շարք ոլորտների, որոնք ընդգրկված չեն Գործողությունների ծրագրում, քանի որ այս զարգացումները միանշանակորեն չեն նպաստում մարդու իրավունքների և միջազգային չափանիշների պահպանմանը:
Հատուկ գործողություններ ³é³çÝ³ÛÇÝ áÉáñï 2-Ç շրջանակներում

Հավաքներ կազմակերպելու ազատություն

Աå³Ñáí»É Ñ³í³ùÝ»ñ Ï³½Ù³Ï»ñå»Éáõ ³½³ïáõÃÛáõÝÁ` ÙÇç³½·³ÛÇÝ å³ñï³íáñáõÃÛáõÝÝ»ñÇ ¨ ºíñáå³ÛÇ ÊáñÑñ¹Ç áõ º²ÐÎ ³é³ç³ñÏáõÃÛáõÝÝ»ñÇ Ñ³Ù³Ó³ÛÝ` ß³ñáõÝ³Ï»Éáí Ï³ï³ñ»É³·áñÍ»É Ñ³Ýñ³Ñ³í³ùÝ»ñÇ ¨ óáõÛó»ñÇ Ù³ëÇÝ ûñ»ÝùÁ:

2009-2011թթ. Իրականացման միջոցառումները այս նպատակին առընչվող որևէ հղում չեն պարունակում: Իրականում հավաքների ազատության իրավունքը խնդրահարույց է թե օրենսդրական մակարդակում և թե գործնականում:
Օրենսդրական հիմնական խոչընդոտը “Ժողովներ, հանրահավաքներ, երթեր և ցույցեր անցկացնելու մասին” ՀՀ օրենքի 9-րդ հոդվածի 4-րդ մասի 3-րդ կետն է, որի համաձայն միջոցառման անցկացումը լիազոր մարմնի կողմից կարող է արգելվել, եթե առկա են հավաստի տվյալներ, որ այն ստեղծում է բռնության անմիջական սպառնալիք կամ իրական վտանգ է պարունակում պետական անվտանգության, հասարակական կարգի, հանրության առողջության ու բարոյականության և այլնի համար: Այդ տվյալները կարող են համարվել հավաստի, եթե դրանց առնչությամբ Հայաստանի Հանրապետության Ոստիկանությունը կամ Ազգային անվտանգության ծառայությունը ներկայացրել է պաշտոնական հիմնավորված եզրակացություն: Նույն կարգով այդ մարմինները եզրակացություն են տալիս այդ հիմքերի վերացման մասին:

Մարդու իրավունքների պաշտպանը ՀՀ Նախագահի աշխատակազմի հետ և GTZ կազմակերպության փորձագետների աջակցությամբ մշակել է խաղաղ հավաքների մասին նոր օրենքի նախագիծ: Դրա վերաբերյալ առաջին քննարկումները տեղի են ունեցել 2010թ. նոյեմբերի 9-ին ԵԱՀԿ/ԺՀՄԻԳ-ի և Վենետիկի հանձնաժողովի փորձագետների մասնակցությամբ: Չնայած որոշակի, մեծ մասամբ ընթացակարգային դրական փոփոխություններին, հիմնական խնդիրները մնում են: Մասնավորապես, իրավասու մարմինը այժմ ևս կարող է արգելել հասարակական միջոցառման անցկացումը, եթե կա հավաստի տեղեկատվություն, որ դրա կազմակերպումը ստեղծում է բռնության անմիջական սպառնալիք կամ իրական վտանգ է պարունակում պետական անվտանգության, հասարակական կարգի, հանրության առողջության ու բարոյականության և այլնի համար: Ի հավելումն, ավելի մեծ լիազորություններ են տրվում Քաղաքապետրանին` քաղաքի կենտրոնում հավաքներն արհեստականորեն սահմանափակելու համար:

Գործնականում ընդդիմության կամ հասարակական կազմակերպությունների (թեկուզև փոքր) հանրահավաքները մշտապես արգելվում են: Մասնավորապես, Ազատության հրապարակի վերաբացումից հետո Հայ ազգային կոնգրեսի (ՀԱԿ, արտախորհրդարանական ընդդիմության դաշինք) բոլոր իրազեկումներն այնտեղ հրապարակային միջոցառում անցկացնելու վերաբերյալ մերժվում են: Ոչ միայ ՀԱԿ կամ “քաղաքական միջոցառումներն” են մերժվում: Տարվա ընթացքում բնապահպանական խմբերը նույնպես խոչընդոտների են հանդիպել զանգվածային հասարակական միջոցառումներ անցկացնելու հարցում: Երևանի Քաղաքապետարանը մերժել է Թեղուտի պաշտպանության խմբի կողմից զանգվածային հասարակական միջոցառում անցկացնելու հայտը, ինչն էլ վերջիվերջո հանգեցրեց ոստիկանության հետ բախման: Միջոցառումը, որը պետք է լիներ համերգ-ցույցի տեսքով, տեղի ունեցավ միայն որպես ցույց, քանի որ սրճարանը, որը ըստ նախնական պայմանավորվածության պետք է էլեկտրականություն տրամադրեր համերգի անցկացման համար, հենց նույն համերգի օրը հրաժարվեց դա անել (սրճարանի ղեկավարությունը հատուկ զգուշացվել է չտրամադրել էլեկտրականություն):

Իշխանությունների կողմից միջոցառումների կազմակերպիչներին կանչելու և նման գործունեություն հետագայում չծավալելու հորդորների պրակտիկան շարունակվում է: Նման ճնշում է գործադրվել Թեղուտի պաշտպանության խմբի անդամների, ինչպես նաև Սյունիքում ուրանի հանքարդյունաբերության դեմ հանրահավաքի կազմակերպիչների հանդեպ:

Համատարած է ոստիկանության կողմից ուժի կիրառումը: 2010թ. մայիսի 31-ին Հայ ազգային կոնգրեսի մի խումբ երիտասարդ ներկայացուցիչներ փորձ են արել ոչ զանգվածային միջոցառումներ կազմակերպել Ազատության հրապարակում, որի ժամանակ 10-15 մարդ ձերբակալվել և բերման է ենթարկվել ոստիկանություն: Հետագակում նրանցից եկուսի`Սարգիս Գևորգյանի և Դավիթ Քիրիմջյանի նկատմամբ մեղադրանք էր առաջադրվել համապատասխանաբար իշխանության ներկայացուցչի նկատմամբ բռնության գործադրելու և խուլիգանության համար: Մեկ այլ դեպքում ՀԱԿ ակտիվիստները ծեծի են ենթարկվել և ձերբակալվել` պիկետ կազմակերպելու համար այն վայրում, որտեղ ԵՄ պատվիրակությունը անց էր կացնում դատական ատյանների անկախությանը նվիրված կոֆերանս (նոյեմբերի 9-10) և ընդամենը 200 մետր հեռավորության վրա այնտեղից, որտեղ Մարդու իրավունքների պաշտպանը, GTZ կազմակերպությունը, Վենետիկի հանձնաժողովը և ԵԱՀԿ/ԺՀՄԻԳ-ը քննարկում էին Խաղաղ հավաքների և ցույցերի վերաբերյալ նոր օրենքի նախագիծը (նոյեմբերի 9):  

2010թ. չի շարունակվել քննադատորեն տրամադրված քաղաքացիական հասարակության հանդիպումների համար տարածքներ չտրամադրելու պրակտիկան: Այնուամենայնիվ, կրոնական կազմակերպությունները և քննադատորեն տրամադրված քաղաքացիական հասարակությունն ու հասարակական խմբերը
 դեռևս խնդիրների են հանդիպում իրենց միջոցառումներն անցկացնելու համար համապատասխան տարածքներ գտնելու հարցում:

Առաջարկություններ
· Ուժը կորցրած ճանաչել “Ժողովներ, հանրահավաքներ, երթեր և ցույցեր անցկացնելու մասին” ՀՀ ճրենքի 9-րդ հոդվածի 4-րդ մասի 3-րդ կետը:
· Երաշխավորել ոստիկանության կողմից ապօրինի կերպով և անհամաչափ ուժի կիրառման դեպքերի պատշաճ բացահայտումը:
· Անմիջապես դադարեցնել խաղաղ ցուցարարների դեմ ուժի կիրառման պրակտիկան և ակտիվիստների հետապնդումները:
· Դադարեցնել ընդդիմադիր խմբավորումներին տարածքներ չտրամադրելու պրակտիկան: 
Միավորումների ազատություն

2009-2011թթ. իրականացման միջոցառումները չեն ներառում անդամակցության ազատության բարելավմանն ուղղված դրույթներ: Միևնույն ժամանակ այս ոլորտը հատկապես մտահոգիչ է ՀԿ-ների մասին օրենքում փոփոխություններ կատարելու շարունակական գործընթացի տեսանկյունից, որը նպատակ ունի ավելացնել վերահսկողությունը հասարակական կազմակերպությունների նկատմամբ: ՀԿ-ների մասին օրենքում փոփոխություններ կատարելու գործընթացը սկիզբ է առել 2009թ.` առանց համապատասխան շահագրգիռ մարմինների հետ խորհրդակցությունների: Քաղաքացիական հասարակության կողմից ճնշումների արդյունքում գործընթացը ժամանակավորապես կանգ առավ: Այնուամենայնիվ, 2010թ. օգոստոսի 5-ին կառավարությունը հաստատել է ՀՀ Արդարադատության նախարարության (ԱՆ) աշխատակազմի` օրենքով նախատեսված առանձին ոչ առևտրային կազմակերպությունների գործունեության օրինականության վերահսկողության տեսչության կանոնադրությունը և կառուցվածքը հաստատելու մասին որոշումը, ինչը նպատակ ունի խթանել ՀԿ-ների վրա ԱՆ վերահսկողությունը:
Որոշ ժամանակ անց (նոյեմբերի 15) ՀԿ-ների մասին օրենքի փոփոխությունները կատարվել են և ներկայումս Խորհրդարանում են, և ընդունվելու դեպքում դրանք ԱՆ-ը հնարավորություն կընձեռեն կիրառելու կրկնակի վարչարարություն: Մասնավորապես, տեսչությունը կկարողանա ֆինանսական ստուգումներ անցկացնել ՀԿ-ներում: Բացի անտեղի վերահսկողություն սահմանելուց, այս փոփոխությունները նաև հակասում են ՀՀ “Վարչարարրության հիմունքների և վարչական վարույթի մասին” օրենքի պահանջներին, ըստ որի վարչական մարմիններն իրավունք չունեն իրավաբանական անձանցից պահանջելու փաստաթղթեր (տվյալներ, տեղեկատվություն), որոնք մի շարք օրենքներով սահմանված կարգով ու ժամկետներում նրանք արդեն իսկ ներկայացրեն են ՀՀ պետական այլ մարմիններին: Այս դեպքում ԱՆ-ը իրավաբանական անձանցից կկարողանա պահանջել տեղեկություններ, որոնք նրանք սովորաբար ներկայացնում են ՀՀ պետական կամ այլ մարմիններին` մի շարք օրենքներով սահմանված կարգով և ժամկետներում: Ոչ օրենքի նախագիծը և ոչ էլ 2010թ. օգոստոսի 5-ի որոշումը չեն սահմանում ԱՆ լիազորությունները այն դեպքերում, եթե այն ՀԿ գործունեությունը համարի ոչ պատշաճ կամ իր պահաջներին անհամապատասխան: Գալիք ընտրությունների առումով կա մտահոգություն, որ ԱՆ նման լիազորությունը կարող է լայնորեն “կիրառվել”` մոնիտորինգ իրականացնող ակտիվ խմբերի գործունեությունը կասեցնելու նպատակով: Խնդիրը ոչ միայն օրենսդրության թերությունն է, այլև  ուժի և վերահսկողության չարաշահումների հավանականությունը:
Առաջարկություններ
· Խորհրդարանի օրակարգից հանել ՀԿ-ների մասին օրենքի փոփոխությունները:
· Դադարեցնել ՀԿ-ների մասին օրենքում փոփոխություններ կատարելու գործընթացը, իրականացնել հանրային լսումներ բոլոր շահագրգիռ կողմերի մասնակցությամբ:
· Հետ կանչել ՀՀ Արդարադատության նախարարության կանոնադրության և կառուցվածքի մասին կառավարության որոշումը:

Կրոնի ազատություն

Թեպետ ԵՀՔ Գործողությունների ծրագրում անդրադարձ չի կատարվում կրոնի ազատության խնդրին, մենք այն համարում ենք մարդու իրավունքների և հիմնարար ազատությունների հանդեպ հարգանքի ամրապնդման առաջնային ոլորտի անքակտելի մասնիկը: Այս ոլորտում ևս խնդրահարույց հարցեր կան թե օրենսդրական և թե գործնական առումներով:

ՀՀ Խղճի ազատության և կրոնական կազմակերպությունների մասին օրենքն ընդունվել է 1991թ.-ին և չի համապատասխանում ներկա իրավիճակին, հակասում է սահմանադրությանը, միջազգային չափանիշներին և երկրի պարտավորություններին: 2009թ. Ազգային ժողովն առաջին ընթերցմամբ ընդունել է այդ օրենքում փոփոխություններ և լրացումներ կատարելու մասին օրենքը (որը սահմանափակումներ կմտցներ և թյուր մեկնաբանությունների տեղիք կտար), որը քննադատվել է քաղաքացիական հասարակության փարձագետների և Վենետիկի հանձնաժողովի կողմից: Գործընթացը կանգ է առել, և օրենսդրության բարելավման վերաբերյալ այլևս քննարկումներ տեղի չեն ունեցել: 2010թ. նոյեմբերի 30-ին Վենետիկի հանձնաժողովի պաշտոնական կայքում հայտնվեց ՀՀ Խղճի ազատության և կրոնական կազմակերպությունների մասին օրենքում փոփոխություններ և լրացումներ կատարելու մասին օրենքի նախագծի նոր տարբերակը, ինչպես նաև Վարչական իրավախախտումների օրենսգրքում, Բարեգործության մասին օրենքում և ՀՀ Քրեական օրենսգրքում փոփոխություններ կատարելու մասին օրենքի նախագծերը: Որքանով կարելի է դատել Վենետիկի հանձնաժողովի պաշտոնական կայքի տեղեկատվությունից, փոփոխություններում դեռևս պահպանվում են այն խնդիրները, որոնց համար դրանք քննադատության էին ենթարկվել: Այս օրենսդրական փաստաթղթերից որևէ մեկը չի տրամադրվել քաղաքացիական հասարակությանը և չի քննարկվել: 

Կրոնական անհանդուրժողականությունը թափ է առնում և լուրջ մտահոգությունների տեղիք է տալիս: Իր հանրային ելույթներից մեկում Վարչապետը արեց մի ցնցող հայտարարություն, որի համաձայն պետության և եկեղեցու բաժանումը այլևս հնացած հայեցակարգ է: Որոշ դպրոցներում երեխաներն իրենց օրն աղոթքով են սկսում: Պատմությունը վերանայվում և վերաշարադրվում է: Գրականության և գիտության հայտնի անուններ, ովքեր երբևէ որևէ արտահայտություն են թույլ տվել Հայ Առաքելական Եկեղեցու դեմ, դուրս են մնում դպրոցական ծրագրերից: Բոլոր այս դեպքերը հայտնի են երկրում մարդու իրավունքներով զբաղվող կազմակերպություններին: 

Համապատասխան արձագանք չեն ստանում և պատկան մարմինների կողմից չեն հետաքննվում կրոնական կազմակերպությունների դեմ գործողությունները
, չնայած Քրեական օրենսգրքում նախատեսված է կրոնական թշնամանքի վերաբերյալ հոդված: ԶԼՄ-ներում Հայ առաքելական եկեղեցուց բացի բոլոր մնացած կրոններն անվանվում են “աղանդներ”: Ազատորեն տարածվում են կրոնական թշնամանք և բռնության կոչեր պարունակող թռուցիկներ: Հիմնական հարվածն ուղղվում է “Եհովայի վկաների” դեմ:
Առաջարկություններ
· Նախաձեռնել օրենսդրության բարեփոխման թափանցիկ և հաշվետու գործընթաց:

· Լուծել առկա խնդիրները, որոնք են` կրոնական կազմակերպությունները “աղանդ” պիտակավորելը, միայն Հայաստանի քաղաքացիների խղճի և դավանանքի ազատությունը սահմանափակելը, Հայաստանյաց Առաքելական Եկեղեցու բացառիկ իրավունքները, և այլն:

· Պատշաճ արձագանք ապահովել կրոնական անհանդուրժողականություն, ատելություն կամ խտրականություն պարունակող կոչերին, հեռուստահաղորդումներին և հոդվածներին: 
Քրեակատարողական համակարգի բարեփոխումներ

Շարունակել քրեակատարողական համակարգի հետագա բարեփոխումները խոշտանգումների և անմարդկային կամ արժանապատվությունը նվաստացնող վերաբերմունքի կամ պատժի կանխարգելման եվրոպական կոմիտեի առաջարկություններին համապատասխան` կալանավայրերի պայմանները բարելավելու նպատակով: 

Այդ նպատակին ընդառաջ` ՀՀ կառավարությունը 2009-2011թ.թ. իրականացման ծրագրի համար առանձնացրել է հետևյալ առաջնայնությունները:
Շարունակել քրեակատարողական համակարգի հետագա բարեփոխումները: Այս կապակցությամբ իրականացնել կոնկրետ քայլեր Խոշտանգումների և անմարդկային կամ արժանապատվությունը նվաստացնող վերաբերմունքի կամ պատժի կանխարգելման եվրոպական կոմիտեի և Խոշտանգումների դեմ ՄԱԿ-ի կոմիտեի առաջարկություններին համապատասխան` մասնավորապես ընդունելով ծրագիր Խոշտանգումների և անմարդկային կամ արժանապատվությունը նվաստացնող վերաբերմունքի կամ պատժի կանխարգելման եվրոպական կոմիտեի առաջարկությունների իրականացման համար, ինչպես նաև ձեռնարկելով միջոցառումներ քրեակատարողական հիմնարկների և նախնական կալանքի վայրերի հասարակական վերահսկողությունը դյուրացնելու ուղղությամբ: 

Թեպետ ՀՀ կառավարության առաջնային նպատակը, ինչպես նշված է Իրականացման միջոցառումներում, քրեակատարողական համակարգի հետագա բարեփոխումներն են, կառավարության նշած հատուկ գործողությունները չեն լուծում առկախ և համակարգային խնդիրներից և ոչ մեկը: Մասնավորապես, նոր հիմնարկների կառուցումը կլուծի գերբնակեցման հարցը, բայց չի օգնի ավելի հիմնարար խնդիրների լուծմանը, ինչպիսիք են վատ վերաբերմունքը, առողջապահության անհասանելիությունը և այլն:
ՀՀ քրեակատարողական հաստատությունների պայմանները չեն համապատասխանում դրանց միջազգային չափանիշներին: Դրանցում վերահսկողություն իրականացնող հասարակական դիտորդական խումբը պարբերաբար զեկուցում է, որ դեռևս մտահոգիչ են գերբնակեցվածության, սննդի որակի, հիգիենայի, առողջապահության հասանելիության հետ կապված խնդիրները:

Վերջին տարիներին քրեակատարողական համակարգում նկատվում է ազատազրկվածների քանակի կտրուկ աճ` վերջին 1 տարվա ընթացքում ազատազրկվածների թիվը աճել է ավելի քան 20%-ով: Քրեակատարողական հիմնարկները չափազանց գերբնակեցված են: Մասնավորապես, քրեակատարողական համակարգում 2010թ.-ի հուլիսի 1-ի դրությամբ առավելագունը նախատեսված 4396 ազատազրկվածի փոխարեն պահվում էին 4850 մարդ: Օրինակ: “Նուբարաշեն” ՔԿՀ-ում 8 հոգու համար նախատեսված խցում ապրում են երկու անգամ ավելի` հաճախ նաև մինչև 20 հոգի: Մահճակալների քանակը չի բավարարում, որի պատճառով ազատազրկվածները քնում են հերթափոխով` մի մասը` գիշերը, մյուսը` ցերեկը: Յուրաքանչյուր ազատազրկվածի բաժին է հասնում 2քմ-ից պակաս տարածք, մինչդեռ համաձայն ՀՀ օրենսդրության, ինչպես նաև միջազգային չափանիշների, պետք է հատկացվի առնվազն 4 քմ տարածք: Գերբնակեցումն առաջացնում է առողջահոգեբանական խնդիրներ, թթվածնային քաղց, առողջության վատթարացում, հոգեկան լարվածություն և կոնֆլիկտներ: Այս պայմանները ՔԿՀ-ներում վերահսկողություն իրականացնող հասարակական դիտորդների խմբի կողմից որակվել են որպես անմարդկային և արժանագործող կարգավորման մեխանիզմները սահմանափակում են ազատազրկվածների համար արդարադատության մատչելիությունը: Նախագահի հրամանագրով ստեղծվել են կալանավորների պայմանական ազատման հանձնաժողովներ: Սակայն օրենքը նրանց համար հստակ չափանիշներ չի սահմանում, ինչն էլ գործնականում հանգեցնում է կամայականությունների դրսևորման: Մյուս կողմից, նրանց գործունեությունը սահամանափակում է դատարաններ դիմելու հնարավորությունը, ինչպես պայմանական ազատ արձակման դիմումների մերժման դեպքերում կալանավորը չի կարող դիմել դատարան: Դատապարտյալների պատիժը մեղմելու կամ առողջության հիմքերով ազատ արձակելու կոչված հանձնաժողովները նույնպես առանց հստակ սահմանված չափանիշների շարունակաբար մերժում են դատապարտյալների դիմումները, ինչի արդյունքում վերջիններիս իրավունքներն անընդհատ ոտնահարվում են:

Նույն կերպ, պատժաժամկետները պակասեցնելու վերաբերյալ որոշումներ կայացնելուն կոչված հանձնաժողովները (կալանավորման որոշակի ժամկետի ավարտից հետո) չունեն որևէ գրավոր սահմանված չափանիշ, որի հիման վրա նրանք կարող են փոփոխել կալանավորման պայմանները կամ մերժել դրանց փոփոխությունները:

Առաջարկություններ
· Բարելավել կալանավորման պայմանները/ժամկետները մոնիտորինգի խմբերի առաջարկների և նման հաստատությունների համար սահմանված միջազգային չափանիշների հիման վրա:
· Ապահովել կալանավորների` հանձնաժողովների կողմից պայմանական ազատ արձակման դիմումների մերժումները դատական կարգով վիճարկելու իրավունքը: 
· Հստակորեն սահմանել այն չափանիշները, որոնց հիման վրա դատապարտյալները կարող են պայմանականորեն ազատ արձակվել: Օրենքում և գործնականում պետք է բացառվեն կամայականությունները և հայեցողական վերաբերմունքը:
Վատ վերաբերմունք և խոշտանգումներ

Սերտորեն համագործակցել ԵԱՀԿ և Եվրոպայի Խորհրդի հետ ոստիկանության բարեփոխման գործում` խոշտանգումների և այլ վատ վերաբերմունքի ու կոռուպցիայի վերացման, ինչպես նաև ոստիկանության ու հասարակության միջև ավելի մեծ վստահության հաստատման նպատակով:

Իրականացման միջոցառումներ 2009-2011թ.թ. համար
Ապահովել վատ վերաբերմունքի և խոշտանգումների վերաբերյալ գործերով քննությունը, կատարողների նկատմամբ քրեական հետապնդումը, ներառյալ զինված ուժերում, ինչպես նաև վատ վերաբերմունքից և խոշտան•ումներից բոլոր տուժածների համար գործնականում երաշխավորել իրավական պաշտպանության միջոցներ, փոխհատուցում և իրավունքների վերականգնում:
Ոստիկանություն
Վկաների և ձերբակալվածների հարցաքննության վայրերի փակ լինելը լուրջ մտահոգության տեղիք է տալիս` հաշվի առնելով վատ վերաբերմունքի և խոշտանգումների հաճախակի կրկնվող դեպքերը: Այս մտահոգությունն ավելի է խորանում` հաշվի առնելով վերջերս ոստիկանությունում արձանագրված մահվան դեպքը (արդեն երկրորդ անգամ` սկսած 2007թ. մայիսից), երբ ձերբակալվածը դանակահարության միջոցով ինքնասպան եղավ: Քանի որ ամբաստանյալների կողմից ներկայացվող վատ վերաբերմունքի և խոշտանգումների վերաբերյալ բազմաթիվ բողոքներն անարձագանք են մնում (դրանց չի հետևում որևէ հետաքննություն կամ դատավարություն նույնիսկ ամենածանր դեպքերում, ինչպիսին էր 2007թ. մայիսին հարցաքննության ժամանակ վկայի մահվան դեպքը), այս իրավիճակը մարդու իրավունքների պաշտպանության տեսանկյունից դառնում է կրիտիկական
:

Հաճախ, անձը կարող է պահվել ոստիկանության բաժնում առանց ձերբակալության մասին արձանագրություն կազմելու: ՀՀ Քրեական ընթացակարգերի օրենսգիրքը նախատեսում է 72 ժամ նախնական կալանքի համար, որը հաշվարկվում է ձերբակալման պահից, որից սկսած 3 ժամվա ընթացքում պետք է կազմվի արձանագրություն: ՀՀ Ոստիկանության ՁՊՎ-ներում վերահսկողություն իրականացնող հասարակական դիտորտական խումբը անընդհատ հայտնում է, որ մարդկանց պահման ժամկետը երկարացվում է առանց որևէ արձանագրության, ինչը նույնպես ավելացնում է վատ վերաբերմունքի և խոշտանգումների վտանգը: Խումբը դեռևս միակ քաղաքացիական մոնիտորինգի մեխանիզմն է ՁՊՎ-ում, որոնք մուտք ունեն դեպի կալանավայրեր, սակայն նրանց համար փակ են ոստիկանության հարցաքննության բաժինները, որտեղ էլ հենց  հավանաբար գործնականում  կիրառվում են վատ վերաբերմունքն ու խոշտանգումները: Ըստ հասարակական կազմակերպությունների և հասարակական դիտորդատական խմբերի
` Ոստիկանության համակարգում դեռևս շարունակվում են խոշտանգումների դեպքերը` ցուցմունք կորզելու նպատակով: 
Հարցաքննության վայրերի մուտքի փակ լինելը հանգեցնում է ոստիկանության կողմից դաժանությունների կիրառման և անպատժելիության շարունակական թաքցման: Հասարակությունն այդ մասին տեղեկացվում է միայն մահվան դեպքերի կամ ամենասարսափելի բռնությունների պարագայում: Լևոն Գուլյանի մահը ոստիկանությունում, ուր նա հրավիրված էր որպես վկա, դեպքից 2,5 տարի անց որևէ հանգուցալուծման չի եկել
: Ոստիկանության որևէ պաշտոնյա չի դատվել կամ պատժվել: Դեպքը ներկայումս ՄԻԵԴ-ի վարույթում է:

Քաղաքացիական հասարակության կողմից իրականացվող դատավարությունների մոնիտորինգը բացահայտում է այն փաստը, որ հաճախ երբ դատավարության մասնակիցներից մեկը (ամբաստանյալներ, վկաներ, պաշտպանության փաստաբան) հայտարարություն է անում նախաքննության փուլում իր նկատմամբ կիրառված ճնշումների մասին, որպես կանոն դատավորները համապատասխան ընթացք չեն տալիս այդ հայտարարություններին և հնարավոր խոշտանգումների միջոցով քաղված նախաքննական ցուցմունքները անհիմն չեն համարվում:
ՄԱԿ-ի Խոշտանգումների դեմ կոնվենցիայի Կամընտիր արձանագրություն և Ազգային կանխարգելման մեխանիզմներ
2006թ. Հայաստանի Ազգային Ժողովը վավերացրեց ՄԱԿ-ի Խոշտանգումների դեմ կոնվենցիայի Կամընտիր արձանագրությունը: 2008թ. ՀՀ Ազգային ժողովը լրացումներ կատարեց “Մարդու իրավունքների պաշտպանի մասին” ՀՀ օրենքում` ՀՀ մարդու իրավունքների պաշտպանին ճանաչելով կանխարգելման ազգային անկախ մեխանիզմ (ԿԱՄ), ինչպես նախատեսվում էր Կամընտիր արձանագրությամբ: Դրանից հետո ՄԻՊ-ը միայն մեկ զեկույց է ներկայացրել ԿԱՄ աշխատանքների և բացահայտումների վերաբերյալ: 
2010թ. հունվարի 6-ին ՄԻՊ որոշմամբ ստեղծվեց ՀՀ մարդու իրավունքների պաշտպանին առընթեր խոշտանգումների կանխարգելման խորհուրդ: Խորհուրդն ի պաշտոնե ղեկավարում է Պաշտպանը: Խորհուրդը լիազորված է անարգել այցելություններ իրականացնել ցանկացած վայր, որտեղ անձինք զրկված են կամ կարող են զրկվել ազատությունից պետական մարմնի կամ դրա պաշտոնատար անձի կարգադրությամբ կամ հրամանով կամ նրա հրահրումով:
Ներկայումս ԿԱՄ-ը չի կարգավորվում օրենքով և քաղաքացիական հասարակության մասնակցությունը մնացել է ՀՀ Մարդու իրավունքների պաշտպանի հայեցողությանը: Հետևաբար, ՄԻՊ + ԿԱՄ մեդելի մաս կազմող ՀԿ-ները չեն կարող այցելել փակ և կիսափակ հաստատություններ իրենց կամքով, առանց ՄԻՊ գրասենյակի որևէ փորձագետի մասնակցության: Միևնույն ժամանակ, փորձագետների մասնակցությունը պետք է թույլատրվի ՄԻՊ կողմից: Քաղաքացիական հասարակության խմբերի նման կենտրոնացված և ուղղահայաց ենթակայությունը հարցականի տակ է դնում Խոշտանգումների դեմ կոնվենցիայի Կամընտիր արձանագրության արդյունավետ իրականացումը: 
Բանակ

Բանակը մնում է Հայաստանի ամենափակ հաստատություններից մեկը: Չնայած բազմաթիվ միջազգային պարտավորություններին, զինված ուժերի վրա չկա որևէ անկախ քաղաքացիական վերահսկողություն, ինչն իր հերթին համարյա անհնարին է դարձնում մարդու իրավունքների ոտնահարման դեպքերին ժամանակին և արդյունավետ արձագանքելու հնարավորությունը: 2010թ. հունվարից նոյեմբեր ընկած ժամանակահատվածում բանակում տեղի է ունեցել զինծառայողների մահացության 42 դեպք:

2010թ. ընթացքում մեծացել է հասարակության ուշադրությունը բանակի նկատմամբ այնտեղ տեղի ունեցող դեպքերի մասին ավելի լայն և ավելի հաճախակի հրապարակումների հետևանքով: 

YouTube ինտերնետային ցանցով տարածվել էր մի տեսագրություն, որտեղ անձը չհաստատված զինվորական համազգեստով տղամարդը նվաստացնում ու բռնություն էր կիրառում զինվորների նկատմամբ: Պաշտպանության նախարարության առաջին արձագանքը դատապարտում էր նյութը պատրաստողներին ու տարածողներին, դեպքի առնչությամբ լիարժեք քննություն կատարելու փոխարեն: Հետագայում բացահայտվեց նյութը պատրաստողը և ձեռնարկվեցին քրեական ընթացակարգեր:

Մարդու իրավունքների պաշտպանությամբ զբաղվող կազմակերպությունները հայտնում են, որ մահվան դեպքերի կեսը տեղի է ունենում բանակում ոչ կանոնադրական հարաբերությունների պատճառով: Պաշտպանության նախարարությունը հրապարակային հայտարարություններով անդրադարձել է 42 նման դեպքերից միայն 10-ին: Միևնույն ժամանակ, նախարարությունը տեղեկություններ չի տրամադրում բանակում մահվան ցուցանիշների վերաբերյալ` պատճառաբանելով, որ դա պետական գաղտնիք է:

Բանակում մահվան դեպքերի առիթով պատշաճ և անկախ հետաքննության բացակայությունը շարունակում է լուրջ խնդիր մնալ: Շատ հաճախ մահվան դեպքերը որակվում են որպես ինքնասպանություն` առանց համապատասխան քննություն անցկացնելու:
Առաջարկություններ
•
Ապահովել Հանրային մոնիտորինգի խմբի համար ՀՀ ոստիկանության նախնական կալանքի վայրերի մատչելիությունը, ներառյալ բոլոր այն շենքեր ու բաժինները, որտեղ կարող են մարդիկ պահվել:

•
Ապահովել խոշտանգումների դեպքերի համապատասխան և լիարժեք հետաքննություն և պատասխանատվության կանչել օրինախախտներին: Հետաքննությունը հասարակության համար դարձնել հրապարակային` յուրաքանչյուր դեպքի արդյունքների մասին տեղեկատվություն տարածելու միջոցով (առանց բացելու գործի մանրամասները և վտանգի ենթարկելու քննության ընթացքը):

•
Երաշխավորել, որ դատարանները խոշտանգումների մասին ստացված հայտարարությունների դեպքում հանձնարարեն այդ դեպքերի վերաբերյալ քննություն և մինչև քննության ավարտը չհիմնվեն ենթադրաբար խոշտանգումների միջոցով ստացված ցուցմունքների վրա:

•
Քննել բանակում մահվան ելքով յուրաքանչյուր դեպք և հասարակությանը տրամադրել լիարժեք և ամբողջական հաշվետվություն: Վերջ դնել անպատժելիության մթնոլորտին, ապահովել դեպքերի թափանցիկ և անկախ քննությունը և արդար դատավարության չափանիշների պահպանումը:

•
Ստեղծել օրենսդրական հիմքեր Խոշտանգումների դեմ կոնվենցիայի կամընտիր արձանագրությամբ նախատեսված ազգային կանխարգելման մեխանիզմի համար և ինստիտուցիոնալ մակարդակով ապահովել քաղաքացիական հասարակության մասնակցությունը:

•
Բացել բանակը քաղաքացիական հասարակության վերահսկողության համար, տրամադրել ճշգրիտ տվյալներ բանակում արձանագրվող դեպքերի վերաբերյալ:
Մշակել և հաստատել մարդու իրավունքների պաշտպանության վերաբերյալ գործողությունների ազգային ծրագիր, որը մանրամասն կվերանայի մարդու իրավունքների պաշտպանության վերաբերյալ ներպետական պահանջները, միտված կլինի կոնկրետ գործողությունների իրականացմանը և կսահմանի հստակ գերակայություններ, պարտականություններ, ժամկետներ և հաջողության ցուցիչներ: Ծրագրի մշակման գործընթացում ներգրավել Ազգային ժողովի և քաղաքացիական հասարակության ներկայացուցիչներին: 
ՀՀ Ազգային անվտանգության խորհուրդը, Եվրոպական Միության խորհրդատուների մասնակցությամբ, մշակում է մարդու իրավունքների ծրագիր: Այնուամենայնիվ, հասարակությունը տեղյակ չէ դրա բովանդակությանը, և այդ առիթով հանրային քննարկումներ տեղի չեն ունեցել:
Գնահատել և բարելավել զուտ քաղաքացիական բնույթ կրող` իրական այլընտրանքային ծառայության հնարավորությունը` Եվրոպայի խորհրդի առաջարկություններին համապատասխան: 
ՀՀ “Այլընտրանքային ծառայության մասին” օրենքն ընդունվել է 2003թ.  Եվրոպայի խորհրդի առջև ստանձնած պարտավորության շրջանակում: Սակայն այն չի ապահովում այլընտրանքային քաղաքացիական ծառայության լիարժեք բնույթը:  Մասնավորապես, օրենքի 14-րդ հոդվածով այլընտրանքային ծառայությունը վերահսկվում է ռազմական գերատեսչությունների կողմից: Բացի այդ, օրենքն ունի պատժիչ բնույթ, քանի որ այն անհամաչափ երկար ժամկետ է նախատեսում այլընտրանքային ծառայության համար:

Արդյունքում, “Եհովայի վկաներ” կրոնական կազմակերպության ներկայացուցիչները հրաժարվում են այլընտրանքային զինվորական ծառայությունից: Երևանում այդ կազմակերպության ղեկավարների տվյալներով 
, 2010թ. հունիսի 1-ի դրությամբ կրոնական հիմքերով զինվորական ծառայությունից կամ այլընտրանքային աշխատանքային ծառայությունից հրաժարվելու համար ազատազրկման վայրերում են գտնվում նրանց 76 անդամներ: “Եհովայի վկաներ” կազմակերպության ներկայացուցիչները հաստատում են, որ նրանց բոլորին հնարավորություն է տրվել իրականացնել այլընտրանքային ծառայություն, սակայն նրանք հրաժարվել են, քանի որ այլընտրանքային ծառայության նկատմամբ վերահսկողությունն իրականացնում են ռազմական գերատեսչությունները 
:
Առաջարկություններ
· Ներում շնորհել կրոնական համոզմունքներով զինվորական ծառայությունից հրաժարվողների:
· Նախագծել և մշակել “Այլընտրանքային ծառայության մասին” նոր օրենք, որը
   կապահովի լիարժեք քաղաքացիական ծառայություն:
· Ապահովել, որպեսզի նոր օրենքը պատժիչ բնույթ չկրի:
Գենդերային հավասարություն և ընտանեկան բռնություն
Իրականացման միջոցառումների 53.Բ.30 կետով նախատեսվում է.

· պետության գենդերային քաղաքականության հայեցակարգային փաստաթղթի  ընդունում և այս ոլորտում իրավական հարաբերությունների բարելավմանն ուղղված միջոցառումների իրականացում,

· Հայաստանի կառավարության կողմից Ազգային Ժողովին Տղամարդկանց և կանանց համար հավասար իրավունքների և հավասար հնարավորությունների ապահովման մասին օրենքի նախագծի ներկայացում:

Գենդերային հավասարություն
Հավասար իրավունքների սկզբունքը ազգային օրենսդրությունում
Հայաստանի Հանրապետության Սահմանադրությունը նախատեսում է գենդերային հավասարության ապահովում: Ընտրական օրենսգրքով Ազգային ժողովի ընտրությունների կուսակցական ցուցակներում կին թեկնածուների թիվը 5-ից հասցվել է 15 տոկոսի:

2008-2012թ.թ. Կառավարության ծրագրով առաջին անգամ նախատեսվում է  երկրի սոցիալական և քաղաքական կյանքի բոլոր ոլորտներում գենդերային հավասարության ապահովում:

Իրավիճակի դիտարկում. Գենդերային հավասարության ապահովման հարցում Հայաստանի ստանձնած պարտավորությունների կատարում:

2009-2011թ.թ. ԵՄ-Հայաստան Եվրոպական հարևանության քաղաքականության գործողությունների ծրագրով նախատեսված միջոցառումների իրականացմանն ընդառաջ` Հայաստանի կառավարությունը 2010թ. փետրվարին հաստատել է Գենդերային քաղաքականության հայեցակարգը: Աշխատանքի և սոցիալական հարցերի նախարարությանը  հանձնարարվել է այլ նախարարությունների հետ համատեղ վեց ամսվա ընթացքում, այսինքն 2010թ. օգոստոսին, մշակել և կառավարությանը ներկայացնել հայեցակարգի իրականացման գործողությունների ծրագիր: Սակայն մինչ օրս կառավարությունը չի հաստատել այդ ծրագիրը:

Երկրում գենդերային իրավիճակի վերլուծությունը ցույց է տալիս, որ իրականացվում են անհրաժեշտ քայլեր` հաղթահարելու խտրականության դրսևորումները, որոնք հանգեցրել են գենդերային անհավասարակշռության և քաղաքական որոշումների կայացման մակարդակում և աշխատանքային շուկայում կանանց իրավունքների սահմանափակման:

Հավասար իրավունքների ապահովման հիմնական խնդիրը կանանց հավասար հնարավորությունների բացակայությունն է:

Դե յուրե սահմանադրական երաշխիքների առկայությունը, սակայն, չի խանգարում, որպեսզի գործնականում պետական գերատեսչությունների և տեղական ինքնակառավարման մարմինների մեծամասնությունում կանանց նկատմամբ խտրականություն ցուցաբերվի:

Չնայած կրթական (կանայք կազմում են բարձրագույն կրթության ստացած բնակչության 60 տոկոսը) և քաղաքացիական (միջինում կանայք կազմում են քաղաքական կուսակցությունների անդամների 30 տոկոսը, որոշ կուսակցություններում նրանց թիվը անցնում է 50 տոկոսից, նրանք շատ ակտիվ են ՀԿ-ներում) մեծ պոտենցիալին` կանայք բավարար չափով ներկայացված չեն օրենսդրական ոլորտում և դուրս են մնացել որոշումների ընդունման համակարգից և կառավարման ու ինքնակառավարման ոլորտից:

Ազգային և տեղական կառավարման մարմիններում պաշտոններ ստանձնելու` երկու սեռերի համար հավասար պայմանների ապահովման սահմանադրական դրույթը իրականում խախտվում է, ինչի արդյունքում օրենսդրական և ղեկավար պաշտոններում տղամարդկանց և կանանց ներկայացվածության առումով ստեղծվել է անհավասարակշռություն:

Կանայք կազմում են ՀՀ Ազգային Ժողովի անդամների 9,2 տոկոսը, գործող 12 հանձնաժողովներից 7-ում կանայք ընդհանրապես ընդգրկված չեն: Հանրապետական կուսակցության (Նախագահ Սերժ Սարգսյանի ղեկավարած կուսակցությունը) խորհրդարանական խմբակցությունում կա ընդամենը 2 կին, այսինքն` կանայք ներկայացված են 3,2 տոկոսով: 2010թ. արձանագրվել է կանանց քաղաքական ներկայացվածության բացասական միտում. ՀՀ ԱԺ փոխխոսնակ  Արևիկ Պետրոսյանը հարկադրված է եղել հրաժարական ներկայացնել:

Գենդերային անհավասարակշռության միտումը շարունակվում է պետական բարձր պաշտոններում, և այստեղ կանայք կազմում են 11 տոկոս: Կանայք բավարար չափով ներկայացված չեն նաև հայեցողական պաշտոններում. 65 փոխնախարարներից միայն 5-ն է կին, կա միայն մեկ կին փոխմարզպետ: Շիրակի մարզպետ Լիդա Նանյանը պաշտոնանկ է արվել առանց որևէ պատճառաբանության և բացատրության:

Գենդերային անհավասարակշռություն է արձանագրվում նաև քաղաքային և տեղական իշխանություններում: 48 քաղաքապետերից և փոխքաղաքապետերից միայն մեկն է կին: Կանայք կազմում են քաղաքային համայնքային խորհուրդների անդամների 0,5 տոկոսը և գյուղական համայնքային խրհուրդների անդամների միայն 6,2 տոկոսը, գյուղական համայնքների միայն 2,6 տոկոսն ունի կին ղեկավար:

Կառավարման արական ոճը հակասում է ներկայացուցչական ժողովրդավարության հիմնական սկզբունքներին և հանգեցնում ժողովրդավարության դեֆիցիտի: 

Աշխատանքային շուկայում և մասնավորապես աշխատանքի տեղավորման ոլորտում գենդերային իրավիճակը բնութագրվում է կանանց նկատմամբ հորիզոնական և ուղղահայաց սեգրեգացմամբ արտահայտվող խտրականության դեպքերով:

Կանանց տնտեսական ակտիվությունը բոլոր տարիքային խմբերում շարունակում է զգալիորեն ցածր մնալ տղամարդկանց համեմատությամբ. տնտեսապես ակտիվ կանայք կազմում են 48.8 տոկոս, իսկ տղամարդիկ` 75,9 տոկոս: 

Կանայք կազմում են պաշտոնապես գրանցված գործազուրկների 70 տոկոսը: Գործազրկության ցուցանիշը 30-39 տարեկան աշխատունակ կանանց տարիքային խմբում 60.1 տոկոս է:

Շարունակվում է կանանց արտահոսքը հեղինակավոր և բարձր վճարվող աշխատավայրերից` վարկավորման, ապահովագրման և բանկային համակարգերից (ցուցանիշը միայն վերջին 5 տարիների ընթացքում 73 տոկոսից իջել է մինչև 50 տոկոս):

Ֆինանսական, վարկավորման և սեփականության ինստիտուտներին և հողային կառավարմանը մասնակցելու սահմանափակ հնարավորությունները դժվարեցնում են կանանց ինտեգրումը նոր տնտեսական հարաբերություններին, խոչընդոտում աշխատանքային աճին և բիզնեսում նրանց առաջխաղացմանը: Ըստ պաշտոնական վիճակագրության տվյալների, գործատուների միայն 10,3 տոկոսն է կին:

Երկրում կանանց միջին աշխատավարձը հավասար է տղամարդկանց աշխատավարձի մոտ 59 տոկոսին: Առավելապես կանացի աշխատուժ ունեցող ոլորտներում, որպիսիք են կրթությունը, առողջապահությունը, մշակույթը, սոցիալական ծառայությունները, կանայք որպես սոցիալական խումբ ավելի քիչ են վարձատրվում, քան տղամարդիկ:

Աշխատող կանանց տնտեսական վիճակի վատթարացման պատճառ է հանդիսանում 2010թ. հոկտեբերի 27-ին Ժամանակավոր անաշխատունակության նպաստների մասին նոր օրենքի ընդունումը: Օրենքը սահմանաչափ է հաստատում հղիության և ծննդաբերության արձակուրդների նպաստների համար այն դեպքերում, երբ աշխատավարձն ավելի բարձր է, քան օրենքով սահմանված նպաստի չափը: Կառավարության այս վերջին նախաձեռնությունը, կոռուպցիայի դեմ պայքարի անվան տակ, հարված էր բարձր վարձատրվող կանանց, ովքեր ծրագրում են երեխաներ ունենալ: Հետաքրքիր է, որ կառավարությունը, մտահոգ լինելով երկրում ծնելիության աճի խթանման հայեցակարգեր և ռազմավարություններ մշակելու հարցում, իրականում այնպիսի քայլեր է ձեռնարկում, որոնք հակասում են նրա ընդունած սկզբունքներին: Այս որոշումը նույնպես հակասահմանադրական է, քանի որ այն հակասում է Սահմանադրությամբ հաստատված  “բարեկեցիկ պետություն” հայեցակարգին:

Տնտեսական հնարավորությունները կանանց և տղամարդկանց միջև անհավասարաչափ են բաշխված, նույնը չէ նրանց համար տնտեսական և սոցիալական ռեսուրսների հասանելիությունը, տնտեսական կառավարման ոլորտում առկա է անհավասարակշռություն կանանց և տղամարդկանց ներկայացվածության առումով:

Պետությունը միջոցներ չի ձեռնարկում թեթև արդյունաբերությունը և սննդարդյունաբերությունը կանանց ավելի լայն ընդգրկմամբ զարգացնելու ուղղությամբ, տնայնագործական աշխատանքի և միկրովարկավորման համակարգի զարգացումը տեղի է ունենում առանց գենդերային խնդիրները հաշվի առնելու:

Պետական կառավարման և տեղական ինքնակառավարման  համակարգերում որոշումների ընդունման պատասխանատու պաշտոններում կանանց ներգրավումը, գենդերային հավասարության խթանումը և գործարարության ոլորտում կանանց ընդգրկումը կնպաստեն ժողովրդավարական մշակույթի հաստատմանը և կհանգեցնեն կայացած քաղաքացիական հասարակության ձևավորմանը:

2009-2011թ.թ ԵՄ-Հայաստան Եվրոպական հարևանության քաղաքականության գործողությունների ծրագրով նախատեսված է  2010թ.  կառավարության կողմից Տղամարդկանց և կանանց համար հավասար իրավունքների և հավասար հնարավորությունների ապահովման մասին օրենքի նախագծի ներկայացում Ազգային Ժողովին:

2008-2009թ.թ. ՀՀ Ազգային Ժողովի, Արդարադատության Նախարարության, Աշխատանքի և սոցիալական հարցերի ազգային ինստիտուտի, Փիլիսոփայության, սոցիոլոգիայի և իրավունքի ինստիտուտի և ՀԿ-ների մի խումբ մասնագետներ մշակեցին Տղամարդկանց և կանանց համար հավասար իրավունքների և հավասար հնարավորությունների ապահովման մասին օրենքի նախագիծ: 2009թ. Հայաստանի բոլոր մարզերում այն հասարակությանը ներկայացնելու նպատակով կազմակերպվեցին կլոր սեղաններ և հանդիպումներ:

Օրենքի նախագիծը քննարկվել է բոլոր նախարարությունների և գործակալությունների հետ:

Նախագծի վերջնական տարբերակում ընդգրկվել են նախարարությունների և գործակալությունների, ինչպես նաև մարզերի քաղաքացիական խմբերի մեկնաբանություններն ու առաջարկությունները:

Այն նաև ուսումնասիրվել և դրական գնահատական  է ստացել միջազգային փորձագետների կողմից: 

Այնուամենայնիվ, կառավարությունը Ազգային ժողովին չի ներկայացրել Տղամարդկանց և կանանց համար հավասար իրավունքների և հավասար հնարավորությունների ապահովման մասին օրենքի նախագիծը: 

Տղամարդկանց և կանանց համար հավասար իրավունքների և հավասար հնարավորությունների ապահովման մասին օրենքի նախագիծը չընդունելը, որը նախատեսում է գենդերային զգայուն քվոտաներ, հանգեցրեց նրան, որ 2010թ.թ. հոկտեմբեր-նոյեմբեր ամիսներին քննարկման դրված ՀՀ Ընտրական օրենսգրքի  փոփոխությունների նախագիծը (107 կետ),  չնայած քաղաքական կուսակցությունների ցուցակներում կանանց ներկայությունը 15 տոկոսից մինչև 20 տոկոս հասցնելուն, նախատեսում է, որ. «կուսակցական ցուցակների յուրաքանչյուր 10-րդը պետք է կին լինի»: Սա, բնականաբար, չի բերի խորհրդարանում կանանց ներկայացվածության ընդլայնման: 

Պետք է նշել, որ ներկայացված առաջարկություններում հաշվի չեն առնվել.

- ՄԱԿ–ի Կանանց հանդեպ խտրականության վերացման հանձնաժողովի առաջարկները` «Խորհրդարանում կանանց համար 20 տոկոսից ավելի քվոտա ապահովելու վերաբերյալ»: Սա վերաբերում է Խորհրդարանում կանանց փաստացի զբաղեցրած տեղերին և ոչ թե կուսակցական ցուցակներին: Պետք է նշել, որ աշխարհում միջինում կանայք խորհրդարաններում ունեն 18,2 տոկոս ներկայացվածություն, ինչը նշանակում է, որ Հայաստանում այս ցուցանիշը կրկնակի ցածր է: 
· 23 կազմակերպությունների կողմից կանանց քվոտաների վերաբերյալ մեկ տարի առաջ ներկայացված մեկնաբանություններն ու առաջարկությունները, որոնցով նախատեսվում է, որ մեկ սեռը խորհրդարանում 70 տոկոսը գերազանցող ներկայացվություն չպետք է ունենա, և յուրաքանչյուր 3-ից 1-ը կին պետք է լինի: Եթե կին խորհրդարանականը վայր է դնում իր մանդատը, այն պետք է առաջարկվի ցուցակով հաջորդ կնոջը: Առաջարկված քվոտաները կապահովեն գենդերային հավասարակշռության պահպանումը խորհրդարանում:

Կատարված փոփոխությունները հակասում են նաև Եվրոպայի Խորհրդի առաջարկություններին, մասնավորապես.

· Եվրոպայի Խորհրդի Խորհրդարանական Վեհաժողովի “Ընտրական համակարգը որպես քաղաքական կյանքում կանանց ներկայացվածության ապահովման գործիք”  2010թ. թիվ 1706 որոշման 6.3.1 պարբերությանը, որում ասված է. “համամասնական ընտրական համակարգ ունեցող երկրներում ներդնել օրենսդրական քվոտա, որով կսահմանվի ոչ միայն կին թեկնածուների բարձր թվաքանակ (ցանկալի է` առնվազն 40%), այլև թեկնածուների ցուցակներում հերթականության սկզբունքի խիստ պահպանում (օրինակ, կին և տղամարդ թեկնածուների հերթագայության շղթայական համակարգ) և արդյունավետ պատժամիջոցների կիրառում (գերադասելի է ոչ թե ֆինանսական, այլ թեկնածուների/թեկնածուական ցուցակների մերժման տեսքով)` ցանկալիորեն համատեղելով դրանք  խոշոր և/կամ համապետական ընտրատարածքներում փակ ցուցակների հետ:  

· Եվրոպայի Խորհրդի Խորհրդարանական Վեհաժողովի “Ընտրական համակարգը որպես քաղաքական կյանքում կանանց ներկայացվածության ապահովման գործիք”  2010թ. թիվ 1899 որոշման 2.1.1 պարբերությանը, որում ասված է. “համամասնական ընտրական համակարգ ունեցող երկրներում ներդնել օրենսդրական քվոտա, որով կսահմանվի ոչ միայն կին թեկնածուների բարձր թվաքանակ (ցանկալի է` առնվազն 40%), այլև թեկնածուների ցուցակներում հերթականության սկզբունքի խիստ պահպանում (օրինակ, կին և տղամարդ թեկնածուների հերթագայության շղթայական համակարգ) և արդյունավետ պատժամիջոցների կիրառում (գերադասելի է ոչ թե ֆինանսական, այլ թեկնածուների/թեկնածուական ցուցակների մերժման տեսքով)` ցանկալիորեն համատեղելով դրանք  խոշոր և/կամ համապետական ընտրատարածքներում փակ ցուցակների հետ:  

Ընտանեկան բռնություն

Իրականացման միջոցառումների 53.Բ.30 կետով նախատեսվում է Ընտանեկան բռնության մասին օրենքի նախագծի ներկայացում ՀՀ Ազգային Ժողովին:

Այդ կետի համաձայն, Ընտանեկան բռնության մասին օրենքը պետք է ընդունվի 2010թ., իսկ դրա կատարումն ապահովող  իրավական ակտերը` 2011թ.:

Հայաստանի կառավարության և Ազգային Ժողովի կողմից Ընտանեկան բռնության մասին օրենքի նախագիծը դեռ մշակված չէ: “Կանանց Իրավունքների կենտրոն” հասարակական կազմակերպության կողմից Աշխատանքի և սոցիալական հարցերի նախարարության, Գլխավոր դատախազի գրասենյակի և Ոստիկանության հետ համատեղ մշակած Ընտանեկան բռնության մասին օրենքի տարբերակը Ազգային Ժողովին չի ներկայացվել:

Ընտանեկան բռնության մասին օրենքի նախագիծը 2010թ. նոյեմբերի 12-ին վերջապես ներկայացվել է ՀՀ կառավարությանը` հետագա շրջանառության և որոշում կայացնելու նպատակով: Օրենքի ընդունումը կպահանջի դրա կատարման համար անհրաժեշտ իրավական ակտերի և մեխանիզմների համապատասխան փաթեթի մշակում:

Իրականացման միջոցառումների 132 կետով նախատեսվում է հասարակության իրազեկվածության բարձրացում և օժանդակություն ընտանեկան բռնության վերացմանն ուղղված ջանքերին: 

Այս կետի համաձայն Հայաստանի Հանրապետության կառավարությունը պետք է պատրաստեր Ընտանեկան բռնության մասին օրենքի կատարումն ապահովող իրավական ակտեր: Քանի որ օրենքը չի ընդունվել, իրավական ակտերը չէին կարող մշակվել:

Առաջարկություններ

· Հայաստանի Հանրապետության կառավարությանն առաջարկել արագացնել և Ազգային
Ժողովին ներկայացնել Տղամարդկանց և կանանց համար հավասար իրավունքների և հավասար հնարավորությունների ապահովման մասին օրենքի նախագիծը: Գործընթացն ավելի է կարևորվում` գալիք խորհրդարանական ընտրությունները հաշվի առնելով:

· Առաջարկել ՀՀ կառավարությանը Տղամարդկանց և կանանց համար հավասար
իրավունքների և հավասար հնարավորությունների ապահովման մասին օրենքի նախագծի ընդունումից հետո աշխատել Ընտանեկան բռնության մասին օրենքի կատարումն ապահովող իրավական ակտերի մշակման ուղղությամբ` ինչպես նախատեսված է 2010-2011թ.թ. իրականացման միջոցառումներով:

· Արագացնել 2010-2015թ.թ նախատեսված ազգային գենդերային քաղաքականության մշակումը և 2010թ. ընդունել սոցիալական և քաղաքական կյանքի բոլոր ոլորտներից   գենդերային խտրականության վերացմանն ուղղված գործողությունների ծրագիր:

· Առաջարկել ՀՀ Ազգային Ժողովին գործել ԵԽԽՎ 2010թ. “Ընտրական համակարգը որպես քաղաքական կյանքում կանանց ներկայացվածության ապահովման գործիք”   թիվ 1899 (2010) առաջարկին համահունչ, որում ասված է. “համամասնական ընտրական համակարգ ունեցող երկրներում ներդնել օրենսդրական քվոտա, որով կսահմանվի ոչ միայն կին թեկնածուների բարձր թվաքանակ (ցանկալի է` առնվազն 40%), այլև թեկնածուների ցուցակներում հերթականության սկզբունքի խիստ պահպանում (օրինակ, կին և տղամարդ թեկնածուների հերթագայության շղթայական համակարգ) և արդյունավետ պատժամիջոցների կիրառում (գերադասելի է ոչ թե ֆինանսական, այլ թեկնածուների/թեկնածուական ցուցակների մերժման տեսքով)` ցանկալիորեն համատեղելով դրանք  խոշոր և/կամ համապետական ընտրատարածքներում փակ ցուցակների հետ:  

· ՀՀ Կառավարությանը հորդորել արագացնել բռնության կանխարգելմանն ուղղված

իրավական կարգավորման միջոցառումների գործընթացը, ապահովել ընտանեկան բռնությունն ընդգրկող Բռնության մասին օրենքի մշակումը` այն 2011թ. Ազգային ժողովին ներկայացնելու նպատակով:

· Փոփոխել Ժամանակավոր անաշխատունակության նպաստների մասին նոր օրենքը, վերացնել բարձր վարձատրություն ստացող կանանց համար ամրագրված սահմանաչափը, որպեսզի նրանք հղիության և ծննդաբերության օրենքով սահմանված ողջ ժամանակահատվածում ստանան իրենց ամբողջական աշխատավարձը, ինչպես նախորդ օրենքում էր: 

Քաղաքացիական հասարակության մասնակցություն

Իրականացման միջոցառումներ, կետ 19. ՀԿ-ների հետ համագործակցության բարելավում և խթանում` համապատասխան օրենսդրական ընթացակարգերի կիրառմամբ և շահագրգիռ կողմերի մասնակցությամբ:

Իրականացման միջոցառումներ, կետ 42. Բարելավել և ակտիվացնել համագործակցությունը հասարակական կազմակերպությունների հետ, մասնավորապես նոր օրենսդրության մշակման միջոցով, որում կհստակեցվեն օրենսդրական ընթացակարգերը` ապահովելով բոլոր շահագրգիռ կողմերի մասնակցությունը գործընթացին:

Որպես արդյունք, ԵՀՔ իրականացման միջոցառումներում նշված է “Հանրային խորհրդակցություններ կազմակերպելու և վարելու կարգի հստակեցման մասին” հրամանագրի մշակումն ու ընդունումը:

“Հանրային խորհրդակցություններ կազմակերպելու և վարելու կարգի հստակեցման  մասին” հրամանագիրն ընդունվել է կառավարության կողմից 2010թ. մարտի 25-ի նիստում: Այն ուժի մեջ պետք է մտնի 2011թ.-ին: 2010թ. և դրանից առաջ չի եղել որևէ դրույթ, որով կապահովվեր քաղաքացիական հասարակության մասնակցությունը քաղաքականության մշակման մակարդակում: Հրամանագրով նախատեսվում է, որ օրենքի նախագիծ մշակող յուրաքանչյուր կառավարական գերատեսչություն, օրենսդրին ներկայացնելուց առնվազ 15 օր առաջ, պետք է հրապարակի այն իր կայքէջում: “Հանրային խորհրդակցությունների” մեխանիզմ գոյություն չունի, այն պարզապես առաջարկվող օրենքի վերաբերյալ հասարակության ընդհանուր տեղեկացնում է` առանց կից հղումների, բացառությամբ մեկնաբանությունների ընդունման հղումը, եթե այդպիսիք ուղարկվում են նշված ինտերնետային հասցեով:

Գործնականում քաղաքացիական հասարակության մասնակցությունը պետական ռազմավարության իրականացմանն ու դրա վերահսկողությանը շարունակում է մնալ գոյություն չունեցող հայեցակարգ: Մասնակցությունը դիպվածային բնույթ է կրում և չի կարգավորվում որևէ գործող մեխանիզմի միջոցով: Գործադիրն է որոշում` արդյոք, և ինչ ընդգրկմամբ գործընթացներում ներգրավել քաղաքացիական հասարակությանը և դրա ինստիտուտներին` ՀԿ-ներին, գիտական համայնքին: Վերջին շրջանի “հնարամիտ” օրենսդրական գործընթացների փորձը, երբ օրենքները մեկ օրում  ընդունվում են երեք ընթերցումներով, և սա տեղի է ունենում կարևորագույն օրենքների պարագայում, էլ ավելի է իմաստազրկում այդ մասնակցությունը: 

Ոչ կառավարական մարմինները ինստիտուցիոնալ և պարբերական կերպով մասնակցություն ունեն միայն այն դեպքերում, երբ դա նախատեսվում է դոնորների կողմից (օրինակ, ԱԿՌՓ, ՀՄԾ և ԵՀՔ): Այդ դեպքերում ձեռնարկվում են համակարգային և հաջողված ջանքեր` զսպելու այդ մասնակցությունը և հնարավորինս նվազեցնելու այն` չեզոք, հարմարվող կազմակերպությունների ընդգրկմամբ և քննադատության մեկուսացմամբ օրենքները “դակելու” միջոցով:

Այս տարվա ընթացքում արձանագրվել է նոր և վտանգավոր միտում: Այն արտահայտվում է քաղաքացիական հասարակության ներկայացուցիչների փոքր խմբերի (2-3) հատուկ զգուշությամբ հավաքագրմամբ, առանց որևէ թափանցիկ ընթացակարգի և միայն նախագահական որոշման հիման վրա, որը հաճախ բանավոր է ձևակերպվում, և օրենքների նախագծման ժամանակավոր խմբերում նրանց ընդգրկամբ: Այս գործելակերպը խիստ վնասակար է մի քանի առումներով. նախևառաջ այն փոխարինում է քաղաքացիական հասարակության մասնակցության նորմալ գործընթացին` լինելով միանգամյա և միանձնյա որոշման արդյունք: Երկրորդը, նման գործելակերպը կիրառվել է ծայրահեղ կարևոր և հակասական օրենքների պարագայում, ինչպիսիք են Հեռուստատեսության և ռադիոյի մասին օրենքը և Ցույցեր և հանրահավաքներ անցկացնելու մասին օրենքը: Սրանք այն ոլորտներն են, որոնք  ժողովրդավարական չափանիշներին համապատասխան բարեփոխելու գործընթացը կառավարությունը տարիներ շարունակ ձախողել է, և դրա համար լուրջ քննադատության է ենթարկվել: Դրանց մշակումը “որևէ պատկանելություն” և ապացուցված ունակություն կամ պարտավորություն չունեցող խմբերի վստահելը գործընթացը տապալելու և պատասխանատվության ու այդպիսով նաև քննադատության ուղղությունը շեղելու լավագույն ճանապարհն է:

Ընդհանուր առմամբ, կառավարությունը խիստ անտարբեր է քաղաքացիական հասարակության վերահսկողական գործունեության հանդեպ, անգամ այն դեպքերում, երբ այն լավ կայացած է եղել և իրականացվել է մասնագիտորեն և հաշվետու ձևով: Նման մոնիտորինգների զեկույցներն արհամարհվում են, և դրանց քննարկումներին հազվադեպ են մասնակցում կառավարության համապատասխան ներկայացուցիչները:

Որպես 2010թ. դրական զարգացում կարելի է նշել այն, որ ավելի հազվադեպ են եղել քաղաքացիական հասարակության ներկայացուցիչներին տարածքների վարձակալության մերժումները: 

Առաջարկություններ

· Փոփոխություններ կատարել “Հանրային խորհրդակցություններ կազմակերպելու և վարելու կարգի հստակեցման  մասին” 2010թ. մարտի 25-ի հրամանագրում` նախատեսելով իրական խորհրդակցություններ քաղաքացիական հասարակության հետ, մասնավորապես խորհրդակցությունների համար պարզ և թափանցիկ մեխանիզմների մշակում և տեղեկատվության փոխանակում քաղաքացիական հասարակության հետ:

· Դադարեցնել չեզոք կազմակերպություններին նախապատվություն տալու և քննադատաբար տրամադրվածներին մեկուսացնելու միջոցով մասնակցությունն աղավաղելու գործելաոճը:

· Դադարեցնել որոշակի քաղաքացիական խմբերին տարածքներ չտրամադրելու վարչական չարաշահումների գործելաոճը:

ԵՀՔ ԳԾ առաջնային ոլորտ 2. Մարդու իրավունքների և հիմնարար ազատությունների պաշտպանություն` Հայաստանի միջազգային պարտավորություններին համապատասխան (Գործընկերության և համագործակցության համաձայնագրեր, Եվրոպայի Խորհուրդ, ԵԱՀԿ, ՄԱԿ):

ԶԼՄ

Իրավիճակի դիտարկում

Հայաստանի կառավարությունը հայտարարություններ է արել վերջին տարիներին արձանագրվող ժողովրդավարական առաջընթացի մասին: Հեռուստատեսության և ռադիոյի մասին օրենքը առանցքային նշանակություն ունի այդ առաջընթացի համար: Հեռարձակման գործող օրենքը սահմանափակում է մամուլի ազատությունը և բազմակարծությունը: Թվայնացման գործընթացը, որը սովորաբար բազմակարծության լայն հնարավորություններ է ընձեռում, Հայաստանի կառավարության կողմից օգտագործվում է լրատվական դաշտում սահմանափակումներ մտցնելու նպատակով: 2010թ. հունիսին կառավարությունը հայտարարել է, որ թվային հեռարձակման անցնելուց հետո Երևանում կլինի 18 թվային կայան, իսկ մարզերում` 10, որով նվազեցվում է ներկայումս գործող կայանների թիվը (22): Կառավարությունն այս նվազեցման անհրաժեշտությունը բացատրում է Հայաստանում օգտագործելի հաճախականությունների թվի հետ կապված տեխնիկական պատճառներով: Այնուամենայնիվ, 2010թ. սեպտեմբերի 30-ին Հեռուստատեսության և ռադիոյի ազգային հանձնաժողովի (ՀՌԱՀ) պաշտոնյաներից մեկի հայտարարության համաձայն, այս կրճատումը պարտադրող կառավարական մարմինները մինչև 2010թ. սեպտեմբեր ամիսը չեն ստացել կառավարության կողմից գործուղված հաճախականությունների աուդիտի արդյունքները: Այդպիսով ստացվում է, որ կայանների և հեռարձակման լիցենզիաների տրամադրման կրճատումը հաճախականությունների առկայությամբ հիմնավորված  չէ: Ավելին, չեզոք տեխնիկական մասնագետները հնարավորություն չեն ունեցել իրենց մեկնաբանությունները ներկայացնել թվային հեռարձակման անցման ծրագրի նպատակահարմարության կամ կայանների կրճատման անհրաժեշտության վերաբերյալ:

Վերջին տարիներին հեռարձակումը կարգավորող մարմնի` Հեռուստատեսության և ռադիոյի ազգային հանձնաժողովի (ՀՌԱՀ) անկախության և բազմազանության ապահովման հարցում որևէ լուրջ քայլ չի ձեռնարկվել: Ոչ “Հեռուստատեսության և ռադիոյի” մասին ՀՀ օրենքում վերջերս կատարված փոփոխությունները (2010թ. հունիսի 10), ոչ նախորդները ոլորտի թափանցիկ, իրավասու և արդար կարգավորման որևէ մեխանիզմ չեն սահմանում: Գործող օրենսդրության համաձայն, ՀՌԱՀ անդամների կեսին ընտրում է Ազգային Ժողովը, իսկ մյուս կեսին նշանակում է ՀՀ Նախագահը: Հաշվի առնելով ՀՀ Ազգային Ժողովի ներկայիս կազմը և Հայաստանում ձևավորված քաղաքական ավանդույթները, ՀՀ Նախագահը և խորհրդարանական մեծամասնությունը ներկայացնում են նույն կոալիցիան, ինչը թույլ է տալիս իշխանություններին կարգավորող մարմինը ձևավորել իրենց հայեցողությամբ: Ավելին, “Հեռուստատեսության և ռադիոյի մասին” ՀՀ օրենքը հանրային հեռարձակողին կառավարող մարմնին հաշվետու դարձնելու որևէ մեխանիզմ դեռևս չի սահմանում, և այդ մարմինը միակողմանիորեն ձևավորվում է ՀՀ Նախագահի կողմից: Սա հակասում է ՀՀ Սահմանադրությանը, որով  հանրային հեռարձակողը ներառվում է ՀՌԱՀ իրավասությունների շրջանակներում: Այդպիսով, հեռարձակվող լրատվամիջոցները, որոնք հանրային կարծիքի ձևավորման ամենաազդեցիկ միջոցն են, գտնվում են իշխող քաղաքական ուժի լիարժեք վերահսկողության ներքո:

Հեռարձակման ոլորտի գործող օրենսդրության մեկ այլ կարևոր հարց է լիցենզավորման գործընթացի հստակ կարգավորման բացակայությունը: Այն այժմ ավելի մեծ մարտահրավերներ է ներկայացնում` հաշվի առնելով Հայաստանում ընթացող թվայնացման գործընթացը: Թե ՀՀ կառավարության հաստատած Թվային հեռարձակման անցման հայեցակարգը, թե “Հեռուստատեսության և ռադիոյի մասին” ՀՀ օրենքում Ազգային Ժողովի 2010թ. հունիսի 10-ին ընդունած փոփոխությունները խիստ քննադատության են ենթարկվել տեղական և միջազգային փորձագետների կողմից` թվայնացման գործընթացի հիմնական խնդիրներին անդրադարձ չկատարելու և հեռարձակման դաշտը էլ ավելի սահմանափակելու համար:

Ի հավելումն հեռարձակման ոլորտի օրենսդրությանն առնչվող խնդիրներին, տեղեկատվության ազատության համատեքստում հարկ է նշել ԶԼՄ-ներին առնչվող հետևյալ զարգացումների մասին: Չնայած Հայաստանի քաղաքացիական հասարակության պահանջներին, որևէ քայլ չի ձեռնարկվել 2008թ. մարտի 1-ի դեպքերին հետևած տպագիր մամուլի ապօրինի և կանխակալ գրաքննության, ինչպես նաև ինտերնետային լրատվամիջոցների գործունեության ընտրովի կասեցման խնդիրները քննելու և դրանց  առնչությամբ համապատասխան միջոցներ ձեռնարկելու ուղղությամբ: Նման քննության և համապատասխան միջոցների ձեռնարկման բացակայությունը տեղեկատվություն ստանալու և կիսելու եվրոպական չափանիշների լուրջ ոտնահարումների նոր հնարավորություններ է ընձեռում, ինչն իր հերթին իր ազդեցությունը կունենա 2012թ. խորհրդարանական և 2013թ. նախագահական ընտրությունների ընթացքին:

2010թ. փետրվարի 15-ին Հեռուստատեսության և ռադիոյի ազգային հանձնաժողովը (ՀՌԱՀ), ՀՀ  “Հեռուստատեսության և ռադիոյի” մասին օրենքի 22-րդ հոդվածի համաձայն, հաստատեց էրոտիկ բովանդակության հեռուստատեսային և ռադիոծրագրերի, սարսափի և բռնության տեսարաններ պարունակող ֆիլմերի, ինչպես նաև անչափահասների առողջության, մտավոր, ֆիզիկական աճի և կրթության համար բացասական ազդեցություն ունեցող ծրագրերի չափանիշները: Ապրիլի 21-ին Հայաստանի 11 հեռուստաընկերությունների ղեկավարներ,  ՀՀ Նախագահին կից Հանրային խորհրդի նախաձեռնությամբ, ստորագրեցին Հայաստանի Հանրապետության հեռուստառադիոհեռարձակողների էթիկական նորմերի խարտիան: Թե’ ՀՌԱՀ սահմանած աղոտ ձևակերպմամբ չափանիշները, թե’ խարտիան լրագրողական համայնքի կողմից համարվել են լրատվամիջոցների գործունեությանը իշխանությունների միջամտության հերթական փորձ, լրատվամիջոցների ինքնակարգավորման սկզբունքների աղավաղում:

2010թ. մայիսի 18-ին ՀՀ Ազգային Ժողովն ընդունել է “ՀՀ Քաղաքացիական օրենսգրքում փոփոխություններ և լրացումներ կատարելու մասին”, “ՀՀ Քրեական օրենսգրքում փոփոխություններ կատարելու մասին” և “ՀՀ Քրեական օրենսգրքում լրացում կատարելու մասին” օրինագծերի փաթեթը: Միջազգային և տեղական կազմակերպությունների կողմից բազմիցս բարձրաձայնվել է զրպարտությունը և վիրավորանքը ապաքրեականացնող  օրենքի անհրաժեշտությունը: Այնուամենայնիվ, ներկայիս օրենքը դեռևս մի շարք թերություններ ունի: Մասնավորապես, բարոյական վնասի փոխհատուցման չարդարացված մեծ չափերը, տուգանքներ սահմանելու հիմքերի աղոտ ձևակերպումները, որոնք կարող են հանգեցնել դատարանների կողմից հայեցողական որոշումների կայացման, Քաղաքացիական և Քրեական օրենսգրքերում “զրպարտություն” և “սուտ մատնություն” հասկացությունների սահմանման անհստակությունը թույլ չեն տալիս խոսել վիրավորանքի և զրպարտության ապաքրեականացման մասին:
Այդպիսով, վերջին 5-6 տարիների ընթացքում ԶԼՄ-ների ոլորտում իրականացված քաղաքականությունը հիմնականում համահունչ չէ արտահայտվելու ազատության սկզբունքներին, տեղական ժողովրդավարական շրջանակների ակնկալիքներին և երկրի միջազգային պարտավորություններին: Սա հանգեցնում է բազմազանության պակասի, քաղաքականապես սահմանափակ տեղեկատվության տարածման և ավանդական լրատվամիջոցների հանդեպ հասարակության վստահության նվազման:

ԵՀՔ 2010թ. Գործողությունների ծրագրի իրականացում 

Կետ 4.6.3. ԵՀՔ Գործողությունների ծրագրի “Տեղեկատվական հասարակություն և լրատվամիջոցներ” պարբերությունում կարդում ենք. “Անցում անալոգային հեռարձակման համակարգից  թվային հեռարձակմանը ռադիոյի և հեռուստատեսության ոլորտում, և թվային հեռուստառադիոհեռարձակման համապատասխանեցում եվրոպական չափանիշներին”:

2010թ. հունիսի 17-ին ՀՀ Նախագահի կողմից հեռարձակման ոլորտում ստորագրված օրենսդրական փոփոխությունները մի շարք խնդիրներ են առաջացնում, որոնք բազմիցս բարձրաձայնվել են տեղական և միջազգային փորձագետների կողմից, սակայն դեռևս լուծում չեն ստացել: Մասնավորապես.

· Օրենքը կրճատում է ներկայումս հեռարձակվող լրատվամիջոցների թիվը, ինչն անընդունելի է, քանի որ թվային հեռարձակումը հաճախականությունների ավելի արդյունավետ օգտագործման հնարավորություն է ընձեռում: Ավելին, փաստացիորեն թվայնացումը չպետք է տեղի ունենա լրատվամիջոցների բազմազանության հաշվին, այդպիսով, եթե անգամ այսօր տեխնիկական խնդիրների պատճառով հնարավոր չէ պահպանել ներկայումս հեռարձակվող հեռուստաընկերությունների թիվը, օրենքը պետք է նախատեսի դրանց թվաքանակի ավելացման հստակ ժամկետներ և ծրագրեր: 

· Նոր թվային միջավայրում, հատկապես հաշվի առնելով ցամաքային հեռարձակմամբ հեռուստաընկերությունների թվի փաստացի նվազումը, ցանկալի է ազատականացնել արբանյակային հեռարձակման շուկան: Այլ խոսքերով, գործող ընկերությունների գոյությունը երաշխավորելու և նորերի համար ճանապարհ բացելու նպատակով, օրենքը պետք է կիրարկի լիցենզավորման պարզեցված գործընթաց արբանյակային հեռարձակման համար, անկախ նրանից` ունի արդյոք հեռուստաընկերությունը թվային հեռարձակման լիցենզիա, թե ոչ:
· “Հեռուստատեսության և ռադիոյի մասին” օրենքը չի հստակեցնում իր կիրարկման սահմանները: Հասկանալի չէ` արդյոք այն շոշափում է միայն թվային հեռարձակման ոլորտը, թե վերաբերում է նաև էլեկտրոնային լրատվամիջոցներին:
· Հայտնի է, որ թվայնացումը իր հետ բերում է նոր սուբյեկտներ, ինչպիսիք են ցանցային և մուլտիպլեքս օպերատորները: Այս տեսակետից հարկ է նշել, որ օրենքը հստակ չի սահմանում դրանք և հեռարձակող ընկերությունների կարգավիճակը չի տարբերակում ազդանշանների մատակարարների կարգավիճակից: Այն չի սահմանում նաև այս միավորների համակարգային գործունեությունը և նրանց հարաբերությունները կարգավորող մեխանիզմներ` մասնավորապես լրատվամիջոցների կենտրոնացումից խուսափելու հակամենաշնորհային քաղաքականության տեսանկյունից: Լուրջ մտահոգություններ կան` պետությանը միակ մուլտիպլեքս օպերատորի լիազորություններով օժտելու հնարավորության հետ կապված: Չնայած դա ժամանակավոր միջոցառում է, այնուամենայնիվ օրենքում հստակ սահմանված չէ մասնավոր մուլտիպլեքս օպերատորների մուտքը, քանի որ մեր կարծիքով նման հարցերը պետք է կարգավորվեն ոչ թե կառավարության որոշմամբ, այլ հենց օրենքով: Այս փաստը խոչընդոտում է մասնավոր հատվածի զարգացմանը և շուկան պահում մենաշնորհային իրավիճակում:
· Օրենքը չի նախատեսում մուլտիպլեքսների, ցանցային օպերատորների լիցենզավորման սկզբունքները, ինչը նպաստում է իրավական անճշտությանը և ճանապարհ բացում ՀՌԱՀ-ի կողմից որոշումների ընդունման հարցում կամայականությունների համար: Այդպիսով, օրենքում պետք է հստակ ձևակերպված լինեն գործառույթները, պատասխանատվությունը, ինչպես նաև սահմանումները, որպեսզի Հայաստանում թվայնացման գործընթացը լինի ավելի կանխատեսելի և թափանցիկ:
· Փաստորեն, հեռարձակման թվայնացումը կարող է վտանգ պարունակել բազմակարծության համար: Այդ իսկ պատճառով, խիստ կարևորվում է կարգավորող մարմնի (ՀՌԱՀ) դերի և անկախության խթանումը:  Ավելին, օրենքը ՀՌԱՀ անկախությունն ապահովող լրացուցիչ մեխանիզմներ չի սահմանում: Գործող ընթացակարգի համաձայն, ՀՌԱՀ անդամների կեսին նշանակում է ՀՀ Նախագահը, իսկ մյուս կեսին ընտրում է խորհրդարանական մեծամասնությունը: Այս կերպ ՀՌԱՀ կառույցի բազմազանությունը չի կարող ապահովվել: 
· Վերջապես, գործող օրենքի ընդհանուր տրամաբանությունը բարենպաստ պայմաններ չի ստեղծում որպես Եվրոպայի Խորհրդի անդամ` Հայաստանի Հանրապետության ստանձնած միջազգային պարտավորությունների կատարման համար: Մասնավորապես, հեռարձակվող լրատվամիջոցների շուկայի օրենքից բխող կրճատումը նոր խոչընդոտներ է ստեղծում Ա1+ հեռուստաընկերության` տեղեկատվության և գաղափարների ազատ կիսելու ոտնահարված իրավունքը վերականգնելու համար, ինչպես նշված է Մարդու իրավունքների եվրոպական դատարանի 2008թ. հունիսի 17-ի վճռում:
Վերնոշյալ հարցերի համատեքստում, 2010թ. սեպտեմբերին ՀՀ Նախագահի նախաձեռնությամբ ստեղծվել է հեռարձակման օրենսդրության բարելավման աշխատանքային խումբ` ՀՀ Մարդու իրավունքների պաշտպանի գլխավորությամբ: Աշխատանքային խմբում ներառված են քաղաքացիական հասարակության անդամներ և պետության ներկայացուցիչներ: Այնուամենայնիվ, անգամ եթե խմբի աշխատանքը հաջողված լինի և այն առաջարկի գործող օրենսդրությունը իրապես բարելավող փոփոխություններ, դա չի անդրադառնա լիցենզավորման մրցույթների ներկայիս գործընթացի վրա, որով էլ հենց հաջորդ 10 տարիների համար ձևավորվելու է Հայաստանի հեռարձակվող լրատվամիջոցների շուկան:

Առաջարկություններ

● Մշակել համապարփակ փաստաթուղթ, որը կսահմանի անցման ընթացքում,  ինչպես նաև 2015թ. դրա ավարտից հետո ձեռնարկվելիք  հիմնական գործունեությունն ու սկզբունքները:

● Նախատեսել օրենսդրական դաշտ, որը կկարգավորի թվային հեռարձակման դարաշրջանի հիմնական դերակատարների հարաբերությունները, նրանց գործունեությունը, ինչպես նաև լիցենզավորման մեխանիզմները:

● Ազատականացնել բջջային հեռախոսների, ինտերնետի և արբանյակի միջոցով հեռարձակումը: 

●   Ներմուծել ՀՌԱՀ և Հեռուստատեսության և ռադիոյի հանրային խորհրդի երաշխիքներ, ներառյալ կազմավորման կարգը, անդամների ընտրության չափանիշները, ապահովել քաղաքացիական հասարակության մասնակցությունը այս գործընթացներին, նրանց ֆինանսական անկախությունը և այլն:

● Ապահովել ՀՌԱՀ անդամների անկախությունը` նրանց նշանակման արդյունավետ մեխանիզմների սահմանման միջոցով:

●   Հստակեցնել ՀՌԱՀ և Հեռուստատեսության և ռադիոյի հանրային խորհրդի իրավասությունների, պատասխանատվության և վերահսկողության մեխանիզմների սահմանները:

●   Ընդգրկել հատուկ դրույթ, որը կլիազորի ՀՌԱՀ-ին հիմնավորել իր կողմից հեռարձակման լիցենզիաների տրամադրման կամ մերժման ցանկացած որոշում: Սա միակ պահանջն էր, որը ՄԻԵԴ ղեկավարության կողմից պարտադրվել է Հայաստանի կառավարությանը Ա1+ հեռուստաընկերության հիմնադիրը հանդիսացող “Մելտեքս” Սպը-ի դեպքի համար:

●   Հրապարակել հաճախականությունների աուդիտի արդյունքները, որոնք կհամեմատվեն կառավարության պաշտոնյաների` առկա հաճախականությունների սահմանափակ քանակի մասին հիմնավորումների հետ:

Տնտեսական զարգացում

Համաշխարհային ֆինանսական ճգնաժամը բավականին խորը և բացասական ազդեցություն թողեց ՀՀ տնտեսության վրա, չնայած այն հանգամանքին, որ ՀՀ-ում ֆինանսական շուկան զարգացած չէ, ՀՀ տնտեսությունը խորը ինտեգրված չէ համաշխարհային տնտեսությունում և եկամուտի հիմնական աղբյուրները հումքի արտահանումն ու արտերկրում բնակվող ՀՀ քաղաքացիների կողմից կատարվող ֆինանսական տրանսֆերտներն են: Ճգնաժամի հետևանքով ՀՀ տնտեսությունն արձանագրեց աննախադեպ անկում: 2010 թ. առաջին 9 ամիսների ընթացքում նախորդ տարվա համեմատ նկատվել է որոշակի աճ, մասնավորապես, ՀՆԱ-ն ՀՀ դրամով աճել է 2.8%-ով, արդյունաբերական արտադրանքի ծավալը` 10%-ով, մինչդեռ գյուղատնտեսական արտադրանքի ծավալը նվազել է 18%-ով: Շինարարությունը նախորդ տարվա 54% անկման ֆոնի վրա նվազել է ևս 6%-ով: Հաշվի առնելով ՀՀ կառավարության կողմից միջազգային ֆինանսական ինստիտուտներից և այլ երկրներից ներգրավված վարկային ռեսուրսների առկայությունը, որոնք տարեվերջյան ցուցանիշներով կկազմեն ՀՆԱ-ի մոտ 47-48% (2008թ. արտաքին պարտքը կազմել է ՀՆԱ-ի 13,2%, 2009թ.` 36%), ՀՀ տնտեսությունը 2010թ. առաջին 9 ամիսների ընթացքում կայունացել է և պահպանել նախորդ տարվա ցուցանիշները: Դրանցից ելնելով` հնարավոր է ենթադրել, որ ՀՀ-ԵՄ ԵՀՔ ԳԾ 3-րդ առաջնային ոլորտի հատուկ գործողությունների համաձայն, ապահովվել է մակրոտնտեսական ներկայիս կայունությունը: Սակայն, հաշվի առնելով ՀՀ արտաքին պարտքի ծավալները և այն հանգամանքը, որ դրա սպասարկման համար 2012թ. ՀՀ-ն զ•ալի միջոցներ է տրամադրելու, դժվար է կանխատեսել, որ ներկայիս ՙկայուն՚ վիճակը իր նպաստը կբերի երկարաժամկետ շարունակական զարգացման նպատակներին: 

ՀՀ արտաքին առևտրաշրջանառությունը, 2010թ. 9 ամիսների տվյալների համաձայն, կազմել է 3383,7 մլն ԱՄՆ դոլար` նախորդ տարվա նույն ժամանակահատվածի համեմատ արձանագրելով 23,6% աճ, ներմուծումը նախորդ տարվա 9 ամիսների համեմատ աճել է 19,2%-ով` կազմելով 2678,4 մլն ԱՄՆ դոլար, արտահանումն աճել է 43,9%-ով` հասնելով 705,3 մլն ԱՄՆ դոլարի: Արտաքին առևտրաշրջանառության դեֆիցիտը կազմում է 1973,1 մլն ԱՄՆ դոլար (կամ 3,8 ան•ամ): Եվրամիության անդամ երկրների հետ առևտրաշրջանառությունը նախորդ տարվա 9 ամիսների համեմատ աճել է 29,1%-ով և կազմել 1085,4 մլն ԱՄՆ դոլար, արտահանումն աճել է 66%-ով և կազմել 361,3 մլն ԱՄՆ դոլար, իսկ ներմուծումն աճել է 16%-ով` կազմելով 724,1 մլն ԱՄՆ դոլար: Հիմնական արտահանվող ապրանքներն են հանքահումքային արտադրանքը և ոչ թանկարժեք մետաղները:  

Աղքատության մակարդակը Հայաստանում 2009թ. պաշտոնական տվյալներով կազմել է ընդհանուր բնակչության 25,6%, իսկ Համաշխարհային բանկի փորձագետների կարծիքով, 2010թ. այն կարող է հասնել 27,9%
.

ՀՀ-ԵՄ ԵՀՔ ԳԾ իրականացման ընթացքում սոցիալական ներդաշնակեցման ոլորտում ՀՀ կառավարության ձեռնարկած գործողություններն ունեցել են բացասական ներգործություն: Թե ՀՀ պաշտոնական տվյալները և թե միջազգային կազմակերպությունների կողմից կատարված ուսումնասիրությունները հաստատում են, որ ՀՀ-ում էլ ավելի է խորացել եկամուտների բաշխման բևեռացումը և սոցիալական անհավասարությունը: Եկամուտների անհավասարության GINI
  գործակիցը վերջին տարիներին աճել է` կազմելով 2006թ.` 0,369, 2007թ.` 0,371, 2008թ.` 0,389, իսկ 2009թ. (ըստ կանխատեսումների)` 0,396.

Վերջին տարիների ընթացքում ԵՄ կողմից շուկայական տնտեսությամբ երկրի կարգավիճակ ստանալուն ուղղված ՀՀ ջանքերն ապարդյուն են եղել, և, ԱՀԿ անդամ լինելով հանդերձ, ՀՀ-ը ԵՄ կողմից չի ճանաչվել որպես շուկայական տնտեսություն ունեցող երկիր: Ըստ միջազգային կազմակերպությունների կատարած հետազոտությունների (World Economic Forum), ՀՀ-ը ներքին մրցակցության մակարդակով 139 հետազոտված երկրների շարքում զբաղեցնում է 136-րդ տեղը, իսկ հակամենաշնորհային օրենսդրության արդյունավետության մակարդակով` 139 երկների շարքում 138-րդ տեղը (չզիջելով միայն Վենեսուելային): 

Հարկային մարմինների կողմից պետբյուջե հավաքագրված եկամուտները 2010թ. առաջին 9 ամիսների տվյալներով հասել են 426653,8 մլն դրամի, ինչը նախորդ տարվա նույն ժամանակահատվածի համեմատ կազմում է 119,4%: 

ՀՀ կառավարության նախաձեռնությամբ “Հարկերի մասին” օրենքում կատարվել է փոփոխություն, համաձայն որի հարկային մարմինների կողմից հավաքագրված գերավճարները, հարկ վճարողի պահանջի առկայության դեպքում, 90-օրյա ժամկետում վերադարձվում են նրան: Չվերադարձնելու պարագայում պետությունը յուրաքանչյուր չվճարված օրվա համար պետք է տուգանք վճարի: Նշված փոփոխությունն առավելապես միտված է հարկային պարտքերի հետագա կուտակումից խուսափելուն և հարկերի հետագա կրճատմանը:

Ի հավելումն, հարկահավաքման գործընթացը բարելավելու նպատակով իրականացվել են օրենսդրական փոփոխություններ, որոնց արդյունքում ՀՀ-ում գործող խոշոր ընկերություններում նշանակվել են հարկային ներկայացուցիչներ: Այնուամենայնիվ, այդ գործընթացն իրեն չարդարացրեց, և ներկայումս հարկային ներկայացուցիչները հետ են կանչվում ձեռնարկություններից: 

Հարկահավաքագրման ցուցանիշը նախորդ տարվա համեմատ բարելավվել է 1%-ով, և հարկերն ու տուրքերը ՀՆԱ-ի նկատմամբ 2010թ. առաջին  ամիսներին կազմում են 17,9%: 

Միևնույն ժամանակ հարկ է նշել, որ ներդրվել և ներկայումս գործում է հարկային հաշվետվությունների ընդունման էլեկտրոնային համակարգը: Այդուհանդերձ, համակարգից օգտվելու համար ստեղծվել է էլեկտրոնային ստորագրություն տրամադրող պետական մասնակցությամբ մենաշնորհային կազմակերպություն, որը հեռու է բավարար որակի ծառայություններ մատուցելուց և չի խրախուսում ՀՀ-ում տնտեսական մրցակցության կայացմանը:

Առաջնային ոլորտ 4. Ներդրումային մթնոլորտի հետագա բարելավում և մասնավոր հատվածին միտված աճի ամրապնդում:

ՀՀ կառավարությունը, 2010թ. հունվարի 21-ի թիվ 97-Ն որոշմամբ, ուժը կորցրած է ճանաչել իր կողմից 2008թ. հաստատված գործարար միջավայրի բարելավմանն ուղղված միջոցառումների ծրագիրը և հաստատել է նոր` 2010թ. համար նախատեսված ծրագիր, որում նախանշվել են այդ միջոցառումների իրականացման հստակ ժամկետները, նպատակները, ինչպես նաև դրանց համար պատասխանատու մարմինները:

Մասնավորապես, ՀՀ կառավարության թիվ 97 որոշմամբ սահմանված են հետևյալ միջոցառումները.

1)
Հարկերի վճարում
ա) միասնականացնել հարկային վճարումները, 

i)
կենսաթոշակային համակարգի բարեփոխումների շրջանակներում ապահովել, որպեսզի եկամտահարկի և պարտադիր սոցիալական ապահովության վճարների ներկայումս գործող հաշվետվությունները ներկայացվեն որպես մեկ միասնական հաշվետվություն:

Միջոցառումը չի իրականացվել, և հաշվետվություններն առանձին են ներկայացվում:

բ) ներդնել հարկային հայտարարագրերի ներկայացման էլեկտրոնային համակարգ

Համակարգը ներդրված է և գործում է:

2)
Ընկերությունների հիմնադրում
a)
հստակեցնել մեկ պատուհանի սկզբունքով ընկերությունների հիմնադրման ընթացակարգերը 

ՀՀ կողմից ներկայացվող հաշվետվությունների և միջազգային կազմակերպությունների ուսումնասիրությունների համաձայն, ՀՀ-ում ընկերությունների գրանցման ընթացակարգերը բավականին մատչելի են և ժամանակատար չեն, սակայն իրականում, ՀՀ պետական գրանցում ստանալուց հետո, կազմակերպություն հիմնողը հնարավորություն չի ունենում իրականացնել տնտեսական գործունեություն: Գործունեություն սկսելու համար գրանցումից հետո անհրաժեշտ է հաշվառվել պետական այլ մարմիններում, ինչը բավականին ժամանակատար է: Անհրաժեշտ է գրանցվել հարկային մարմիններում, կենսաթոշակային տարածքային գրասենյակում, պետական վիճակագրական ծառայությունում, հաստատել անհրաժեշտ ձևաթղթերը և այլն: 

բ) Կնիքի օգտագործման պարտադիր պահանջի քայլ-առ-քայլ վերացում
Օրենսդրական համապատասխան փոփոխություններն իրականացված են, և կնիքի օգտագործման պարտադիր պահանջը աստիճանաբար վերանում է:

3)
Վարկերի ստացում
ա) Վարկերի վերաբերյալ տեղեկատվության շրջանառության և վարկային բյուրոների գործունեության բարելավում
բ) Վարկային միջոցների մատչելիություն
Չնայած ՀՀ կենտրոնական բանկի կողմից համապատասխան փաստաթղթերի մշակմանն ու ընդունմանը, ՀՀ-ում տնտեսական գործունեություն իրականացնողների համար ֆինանսական ռեսուրսների ներգրավումը մատչելի չէ, և միջազգային կազմակերպությունների կողմից կատարված հետազոտությունների համաձայն, ֆինանսական ռեսուրսների մատչելիության ցուցանիշով ՀՀ-ն ուսումնասիրված 139 երկրների շարքում զբաղեցնում է 124-րդ տեղը:

Առաջարկություններ
-
Գործարար միջավայրի բարելվմանն ուղված ծրագրերի մշակման գործընթացում ներգրավել բոլոր շահագրգիռ կողմերին, այդ թվում` քաղաքացիական հասարակության ներկայացուցիչներին: Նախաձեռնել թափանցիկ և լայնածավալ քննարկումների կազմակերպում բոլոր շահագրգիռ կողմերի մասնակցությամբ:

-
Գործող օրենսդրության բարեփոխման միջոցով հստակեցնել հարկային և մաքսային մարմինների ապօրինի գործողությունների դեմ բողոքարկման համակարգը: Ապահովել ՀԿ-ների մասնակցությունը գործող բողոքարկման խորհուրդներում: Ապահովել որոշումների ընդունման գործընթացի թափանցիկությունը (դեպքերի և որոշումների հրապարակում և այլն):

Հատուկ գործողություն 1 առաջնային ոլորտ 4-ի շրջանակներում. Գյուղատնտեսության զարգացման և գյուղատնտեսական արտադրանքի խթանում
Չնայած ՀՀ կառավարության կողմից ձեռնարկվող գործողություններին, ՀՀ-ում գյուղատնտեսությունը շարունակում է մնալ խոցելի ոլորտ: ՀՀ կառավարության մշակած և իրականացրած ծրագրերով չի նախատեսվում կոնկրետ գյուղատնտեսությանն ուղղված  որոշակի օժանդակություն: Մինչ օրս ՀՀ-ում չի մշակվել և ներդրվել ԱՀԿ կանոններին համապատասխան գյուղատնտեսության աջակցության ռազմավարություն, չեն իրականացվում գյուղատնտեսության մատչելի վարկավորման միջոցառումներ, ինչի հետևանքով նաև 2010թ. 9 ամիսների արդյունքում գյուղատնտեսությունն արձանագրել է  18% անկում:

Առաջարկություններ
-
Գյուղատնտեսության ոլորտում Առևտրի Համաշխարհային Կազմակերպության կանոնակարգերի համաձայն մշակել և ներդնել հասցեագրված լրավճարների (սուբսիդիա) համակարգ:

-
Գյուղատնտեսական ոլորտի համար մշակել և ներդնել վարկավորման մատչելի մեխանիզմներ: Խրախուսել տեղական այն արտադրողներին, ովքեր զբաղվում են  գյուղմթերքի ձեռքբերմամբ և վերամշակմամբ:

-
Պետական աջակցությամբ ստեղծել գյուղմթերքի արտահանման միջազգային չափանիշների համապատասխան լաբորատորիաներ, որոնք կտրամադրեն զարգացած երկրներում ընդունված ձևաչափերի որակի հավաստագրեր:

Հատուկ գործողություն 2. Կայուն զարգացման խթանում
ՀՀ  կառավարության  2008թ. հոկտեմբերի 30-ի թիվ 1207 - Ն որոշմամբ հաստատվել է “Կայուն զարգացման ծրագիրը” և ստեղծվել են համապատասխան միջգերատեսչական կառույցներ, որոնք կոչված են իրականացնել և վերահսկել ծրագրի առաջընթացը:

Առաջարկություններ
- 
Կայուն զարգացման ծրագրի շրջանակներում ստեղծել ծրագրի պարբերական վերանայման և ծրագրի իրականացման մոնիտորինգի խումբ, որում կընդգրկվեն քաղաքացիական հասարակության ներկայացուցիչները:

4.4.1 Ապրանքների տեղաշարժ 

Առևտրային հարաբերություններ
ՀՀ-ում առևտրատնտեսական դաշտը կարգավորող օրենսդրությունը հիմնականում համապատասխանում է ԵՄ չափանիշներին և ԱՀԿ կանոններին: Այնուամենայնիվ, վերջին տարվա ընթացքում կատարվել են որոշ օրենսդրական փոփոխություններ, որոնք հակասում են միջազգային առևտրի հիմնական սկզբունքներից մեկին` Ազգային մոտեցմանը: Մասնավորապես, ակցիզային հարկի մասին օրենքում կատարվել են փոփոխություններ (2009թ. փետրվարի 26` ՀՕ 51-Ն, 2010թ. հոկտեմբերի 7` ՀՕ 126-Ն), որոնցով անհավասար պայմաններ են սահմանվել տեղական և ներմուծվող ապրանքների նկատմամբ:

ԵՄ նախաձեռնությամբ, ՀՀ-ԵՄ Խորը և Համապարփակ Ազատ Առևտրի Համաձայնագիր կնքելու հնարավորությունները քննելու նպատակով ձեռնարկվել են ՀՀ առևտրատնտեսական դաշտը կարգավորող օրենսդրության ուսումնասիրություններ:

Առաջարկություններ
-
Վերանայել ՀՀ օրենսդրությունը և ապահովել նրա համապատասխանությունը` ՀՀ ստանձնած միջազգային պարտավորություններին:

Հատուկ գործողություն 4. Չափանիշներ, տեխնիկական կանոններ և համապատասխանելիության գնահատման ընթացակարգեր (ԵՄ հետ ներդաշնակեցման ոլորտներ)

Եվրոպական փորձագետների մասնակցությամբ մշակվել և ներկայումս քննարկման փուլում է Հայաստանի որակի ենթակառուցվածքների բարեփոխման ռազմավարությունը, որը նախատեսում է ԵՄ չափանիշներին համապատասխան վերափոխել ՀՀ-ում գործող որակի ենթակառուցվածքների համակարգը: Գործողությունները նախատեսված է իրականացնել մինչև 2020թ.: 

Առաջարկություններ
-
Հստակեցնել որակի ենթակառուցվածքների բարեփոխման ծրագրի հետ կապված ծախսերը, ծախսերի աղբյուրները, և ՀՀ պետական բյուջեում նախատեսել համապատասխան միջոցառումներ ծրագրի իրականացման համար:

Հատուկ գործողություն 5. Հակամենաշնորհային քաղաքականություն և պետական օգնության վերահսկում
Չնայած իրականացվող օրենսդրական փոփոխություններին և տնտեսական մրցակցության հանձնաժողովի կարողությունների արդիականացմանն ուղղված գործողություններին, ՀՀ-ում տնտեսական մրցակցության մակարդակը գնալով նվազում է: Հեղինակավոր միջազգային կազմակերպությունների ուսումնասիրությունների համաձայն, ՀՀ-ը մրցակցության բացակայությամբ կենտրոնացված տնտեսություն է: Մասնավորապես, Համաշխարհային Տնտեսական Համաժողովի կողմից 139 երկրներում կատարված ուսումնասիրության արդյունքներով,  ներքին մրցակցության ցուցանիշով ՀՀ-ը զբաղեցնում է 136-րդ, շուկայի գերիշխող դիրքով` 133-րդ, իսկ հակամենաշնորհային օրենսդրության արդյունավետությամբ` 138-րդ հորիզոնականները:  

Առաջարկություններ
-
ապահովել օրենքի իշխանությունը բոլոր տնտեսվարող սուբյեկտների համար, 

-
խստացնել վերահսկողությունը մենաշնորհային կամ շուկայում գերիշխող դիրք զբաղեցնող  կազմակերպությունների նկատմամբ,

-
ապահովել գերիշխող դիրք ունեցող կամ մենաշնորհային կազմակերպությունների եկամուտների և հարկերի թափանցիկությունը և հրապարակել տեղեկատվությունը պաշտոնական կայքէջերում,

-
Օրենսդրական փոփոխությունների միջոցով սահմանել շահույթի նորմավորված շեմ և պրոգրեսիվ հարկատեսակներ գերշահույթների նկատմամբ:

Հատուկ Գործողություն 6. Մտավոր և արդյունաբերական սեփականության իրավունք
ՀՀ գործող օրենսդրությունը լիովին համահունչ է ԵՄ համապատասխան օրենսդրության և միջազգային համաձայնագրերի ու պայմանագրերի չափանիշներին: 2010թ. մտավոր սեփականության և հարակից իրավունքների պաշտպանության ոլորտում ընդունվել են մի շարք օրենքներ և օրենսդրական ակտեր, մասնավորապես` “Աշխարհագրական նմուշների մասին”, “Ապրանքային նշանների մասին”, “Ապրանքային և սպասարկման նշանների, ապրանքների ծագման տեղանունների մասին” ՀՀ օրենքները և նրանցից բխող մի շարք այլ իրավական ակտեր:

Չնայած դրան, ՀՀ-ում մտավոր սեփականության և հարակից իրավունքների պաշտպանության խնդիրը անմխիթար վիճակում է: Համապատասխան մարմինների կողմից չի ապահովվում օրենքների կիրարկումը, դատական ատյանների (ներառյալ դատավորների), մաքսային ծառայողների, իրավապահ մարմինների, ինչպես նաև մտավոր սեփականության իրավատերերի իրազեկության մակարդակը բավականին ցածր է և նշյալ իրավունքների պաշտպանության բնագավառում չեն իրականացվում պատշաճ գործողություններ: 

Առաջարկություններ
-
համապատասխան դասընթացների տրամադրում մտավոր սեփականության իրավատերերին և այդ իրավունքները պաշտպանող մարմիններին,

-
Ներքին շուկայում մտավոր սեփականության և հարակից իրավունքների պաշտպանության իրազեկմանն ուղղված միջոցառումների կազմակերպում:

Առաջնային ոլորտ 5. Տնտեսական օրենսդրության և վարչարարության առավել համապատասխանեցում: 

Հատուկ գործողություններ առաջնային ոլորտ 5-ի շրջանակներում 


- Լավագույնս ապահովել ԳՀՀ իրականացման Ազգային ծրագրի առաջընթացը
ԳՀՀ իրականացման Ազգային ծրագիրը չի իրագործվել, փոխարենը այլ ծրագրերի շրջանակներում իրականացվող օրենսդրական փոփոխությունները որոշ չափով նպատակաուղղվել են ԵՄ համապատասխան օրենսդրության հետ մերձեցմանը, սակայն ոչ բավարար չափով:

- Որպես կոմերցիոն վեճերի լուծման այլընտրանքային տարբերակ, օրենքով սահմանել միջազգային չափանիշներին համապատասխանող արբիտրաժային (միջնորդային) ընթացակարգեր:

ՀՀ-ում գործում է արբիտրաժային (միջնորդ) դատարան, սակայն նրա գործունեության և համապատասխան ընթացակարգերի վերաբերյալ իրազեկության մակարդակը բավարար չէ, ինչի արդյունքում արբիտրաժային դատարանի գործունեությունը լիարժեք չի իրականացվում:
եհք ագ ԱՌԱՋՆԱՅԻՆ ՈԼՈՐՏ 3. խթանել հետագա տնտեսական զարգացումը, խրախուսել աղքատության կրճատմանն ու սոցիալական համերաշխությանն ուղղված ջանքերը` դրանով իսկ նպաստելով կայուն զարգացման, ներառյալ շրջակա միջավայրի պաշտպանության, հեռահար նպատակին:

Աշխատանքային իրավունքի պաշտպանություն

Ընդհանուր իրավիճակը

Աշխատանքային հարաբերությունների և աշխատանքային իրավունքի կարգավորման հետ կապված երկրում տիրող իրավիճակի վերլուծությունը ցույց է տալիս, որ աշխատողների իրավունքները հիմնականում ոտնահարվում են. 

- Աշխատուժն օգտագործվում է ապօրինի  /ստվերային/ կերպով` գործատուի կողմից աշխատանքային պայմանագիր չկնքելու հետևանքով, ինչի արդյունքում աշխատողի համար չեն կատարվում համապատասխան սոցիալական վճարումները, կորչում է աշխատանքային ստաժը և հետևաբար աշխատողը զրկվում է  սոցիալական պաշտպանությունից:

-   Աշխատանքային հարաբերությունների անկայունության պատճառով գործատուն չարաշահում է որոշակի ժամկետով պայմանագիր կնքելու իր հնարավորությունը:

- Երկրի տնտեսական զարգացման ներկայիս իրավիճակի, աշխատանքային շուկայի անկայունության և աշխատողների` գործատուից ֆինանսապես կախված լինելու հետևանքով գործատուն հնարավորություն է ձեռք բերում զանգվածաբար խախտել աշխատաժամերի` օրենքով սահմանված տևողությունը:

-  Աշխատողի կողմից կատարած աշխատանքի դիմաց ցածր վարձատրության խնդիրը, որը ներառում է նաև արտաժամյա աշխատանքի դիմաց հավելյալ վճարումների  բացակայությունը և գիշերային աշխատանքի դիմաց ցածր վարձատրությունը:

- 2010թ. հոկտեմբերի 27-ին ընդունվել է Ժամանակավոր անաշխատունակության նպաստների մասին նոր օրենք, որով վնաս է հասցվում բարձր վարձատրվող կանանց, քանի որ դրանով սահմանվում է հղիության և ծննդաբերության նպաստների առավելագույն շեմ, որը պետք է հավասար լինի նվազագույն աշխատավարձի հնգպատիկին (30000 ՀՀ դրամ – 83 ԱՄՆ դոլար, 415 ԱՄՆ դոլար ամսեկան), եթե աշխատավարձը օրենքով ամրագրված գումարից ավելի է (նախորդ օրենքի համաձայն, կին աշխատողները ստանում էին իրենց ամբողջական աշխատավարձը օրենքով սահմանված արձակուրդի ողջ ընթացքում):

- Քանի որ Արհեստակցական միությունները կայացած չեն, աշխատողները հաճախ չեն կարողանում արդյունավետ պաշտպանություն ստանալ իրենց ոտնահարված աշխատանքային իրավունքների համար:

- Աշխատանքի ընդունելիս աշխատողների հանդեպ կիրառվում է տարիքային, սեռային, ինչպես նաև հաշմանդամության նկատմամբ  դրսևորվող խտրականություն:

Իրականացման միջոցառումներ, կետ 22. Արհեստակցական միությունների դերի բարձրացում
Արհեստակցական միությունների թիվը դեռևս քիչ է, և դրանք հիմնականում կրում են ձևական բնույթ: ՀՀ-ի ոչ բոլոր ձեռնարկություններն ունեն Արհեստակցական միություններ: Կան ձեռնարկություններ, որոնց աշխատողների շահերն այսօր չեն պաշտպանվում: Ըստ ՀՀ «Արհեստակցական միությունների մասին» օրենքի` երեք հոգի կարող են միանալ և ստեղծել արհեստակցական միություն, իսկ իրականում հիսուն և ավելի աշխատող ունեցող կազմակերպություններում տաս հոգուց բաղկացած միությունը չի կարողանում պաշտպանել աշխատողների շահերը: Այնուամենայնիվ,  նկատվում է որոշակի առաջընթաց այն առումով, որ արհմիությունները դասընթացներ են կազմակերպում երիտասարդների համար` աշխատանքային իրավունքների մասին նրանց իրազեկելու նպատակով: Որպեսզի արհմիությունները Հայաստանի Հանրապետությունում կարողանան ակտիվ գործել և լիարժեք կատարեն իրենց դերը աշխատանքային իրավունքների պաշտպանության ուղղությամբ, կարևոր է ոչ միայն նրանց ակտիվացումը, այլ նաև նրանց ինտեգրումը մեր հասարակության մեջ, որպեսզի աշխատողները արհմիություններին վստահեն իրենց շահերի պաշտպանությունը:

Իրականացման միջոցառումներ, կետ 23. Կոլեկտիվ պայմանագրով նախատեսված միջոցառումներ 

Սկսած 2009թ.-ից պետության կողմից ձեռնարկվել են որոշակի  քայլեր աշխատանքային հարաբերությունները կարգավորելու ուղղությամբ: Մասնավորապես, 2009թ. ապրիլի 27-ին ՀՀ Կառավարությունը, Հայաստանի Արհմիությունների կոնֆեդերացիան և Հայաստանի գործատուների հանրապետական միությունը ՀՀ աշխատանքային օրենսգրքի համաձայն ստորագրել են Հանրապետական կոլեկտիվ պայմանագիր, որը նպատակ ուներ սահմանել սոցիալ-աշխատանքային հարաբերությունների կարգավորման լրացուցիչ երաշխիքներ: 

Չնայած կնքված Հանրապետական կոլեկտիվ պայմանագրի և դրանում ամրագրված դրույթների իրագործման ուղղությամբ կատարված քայլերին, այնուամենայնիվ, աշխատանքային իրավունքների պաշտպանության հարցում իրական տեղաշարժ Հայաստանի Հանրապետությունում դեռևս չի նկատվում:

Ի կատարումն Կոլեկտիվ պայմանագրում ամրագրված մի շարք դրույթների` 2010թ. հունիսի 24-ի ՀՕ թիվ 117 օրենքով  ՀՀ Աշխատանքային օրենսգրքում կատարվեցին մի շարք փոփոխություններ և լրացումներ:

Կատարված փոփոխությունները թեև որոշ առումներով բարելավել են աշխատողների իրավունքները, այնուամենայնիվ դրանցում տեղ են գտել նաև դրանք ոտնահարող դրույթներ: Մասնավորապես, 2009թ. փետրվարի 24-ին ՀՀ Սահմանադրական դատարանի կողմից հակասահմանադրական ճանաչված ՀՀ Աշխատանքային օրենսգրքի 113-րդ  հոդվածի 1-ին մասի 9-րդ կետը 2010թ. հունիսի 24-ին կատարված փոփոխություններով դարձյալ տեղ է գտել ՀՀ Աշխատանքային օրենսգրքում` մի փոքր այլ խմբագրությամբ: Փաստորեն, գործատուն իրավունք ունի սեփական նախաձեռնությամբ աշխատողի հետ լուծել աշխատանքային պայմանագիրը` նրա կենսաթոշակային տարիքը լրանալու հիմքով, եթե նրանց միջև կնքված պայմանագրով նման արգելք նախատեսված չէ: Աշխատանքային պայմանագրի ողջ ժամանակահատվածում իրենց ապահովագրելու նպատակով գործատուները  կարող են խուսափել պայմանագրի մեջ նման արգելք ընդգրկելուց, և թեև պայմանագիր կնքելիս կողմերը մշտապես ազատ են իրենց կամարտահայտման հարցում, այնուամենայնիվ, Հայաստանի գործազրկության պարագայում գործնականում աշխատանքային պայմանագրի պայմանները թելադրողը մշտապես գործատուն է:

Աշխատանքային օրենսգրքում փոփոխություններ և լրացումներ կատարելիս անտեսվել է այն փաստը, որ գործատուների կողմից չարաշահվում է աշխատանքային պայմանագիրը որոշակի ժամկետով կնքելու իրավունքը, ինչն աշխատանքային հարաբերությունները դարձնում է անկայուն, տեղ է թողնում գործատուի կողմից կամայական մոտեցումների համար: ՀՀ Աշխատանքային օրենսգրքի 95-րդ հոդվածում աշխատանքային պայմանագիրը որոշակի սահմանափակ ժամկետով կնքելու դեպքում դա հիմնավորելու պահանջ նախատեսելու մասին մեր առաջարկը չի ընդունվել:

Իրականացման միջոցառումներ, կետ 38. Աշխատանքային իրավունքների պաշտպանության համակարգի երաշխավորում 

2010թ. հոկտեմբերի 27-ին Կառավարությունն ընդունել է նոր օրենք Ժամանակավոր անաշխատունակության նպաստների մասին, որով բարձր աշխատավարձ ստացող կանանց համար ժամանակավոր անաշխատունակության նպաստի առավելագույն շեմը սահմանվում է նվազագույն աշխատավարձի հնգապատիկի չափով (ամսեկան 415 ԱՄՆ դոլար), եթե աշխատավարձը ավելի բարձր է, քան օրենքում ամրագրված չափը (նախորդ օրենքի համաձայն, կին աշխատողները ստանում էին իրենց ամբողջական աշխատավարձը օրենքով սահմանված արձակուրդի ողջ ընթացքում): Կառավարության այդ վերջին նախաձեռնությունը, կոռուպցիայի դեմ պայքարի անվան տակ, հարված էր բարձր վարձատրվող կանանց, ովքեր ծրագրում են երեխաներ ունենալ: Այս որոշումը նույնպես հակասահմանադրական է, քանի որ այն հակասում է Սահմանադրությամբ նախանշված “բարեկեցիկ պետություն” հայեցակարգին: 
Իրականացման միջոցառումներ, կետ 85. Արտաքին աշխատանքային միգրացիայի կարգավորման արդյունավետության բարելավում

ՀՀ Արհմիությունների կոնֆեդերացիան ակտիվ դերակատարում ունի հատկապես բնակչությանը տեղեկատվությումբ ապահովելու հարցում, ինչը հիմնականում ուղղված է աշխատանքային միգրացիայի և հարկադիր աշխատանքի դեմ պայքարին: 2008թ. սկսած Աշխատանքի միջազգային կազմակերպության հետ համատեղ իրականացվող իրազեկության բարձրացման ծրագիրը նախազգուշական և կանխարգելիչ նշանակություն ունի գործազրկության զոհ դարձած այն քաղաքացիների համար, ովքեր գայթակղվում են արտերկրում աշխատելու առաջարկներով: Ծրագիրն իրականացվում է ինչպես ՀՀ խոշոր քաղաքներում, այնպես էլ հեռավոր, հատկապես` սահմանամերձ գյուղերում:

Իրականացման միջոցառումներ, կետ 125. Աշխատողների առողջության պահպանման և անվտանգության ապահովման հիմնական կանոնների և նորմերի առկայություն

Աշխատողների առողջության պահպանումն ու անվտանգության ապահովումն իրականացվում է ՀՀ Աշխատանքային օրենսգրքով, սակայն այդ իրավունքները չեն պաշտպանվում ոչ պետական, և ոչ էլ մասնավոր գործատուների կողմից: Աշխատողների առողջության պահպանումը և անվտանգության ապահովումը հաճախ կապված է ֆինանսական միջոցների անբավարարության հետ, ինչի արդյունքում գործատուները հաճախ ի վիճակի չեն լինում պահպանել աշխատողների առողջության և անվտանգության ապահովման հիմնական կանոններն ու նորմերը: Օրինակ, բարձրահարկ շենքերում աշխատող ունեցող գործատուն պարտավոր է ապահովել հրդեհային անվտանգությունը, սակայն ոչ բոլոր շենքերն ունեն նման հնարավորություններ: Գրեթե բոլոր աշխատանքային վայրերում բացակայում են հաշմանդամություն ունեցող աշխատողների համար նախատեսված սայլակներով մուտքի հնարավորությունները: Այս ոլորտում դեռևս չեն կարող արձանագրվել բարելավումներ:

Իրականացման միջոցառումներ, կետ 126. Ներքին հսկողության համակարգի բարելավում

Գործատուի կողմից թույլ տրվող չարաշահումները կանխելու, դրանք բացահայտելու և խախտված իրավունքների վերականգնման հարցում աջակցություն ցուցաբերելու առաքելություն ունեցող Աշխատանքի պետական տեսչությունը, հանդիսանալով ՀՀ Աշխատանքի և սոցիալական հարցերի նախարարության ենթակառույց, մշտապես խուսափողական վարքագիծ է դրսևորում գործատուի կողմից թույլ տրված իրավախախտումներին գնահատականներ տալու հարցում: Ավելին, ինչպես ցույց են տվել կատարված ուսումնասիրությունները և կազմակերպությունների, քաղաքացիների և փաստաբանների` տեսչության հետ համագործակցելու փորձը, տեսչությունն իր պատասխան գրություններում մշտապես հղում է կատարում ՀՀ Աշխատանքային օրենսգրքի այն դրույթներին, որոնք վերաբերում են աշխատողի` դատական կարգով իրավունքների պաշտպանությանը և երբևէ հղումներ չեն կատարում Աշխատանքի պետական տեսչության մասին ՀՀ օրենքին:

Այսպիսով, աշխատողների իրավունքները պաշտպանելու նպատակով ստեղծված թե արհեստակցական միությունները, և թե ՀՀ Աշխատանքի պետական տեսչությունը կրում են ձևական բնույթ: Խնդրի լուծումը տեսնում ենք ոչ այնքան զանազան տեսակի համագործակցության կոլեկտիվ պայմանագրեր և հուշագրեր ստորագրելու կամ նոր հանձնաժողովներ ստեղծելու, որքան վերահսկողության խստացման և հաշվետվողականության մեթոդի կիրառմամբ եղած պետական կառույցները ակտիվացնելու միջոցով:
«Աշխատանքի պետական տեսչության մասին» ՀՀ օրենքի 12-րդ հոդվածի համաձայն Տեսչությունը յուրաքանչյուր տարվա ավարտից հետո երեք ամսվա ընթացքում իր գործունեության մասին տարեկան հաշվետվություն է ներկայացնում լիազորված պետական մարմնին, իսկ լիազոր մարմինն այն հրապարակում է մամուլում: ՀՀ Աշխատանքի և սոցիալական հարցերի նախարարության պաշտոնական կայքէջում տեղադրված են բոլոր գերատեսչությունների կողմից ներկայացված հաշվետվությունները, բացառությամբ Աշխատանքի պետական տեսչության հաշվետվության: Որպես վարչական մարմին, Աշխատանքի պետական տեսչությունը մշտապես անտեսում է «Վարչարարության հիմունքների և վարչական վարույթի մասին» ՀՀ օրենքով նախատեսված պահանջները:

Առաջարկություններ

·  Օրենքի փոփոխությամբ սահմանել դրույթ, որը կպարտավորեցնի Աշխատանքի պետական տեսչությանը դիմումատուին տրամադրել կատարված ստուգման ակտի պատճենը:

·  Ներդնել վերստուգիչ մեխանիզմներ, որոնք կբարձրացնեն տեսչության հաշվետվողականության մակարդակը:

·  ՀՀ Աշխատանքային օրենսգրքից հանել 2009թ. փետրվար ամսին հակասահմանադրական ճանաչված նորմը (113 հոդվածի 1-ին մասի 11-րդ կետ):

·  Վերանայել Աշխատանքային օրենսգրքի 95-րդ հոդվածը և աշխատանքային պայմանագիրը որոշակի ժամկետով կնքելու դեպքերի համար նախատեսել այն հիմնավորելու վերաբերյալ պահանջ:

· Փոփոխել Ժամանակավոր անաշխատունակության նպաստների մասին նոր օրենքը, հանել բարձր աշխատավարձ ստացող կանանց համար նպաստի սահմանաչափը, որպեսզի նրանք կարողանան ստանալ իրենց ամբողջական աշխատավարձը նախածննդյան և հետծննդյան արձակուրդի` օրենքով նախատեսված ողջ ընթացքում, ինչպես նախորդ օրենքում էր:

Հատուկ գործողություններ առաջնային ոլորտ 4-ի շրջանակներում

Շարունակել հարկային վարչարարության արդիականացումն ու հեշտացումը` հարկային համակարգը պարզեցնելու նպատակով, ապահովել համակարգի համաձայնեցվածությունն ու վստահելիությունը և նվազեցնել կոռուպցիոն ռիսկերն ու ստվերային տնտեսության ծավալները: Հստակեցնել անհրաժեշտ վարչական կառույցներն ու ընթացակարգերը, այդ թվում` հարկային վերահսկողության ռազմավարությունը, ստուգումների ու ուսումնասիրությունների մեթոդները, հարկատուների հետ համագործակցությունը` հարկերի համապատասխանությունն ու հարկահավաքման արդյունավետությունն ապահովելու նպատակով: Հստակեցնել ֆինանսական, մարդկային, ընթացակարգային և ՏՏ ռեսուրսների հետ կապված կարիքները:

Հարկային վարչարարություն
Հայաստանի ՀՆԱ 35-40 տոկոսը կազմում է «ստվերային բիզնեսը», այսինքն` այդ գործունեությունը դուրս է մնում կառավարության վերահսկողությունից, և ավելորդ է նշել, որ դա հանգեցնում է հարկային առումով լուրջ կորուստների:

Ստվերային տնտեսության ընդլայնումը նաև կոշտ ու անարդյունավետ հարկային քաղաքականության, կառավարության կողմից իրականացվող կարգավորումների և սահմանափակումների, ինչպես նաև համատարած կոռուպցիայի հետևանք է: Չպատճառաբանված և բարդեցված հարկային վարչարարությունից խուսափելու համար փոքր բիզնեսը երբեմն չի հայտարարագրում իր եկամուտները հարկային մարմիններին` դրանով իսկ նպաստելով, թեկուզ փոքր չափերով, ստվերային տնտեսության բարգավաճմանը: Փոքր ձեռնարկատերերը, այնուամենայնիվ, դժգոհում են, որ հենց իրենք են դառնում պաշտոնյաների ու նրանց վարած վարչարարության թիրախը, և ոչ թե օլիգարխները, որոնք մեծ ձեռնարկությունների սեփականատերեր են և գործում են ստվերային տնտեսությունում: Հայաստանում ստվերային տնտեսությունն առավելապես հիմնվում է այն ճյուղերի վրա, որոնք վերահսկվում են օլիգարխների կողմից (հանքարդյունաբերություն, շինարարություն, սպառողական ապրանքների, այդ թվում` բենզինի, դիզելի, շաքարավազի ներկրում, և այլն): Ստվերային տնտեսության հիմնական ներկայացուցիչները վայելում են տարբեր պետական կառույցների հովանավորչությունը:

Ստվերային տնտեսությունը լուրջ խոչընդոտ է Հայաստանում բարեփոխումների իրականացման և տնտեսության զարգացման ճանապարհին: Իրավիճակը բարելավելու համար հարկային վարչարարության ոլորտում պետք է իրականացվեն լուրջ գործողություններ:

ԵՀՔ ԳԾ հիմնական դրույթները, որոնք վերաբերում են Հարկային համակարգի և վարչարարության բարելավմանը, հայտարարվել և ծրագրվել են «2008-2011թ.թ. Հարկային վարչարարության ռազմավարությամբ»,  որը հաստատվել է Կառավարության 2008թ. օգոստոսի 7-ի թիվ 941-Ն որոշմամբ:

Կառավարության թիվ 941 որոշման մեջ 2010թ. կատարված փոփոխությունների համաձայն, 2010թ. իրականացվելու ենթակա գործողությունների մեկ երրորդից ավելին հետաձգվել է:

Միտումներ
Հարկային վարչարարության ոլորտում հասարակության հիմնական ձգտումները, ընկալումներն ու գործնականում առկա խնդիրներն արտացոլվում են հետևյալ հիմնական ուղղություններով.

· Ամբողջությամբ չի ներդրվել հորիզոնական արդարության սկզբունքը` բոլոր հարկ վճարողների նկատմամբ հարկման առումով միատեսակ մոտեցումը և հավասար հարկման դաշտի ապահովումը: Պաշտոնական դիրքի չարաշահումների և հովանավորչության հնարավորությունների վերացման ուղղությամբ օրենսդրական բավարար խստացումներ չեն կատարվել, ավելին` նախատեսվում է վերացնել գույքի և եկամուտների հայտարարագրման համակարգը:

· Թերանում է պետական եկամուտներում որոշիչ դերակատարում ունեցող հարկատուների  նկատմամբ վարչարարությունը, բավարար չէ նրանց նկատմամբ կիրառվող վարչարարության թափանցիկությունը:
· Ռիսկերի վրա հիմնված ստուգման համակարգի ներդրման հապաղումը խանգարում է մասնավոր հատվածի և պետության միջև հարաբերություններում վստահության հաստատմանը:

· Հարկային օրենսդրությունը բավարար չափով կայուն չէ, և բիզնեսում հարկային միջամտության չափը դեռևս բավականին մեծ է: Օրենսդրական փոփոխությունները հաճախ հանգեցնում են հարկ վճարողների համար անցանկալի հետևանքերի:

· Հարկային վարչարարությունը դեռևս ամբողջությամբ թափանցիկ ու մրցունակ չէ, ինչն ազդում է հանրության կողմից դրա արդար ու վստահելի լինելու ընկալման վրա: 

Դիտարկումներ
Ներկայացվող դիտարկումներն անդրադառնում են 2009-2011թ.թ. ԵՀՔ իրականացման միջոցառումներին, այդ թվում` ՀՀ  կառավարության 2008թ. օգոստոսի 7-ի թիվ 941-Ն որոշմամբ հաստատված Հարկային վարչարարության ռազմավարության 2008-2011թթ. ծրագրի առանցքային հարցերին: Հաշվի են առնվում նաև ՀՀ կառավարության 2010թ. փետրվարի 25-ի թիվ 185-Ն որոշմամբ ռազմավարական ծրագրի որոշակի դրույթներում կատարված փոփոխությունները (որոնք ներկայացվում են ստորև ըստ համապատասխան միջոցառումների):

1. ԵՀՔ իրականացման միջոցառումներ, 180.Զ.26 կետ. Հարկային վարչարարության ռազմավարության ծրագրով հավաքագրվող պետական եկամուտներում բարձրացնել խոշոր բիզնեսի բաժինը. 

Չնայած 2010թ. օգոստոս ամսվա տվյալներով
 խոշոր հարկատուներն ապահովել են շուրջ 16,0 մլրդ. դրամի մուտքեր, որը կազմել է հավաքագրված ընդհանուր հարկային եկամուտների 51.9%-ը, սակայն տեսչության կողմից սպասարկվող 343 խոշոր հարկատուներից 2010թ. 8 ամիսների ընթացքում հավաքագրվել է 128.3 մրդ դրամ
 (ընդամենն այդ ամիսներին հավաքագրված 293.2 մլրդ դրամի
 43.7%-ը): Ենթադրվում է, որ կամ իրապես խոշոր հարկատուները  չեն ներառվել տեսչությունում և հարկային մարմնի վարչարարությունն անարդյունավետ է, կամ էլ դեռևս չի հաջողվում հասնել նրան, որպեսզի խոշոր հարկատուներն  ամբողջությամբ  հայտարարագրեն իրենց շրջանառության իրական ծավալները, և հավաքվեն վճարման ենթակա բոլոր հարկերը:

Առաջարկություններ 
· Խոշոր հարկ վճարողների նկատմամբ իրականացնել հասցեագրված վարչարարություն, ներառյալ  պատասխանատվության խիստ միջոցների կիրառում խախտումների համար, ապահովել հարկերից խուսափողների վերաբերյալ տեղեկատվության հրապարակումն ու  թափանցիկությունը` անհրաժեշտության դեպքում վերանայելով նրանց ընտրության գործող չափանիշները:
2. ԵՀՔ իրականացման միջոցառումներ, կետ 181.Զ.27.  2010թ. հարկային ապառքների կրճատում 20%-ային կետով. 

Հարկային վարչարարության ռազմավարության ծրագրի փոփոխությամբ յուրաքանչյուր տարվա համար նախատեսված է ընթացիկ հարկային ապառքների նվազեցում: Այնուամենայնիվ,  հրապարակված տեղեկությունների համաձայն
, նախորդ տարվա նույն ժամանակահատվածի համեմատ 2010թ. սեպտեմբերին ապառքների աճի տեմպը կազմել է 103,5% (2009թ. այն կազմել էր 115,2%): Սակայն ի տարբերություն 2010թ., 2009թ. ապառքների աճին նպաստել էր տնտեսական ճգնաժամը և վճարունակության անկումը: Նկատի ունենալով, որ 2010թ. 9 ամիսներին
 բավականին աճել են հարկային մարմնի կողմից հարկ վճարողների գույքի արգելադրման դեպքերը, բռնագանձման և անվճարունակության  հայցերը, վարչական տույժ նշանակելու մասին որոշումները, ենթադրվում է, որ ապառքների բացահայտմանն ուղղված միջոցառումներն, ըստ էության, սահմանափակվել են պետական ներգործության միջոցների խստացմամբ: 

Առաջարկություններ

· Անրաժեշտ է ունենալ ապառքների կառավարման հայեցակարգ, որը չպետք է սահմանափակվի միայն պետական ներգործության միջոցների խստացմամբ: Մասնավորապես, այն պետք է նախատեսի նաև ապառքների դասակարգում ըստ չափի, ամսաթվի և սուբյեկտների խմբերի, գործողությունների ծրագիր` հիմնված ապառքների չափերի և սուբյեկտների վարքի վրա, որը տեղի կունենա մինոտորինգի միջոցով, ինչպես նաև կանխարգելիչ գործունեություն (ինչպիսին է իրազեկության բարձրացումը)` ապառքների կուտակումից խուսափելու համար:

3. ԵՀՔ իրականացման միջոցառումներ, կետ 180.Զ.27. ԱԱՀ-ի վերադարձի ռիսկերի վրա հիմնված ծրագրի ներդնում.  

Հարկային վարչարարության ռազմավարության ծրագրի փոփոխությամբ սահմանվեց, որ մինչև 2011թ. վերջը լիարժեք կկիրառվի ռիuկերի հիման վրա հարկային գերավճարների վերադարձի ավտոմատացված համակարգը (մինչ այդ նախատեսվում էր 2010թ. վերադարձնել գերավճարների 80%-ից ավելին): Հարկային մարմնի հրապարակած տեղեկություններում բացակայում է գերավճարների ընդհանուր պատկերը, առկա են միայն խոշոր հարկ վճարողների մոնիտորինգի ամփոփ ցուցանիշները
`2010թ. սեպտեմբերի 1-ի դրությամբ գերավճարը կազմել է 75,1 մլրդ դրամ, որից 52,6 մլրդ դրամը` ԱԱՀ-ի գծով: 2009թ. 8 ամիսների ընթացքում ԱԱՀ-ի վերադարձը կազմել է 12,2 մլրդ դրամ: Ենթադրվում էր, որ գերավճարների վերադարձման հարցի լուծմանը կնպաստեր 2010թ. մայիսին ընդունված օրենսդրական փոփոխությունը, որով գերավճարների վերադարձն օրենքով սահմանված ժամկետից  90 օրվանից ավել ուշացնելու դեպքում պետությունը հարկատուին  տույժ է վճարելու: Սակայն օրենքով նախատեսվել է, որ տույժերի հաշվարկման և վճարման կարգը սահմանելու է ՀՀ կառավարությունը, ինչը մինչ օրս իրականացված  չէ: ՀՀ ԱԺ կողմից 2010թ. ընդունված օրենսդրական նոր փոփոխությամբ սահմանվել է, որ հարկ վճարողի դիմումի համաձայն ԱԱՀ-ի և ակցիզային հարկի գերավճարը կարող է վերադարձվել առանց ստուգումների մեխանիզմի, սակայն խոսքը վերաբերում է միայն սահմանված չափանիշներով ռիսկային չհամարվողներին, այն էլ 2011թ.` մինչև 5 մլն. դրամ, իսկ 2012թ.`մինչև 10 միլիոն դրամ սահմանաչափով: Ռիսկային համարվողների և սահմանաչափերի գերազանցման դեպքերում, մինչև վերադարձնելը կկատարվեն ստուգումներ:
Առկա գերավճարները կուտակվել են տարիների ընթացքում: Վերադարձի առաջին լուրջ քայլերը կատարվել են 2009թ., և լիովին հասկանալի է այն մտահոգությունը, որ գերավճարների համատարած վերադարձը ծանր բեռ կդառնա պետական բյուջեի համար: Մյուս կողմից, առկա է հարկ վճարողների գերավճարներն առանց դրանց արժանահավատությունը ստուգելու վերադարձնելու հետ կապված օբյեկտիվ անհանգստությունը:        
Առաջարկություններ

· Անհրաժեշտ է ունենալ գերավճարների կառավարման հայեցակարգ, որը գերավճարների մոնիտորինգի արդյունքներով կնախատեսի հարկային մարմնի համապատասխան գործողություններ` դրանով իսկ ապահովելով վերադարձի համակարգի լիարժեք կիրառումը:  

4. ԵՀՔ իրականացման  միջոցառումներ, կետ 180.Զ.26. Հարկային վարչարարության ռազմավարության ծրագրի շրջանակներում փոքր ու միջին բիզնեսի նկատմամբ մեղմ հարկային վարչարարության կիրառում, գործարքների փաստաթղթավորման ու ինքնահայտարարագրման կանոնակարգում. 

Նշված ուղղություններով վարչարարական փոփոխությունները ցույց են տալիս, որ.
· Դեռևս ամփոփված և հրապարակված չեն ՀՀ կառավարության 2010թ. հունիսի 24-ի թիվ 785-Ն որոշմամբ հաստատված ցանկով խոշոր հարկ վճարողների մոտ հարկային մարմնի ներկայացուցիչների ինստիտուտի, ինչպես նաև 2010թ. ներդրված`արտադրվող և ներմուծվող գարեջրի, սպիրտի, օղու և ծխախոտի համար «ակցիզային պահեստ»  ռեժիմի կիրառման արդյունքները:
· 2010թ.-ից ներդրվում են հարկային մարմնից ձեռքբերված հատուկ համարով և սերիայով հաշիվների կիրառման կամ էլեկտրոնային հաշիվների դուրս գրման մեխանիզմները:

· Նախատեսվում են առաքումների և հասույթների գրանցման գրքերի վարման փոփոխություններ
, գրանցամատյանների վարման էլեկտրոնային եղանակ:

· Նախատեսվում է Հայաստանում ներդնել
 նաև ապրանքների պարտադիր դրոշմավորում հսկիչ նշաններով` դրոշմապիտակներով,

· Օրենքով ընդլայնվում է արտոնագրային վճարումներ կատարողների շրջանակը: Այդպիսիք կարող են հանդիսանալ ոչ միայն ֆիզիկական անձինք, այլև անհատ ձեռնարկատերերը, որոնց նախորդ տարվա շրջանառությունը չի գերազանցել 6,0 մլն. դրամը (ներկայիս 2,5 մլն. դրամի փոխարեն): Միաժամանակ,  նախատեսվում է միասնականացնել հաշվարկների ներկայացման և վճարման ժամկետները:

· Առանց փաստաթղթերի գնումներ կատարելու դեպքում 11% եկամտահարկը վճարելու պայմանով հարկ վճարողները շարունակում են չհիմնավորված գնումները և եկամտահարկի գումարները գրանցել որպես ծախսեր:

· 2010թ. շարունակվում է ՀԴՄ կտրոններով վիճակահանությունը և բոնուսների համակարգը, որը նպատակ ուներ խթանել գնորդների կողմից կտրոն պահանջելը և բացահայտել իրական շրջանառությունները: 

Նախատեսվող մեխանիզմների արդյունքները կարելի է գնահատել դրանց գործարկումից հետո: Այնուամենայնիվ, գործող մեխանիզմների դրական արդյունքների հետ միաժամանակ գործարքների փաստաթղթավորման և իրացման իրական շրջանառությունների հայտարարագրման հարցերը վերջնականապես լուծված չեն, ինքնահայտարարագրման մակարդակը դեռևս ուղիղ համեմատական է պետական ներգործության միջոցների խստության աստիճանին: Քանի դեռ առկա է առանց փաստաթղթերի ապրանքներ ու ծառայություններ ձեռքբերողին «փոխանցված» լրացուցիչ հարկային բեռը, չեն հայտարարագրվելու իրացման այն շրջանառությունները, որոնք պետք է փոխհատուցեն այն: Կարծում ենք, ձեռնարկվող քայլերի արդյունքները սակավ տեսանելի ու չափելի են, քանի որ մեծամասամբ դրանք նախաձեռնվում են պահի թելադրանքով, մասամբ էլ իրականացվում ոչ լիարժեք:        
Առաջարկություններ

· Փոքր ու միջին բիզնեսի համար վարչարարության գործընթացները պետք է լինեն իրատեսական, հստակ, նպատակային և չափելի արդյունքերով, պետք է ունենան համեմատական կայունություն, լինեն թափանցիկ, մրցունակ, արդար ու վստահելի, որպեսզի ապահովվի ինքնագնահատման և հարկային պարտավորությունների կամավոր կատարման համար անհրաժեշտ մթնոլորտի ձևավորումը:
5. ԵՀՔ իրականացման միջոցառումներ, կետ 181.Զ.27. ռիսկային չափանիշների հիման վրա  uտուգման ենթակա հարկ վճարողների ընտրություն 2010թ. 80%-ից ավելի դեպքերում.
Հարկային վարչարարության ռազմավարության ծրագրի փոփոխություններով նախատեսվել է ռիuկային չափանիշների հիման վրա uտուգման ենթակա հարկ վճարողների ընտրության համակարգի ամբողջական գործարկումն իրականացնել 2010թ.: Սա առաջընթաց կլիներ, եթե ստուգումների նոր համակարգին անցնելու համար որպես հանրությանը հայտնի միջոցառում չշարունակեր մնալ ՀՀ կառավարության 2009թ. հունիսի 4-ի թիվ 23 որոշմամբ հաստատված հայեցակարգը, որով նախատեսվում էր uտուգումները կառուցել վերլուծությունների և ռիuկային չափանիշների վրա: Հայեցակարգի իրականացման համար անհրաժեշտ քայլերից մեկը  ՀՀ ԿԱ ՊԵԿ նախագահի 2009թ. հոկտեմբերի 14-ի  թիվ 2737-Ա հրամանով
 հաստատված` ՊԵԿ էլեկտրոնային կառավարման համակարգի ներդրման ծրագիրն է, որով նախատեսվում է ներդնել ռիսկային ոլորտների ու հարկ վճարողների ընտրության, գնահատման ու հսկողության կառավարման միասնական ավտոմատացված համակարգեր: 
Առաջարկություններ 

· Անհրաժեշտ է սեղմ ժամկետներում ներդնել և գործարկել ռիսկերի վրա հիմնված գնահատման համակարգը` ապահովելով համապատասխան անձնակազմի վերապատրաստումը, ստուգումների արդյունքների օգտագործումը ռիսկային չափանիշների արդյունավետության բարելավման նպատակով, և օրենսդրորեն սահմանափակել համակարգից շեղումները:

· Դրան զուգահեռ անհրաժեշտ է վերացնել հաճախակի, չհամակարգված, ոչ տեղին  ստուգումներն ու ոչ թափանցիկ տեսչական գործընթացները:

6.  ԵՀՔ իրականացման միջոցառումներ, կետ 57.Գ.3 կետ. հարկային մարմնի ՏՏ կարողությունների հզորացում: 2010թ. ակնկալվող արդյունք` ստացվող հաշվետվությունների 80%-ից ավելի ավտոմատացված մշակում. 

Նույն միջոցառումը նախատեսված էր նաև Հարկային վարչարարության ռազմավարության ծրագրով, սակայն հարկային վարչարարության ռազմավարության փոփոխություններով նախատեսվեց  էլեկտրոնային եղանակով և փոuտով ներկայացվող հաշվետվությունների տեuակարար կշռի ավելացում 20%-ով: Բարեփոխումների տեսանկյունից չափազանց կարևորվում է էլեկտրոնային կառավարման համակարգի (ԷԿՀ) ներդրնումը, որը հնարավորություն կտա ավտոմատացնել գործընթացները, ունենալ այլ մարմինների ու հարկ վճարողների հետ տեղեկատվական հոսքերի կառավարման համակարգ, տեղեկատվական ամբողջական շտեմարան, բարձրացնել հարկային մարմնի աշխատանքի արդյունավետությունը, որակյալ ծառայություններ մատուցել հարկ վճարողներին: Այս առումով նախատեսվող միջոցառումներն արժանի են դրվատանքի: Հարկային մարմնի ինտերնետային կայքում արդեն տեղադրված է
 իրական ժամանակի ռեժիմում հարկային հաշիվների դուրս գրման ծրագրի ուսուցողական տարբերակը, հաշվետվությունների ընդունման էլեկտրոնային համակարգում
 2010թ. հունվարի 1-ի դրությամբ  հաշվետվությունների քանակը 16-ից դարձել է 27:  Անմիջական շփման նվազեցումը ոչ միայն ավելի հարմար է հարկ վճարողի համար, այլև ավելի արդյունավետ` կոռուպցիոն ռիսկերի նվազեցման առումով: Սակայն անհրաժեշտ է հաշվի առնել առկա  մարտահրավերները, որոնք են. 

· մարդկային գործոնը` Երևանում ու մարզերում հարկային ծառայողների և հարկ վճարողների հմտություններ, գիտելիքներ, փորձ ու վարքագիծ, 

· տեխնիկական գործոններ` Երևանում և մարզերում տեխնոլոգիաների և հեռահաղորդակցության պայմանների առկայություն:

7. ԵՀՔ իրականացման միջոցառումներ, կետ 180.Զ.26. Հարկային վարչարարության ռազմավարության ծրագրով հարկային մարմնում գանգատարկման ընթացակարգերի նկատմամբ վստահության աճ. 
Հարկային մարմնում գանգատարկման համակարգի վերակառուցման առումով կարևոր քայլ է համարվում ՀՀ կառավարության 2010թ. օգոստոսի 21-ի թիվ 1361-Ն որոշմամբ գանգատարկման խորհրդի ստեղծումը և հարկային մարմնի գանգատարկման հանձնաժողովի որոշումների քննարկման կարգի հաստատումը: Խորհրդում պետք է քննարկվեն գանգատարկման հանձնաժողովի կողմից չբավարարված կամ մասամբ բավարարված բողոքները, և խորհրդի եզրակացությունը հիմք է հանդիսանալու բողոքի վերաբերյալ որոշման կայացման համար (վիճելի հարցերը քննարկվելու են ՀՀ Վարչապետի հետ): Նշվածը կարելի է գնահատել որպես առաջընթաց հարկային մարմնի գանգատարկման հանձնաժողովի որոշումների ընդունման նկատմամբ արտաքին ազդեցության միջոցով գանգատարկման գործընթացների թափանցիկության ապահովման առումով:

8. ԵՀՔ իրականացման միջոցառումներ, կետ 180.Զ.26. Հարկային վարչարարության ռազմավարության ծրագրով հարկ վճարողներին օրենքների կիրառման վերաբերյալ պարզաբանումների տրամադրման մեխանիզմի բարելավումը.

ՀՀ կառավարության 2010թ. հուլիսի 29-ի թիվ 1007-Ն որոշմամբ հաստատվեց հար​կե​րի, տուր​քե​րի և այլ պարտադիր վճարների հարցերը կար​գա​վո​րող ի​րա​վա​կան ակտե​րի դրույթ​նե​րի կիրառման վե​րա​բեր​յալ պաշտոնական և ոչ պաշտոնական պարզաբանում​նե​րի տրամադրման ​կար​գը, որով հարկային մարմինը պարտավորված է իրականացնել իրավական ակտերի վիճելի դրույթների պարզաբանում` համաձայնեցնելով ՀՀ Ֆինանսների նախարարության հետ: Միայն 2010թ. հարկային մարմնի կողմից արդեն տրված են շուրջ 18 պաշտոնական պարզաբանումներ: 

9. ԵՀՔ իրականացման միջոցառումներ, կետ 180.Զ.26. Սահմանափակել հաստատագրված հարկային ռեժիմները. 


Այս առումով օրենսդրական լուրջ փոփոխություններ են կատարվել ակցիզային հարկով և հաստատագրված վճարով հարկվող գործունեության տեսակների մասով:

· 2013թ. հունվարի 1-ից խա​ղա​տների կամ շա​հու​մով խաղերի կազմակերպիչները այլևս չեն համարվելու հաստատագրված հարկեր վճարողներ: Նրանք յուրաքանչյուր եռամսյակ (նախօրոք) վճարելու են բավականին բարձր դրույքաչափերով պե​տա​կան տուր​ք, որը փոխարինելու է շահու​թա​հար​կին ու ԱԱՀ-ին: Ենթադրվում է, որ եթե խաղային բիզնեսի չափերն էականորեն չնվազեն,  ապա այս օրենսդրական փոփոխությունը դրական ազդեցություն կունենա հարկային եկամուտների վրա:
· 2011թ. հունվարի 1-ից  բենզինի և դիզելային վառելիքի ներմուծման համար հաստատագրված վճարների փոխարեն կիրառվելու է հարկման ընդհանուր կարգը: Սահմանվել են ներմուծման համար ակցիզային հարկի դրույքաչափեր: Բենզինի ներմուծումը հարկվելու է ԱԱՀ-ով, իսկ դիզելային վառելիքի ներմուծումն ու օտարումն ազատվելու է ԱԱՀ-ից: Նախօրոք կարելի է ակնկալել, որ դիզելային վառելիքի ներմուծումն ԱԱՀ-ից ազատելու պարագայում արտադրական կարիքների համար վառելիք ձեռքբերողներն իրենց ԱԱՀ-ի գումարներից այլևս չեն կարողանալու նվազեցնել մատակարարի փաստաթղթի գումարի 16.67%-ը (ինչպես կատարվում է ներկայումս), ինչն էապես մեծացնելու է արտադրական ծախսերը և ենթադրվում է` նաև արտադրանքի իրացման գները: Բենզինի մանրածախ վաճառքը դեռևս մնում է հաստատագրված վճարի դաշտում, և մանրածախից այն արտադրական կարիքների համար ձեռքբերողները ևս զրկվելու են նշված առավելությունից:

2014թ. հունվարի 1-ից  ծխախոտի արտադրանքի համար հաստատագրված վճարների փոխարեն կիրառվելու է հարկման ընդհանուր կարգը: Ծխախոտ արտադրողների կամ ներմուծողների համար ԱԱՀ-ի հաշվարկման համար հիմք է ընդունվելու ծխախոտային արտադրանքի վրա մակնշված առավելագույն մանրածախ գինը, իսկ ծխախոտի արտադրող կամ ներմուծող չհանդիսացողները ազատվելու են ԱԱՀ-ից: Այս առումով առկա է այն խնդիրը, որ մանրածախ վաճառք իրականացնող ԱԱՀ վճարողների համար ստեղծվելու են հաշվառման լրացուցիչ բարդություններ:  

Առաջարկություններ 
· Անհրաժեշտ է բենզինի և դիզելային վառելիքի մանրածախ վաճառքը ևս հանել 
հաստատագրված վճարների ռեժիմից, միաժամանակ սահմանել դիզելային վառելիք ձեռքբերողների համար սահմանել  վճարումներից  հաշվանցման մեխանիզմ:    
10. ԵՀՔ իրականացման միջոցառումներ, կետ 181.Զ.27. միասնական հարկային օրենսգրքի
ընդունում.


2008թ. ՀՀ ԱԺ քննարկմանը ներկայացված հարկային օրենսգրքի հետագա ընթացքի վերաբերյալ տեղեկությունները բացակայում են:   

11. ԵՀՔ իրականացման միջոցառումներ, կետ 29.Բ.6. գույքի և եկամուտների հայտարարագրման ու հսկողության հետ կապված միասնական գործընթացի օրենսդրական կարգավորում.
2010թ. հունիսին ՀՀ ԱԺ կողմից առաջին ընթերցմամբ ընդունվեց «Հանրային ծառայության մասին» ՀՀ օրենքի նախագիծը: Նախատեսվում էր 2011թ.-ից ուժը կորցրած ճանաչել «Ֆիզիկական անձանց գույքի և եկամուտների հայտարարագրման մասին» ՀՀ օրենքը (որը գործում է 2006թ.-ից): Նոր օրենքի հիման վրա հայտարարատու պետք է հանդիսանան սահմանափակ քանակի` միայն բարձրաստիճան պաշտոնատար անձինք, որոնք շահերի բախման հայտարարագրերը պետք է ներկայացնեն էթիկայի հանձնաժողով: Գնահատական տալով տարիներ տևած հայտարարագրման գործընթացին և կատարվող փոփոխությանը, կարելի է եզրակացնել, որ ըստ էության, հայտարարագրման ինստիտուտը չապահովեց ակնկալվող արդյունքները:

12. ԵՀՔ հատուկ գործողություններ. շարունակել աշխատանքները ՀՀ և ԵՄ անդամ պետությունների միջև երկակի հարկումներից խուսափելու մասին համաձայնագրերի կնքման ուղղությամբ:

ՀՀ և ԵՄ անդամ պետությունների միջև երկակի հարկումներից խուսափելու մասին նոր համաձայնագրեր 2010թ. ընթացքում չեն կնքվել, սակայն 2010թ.-ից սկսել է գործել Չեխիայի հետ կնքված համաձայնագիրը:  Բացի նշվածից, համաձայնագրեր են կնքվել Խորվաթիայի և Լյուքսեմբուրգի հետ, որոնք կգործեն 2011թ.-ից:
Մաքսային ոլորտ
Իրավիճակի դիտարկում
Նախևառաջ հարկ է նշել, որ ամբողջովին արդիական են բոլոր այն դիտողությունները, որոնք տեղ էին գտել նախորդ տարվա զեկույցի մեջ` կապված ԵՄ-Հայաստան ԵՀՔ գործողությունների ծրագիր, 4.1.1 ենթակետի, ԵՀՔ ՀՀ-ԵՄ գործողությունների ծրագրի կատարումն ապահովող 2009-2011թթ. միջոցառումների ցանկի 175-178 կետերի պահանջների և դրանց կատարման ընթացքի հետ: Չնայած կան ոլորտներ, որտեղ որոշակի առաջընթաց է նկատվում, այնուհանդերձ ընդհանուր իրավիճակը դեռևս հեռու է բավարար լինելուց:  Արտաքին առևտրի վրա էականորեն ազդող բոլոր բաղկացուցիչներն  ունեն լուրջ վերանայման, բարելավման կարիք: 

Նախորդ տարվա համեմատությամբ չեն կրճատվել մաքսային ձևակերպումների և հսկողության համար մաքսային մարմինների կողմից պահանջվող փաստաթղթերը, լայնորեն շարունակվում են կիրառվել նվազագույն հսկիչ գները, ավելին, դրանք անշեղորեն աճում են, իսկ կան ապրանքներ, որոնց հսկիչ գինը գրեթե հավասար է ՀՀ ներքին շուկայի վաճառքի գներին, մաքսային մարմինները  շարունակում են ստվար ցանկով ապրանքներին ծածկագրեր և գին ամրագրելու քաղաքականությունը: Շարունակվում է նաև հաշիվ-ապրանքագրերի հիման վրա իրականացվող գործարքների դեպքում ՀՀ ԿԱ ՊԵԿ-ի կողմից տրվող թույլտվությունների պրակտիկան, չնայած օրենսդրության համաձայն, մաքսային արժեքը որոշողը և հայտարարագրողը հենց ապրանքներ ներմուծող անձը պետք է լինի: Կոմիտեի կողմից որևէ օրենքով չհիմնավորված հատուկ թույլտվություն է պահանջվում նաև արտահանման մաքսային ձևակերպումներ իրականացնելու ժամանակ: Այս պայմաններում երկրորդ պլան է մղվում միջազգային չափանիշներին համապատասխան հետբացթողումային ստուգումների համակարգը: Վերջինս ավելի շատ կրում է պատժող, և ոչ թե արտաքին առևտրին աջակցող ու թեթևացնող, իրավախախտումները կանխարգելող բնույթ: 

Բավականին լուրջ վերանայման կարիք ունեն նաև սահմանային մաքսային կետերում ապրանքների բացթողնման հետ կապված մաքսային ձևակերպումների ընթացակարգերը: Միևնույն  համակարգի երկու մաքսային կետերում դրանք միմյանցից որոշակիորեն տարբերվում են: Սովորական երևույթ են հերթերն ու կուտակումները, որի պատճառը ոչ թե մաքսային հսկողության իրականացումն է, այլ անկատար ընթացակարգերը, լրացման ենթակա բազմաթիվ փաստաթղթերն ու ձևաթղթերը, սահմանային այլ ստորաբաժանումների` օրինակ սահմանապահ անասնաբուժական կամ բուսասանիտարական ծառայությունների հետ համագործակցության բացակայությունը (վաղուց ժամանակն է միասնական տեղեկատվական ցանց ներդնել բոլոր այս ծառայություններում, որի պայմաններում ծառայություններից մեկի կողմից սահմանով տեղաշարժվող անձի կամ ապրանքի վերաբերյալ ցանկացած տեղեկատվություն, օրինակ` մեքենայի պետհամարանիշը մուտքագրելիս, այն ավտոմատ կերպով հասանելի կլինի ցանցին միացած բոլոր ստորաբաժանումներին): Վերոնշյալ բոլոր գործընթացները, արտաքին առևտրի շատ լուրջ, ոչ սակագնային կարգավորման մեխանիզմներ լինելով, էապես դանդաղեցնում և դժվարեցնում են ապրանքների շարժը մաքսային սահմանով, զգալիորեն ավելացնում են ապրանքների մաքսային ձևակերպումների համար ծախսվող ժամանակը, մեծացնում են գործարարների ծախսերը: Ավելին, հաճախ ծախսերի մեծ մասը կրում է ոչ պաշտոնական բնույթ, ինչն իր հերթին մղում է գործարարներին ստվերային ոլորտ:

Վերանայման կարիք ունեցող առաջնային խնդիրները հետևյալներն են. 
· Ռիսկերի կառավարման հիման վրա իրականացվող ընտրողականություն: Ռիսկերի չափանիշները վերանայվում են շատ դանդաղ: Դեռևս բավականին մեծ է կարմիր և դեղին ուղիների ընթացակարգերով բաց թողնվող ապրանքների տեսակարար կշիռը: Սա այն ընթացակարգերն են, որոնց դեպքում ապրանքները (կարմիր ուղի) կամ դրանք ուղեկցող փաստաթղթերը (դեղին ուղի) ենթակա են ստուգման: Սա ենթադրում է մաքսային մարմնի պաշտոնատար անձի և ապրանքներ ներմուծողի միջև լրացուցիչ շփում, հաճախ ավելորդ խոչընդոտներ, և որպես հետևանք, նաև չարաշահումներ: Ապրանքների մաքսային զննությունը հաճախ իրականացվում է ավելորդ մանրամասնություններով: Հաճախակի են այն դեպքերը, երբ չնչին, մաքսային վճարների չափի վրա բացարձակորեն չազդող սխալի համար ներմուծողը ենթարկվում է լուրջ պատժամիջոցների: Օրինակ, երբ Չինաստանի փոխարեն հենց նույն Չինաստանից կամ Արաբական Միացյալ Էմիրություններից ներմուծված ապրանքի կամ նույնիսկ նրա փաթեթավորման վրա նշված է լինում “made in Malaysia”, իսկ ապրանքներն ուղեկցող փաստաթղթերում դա չի երևում, ներմուծողը, չիմանալով այդ մասին և հիմնվելով փաստաթղթերի տեղեկատվության վրա, ապրանքը հայտարարագրում է որպես չինական: Նման դեպքերում պարտադիր արձանագրվում է մաքսային կանոնների խախտում, նշանակվում է տուգանք` ապրանքների ամբողջ արժեքի չափով (ՀՀ մաքսային օրենսգրքի 203-րդ հոդված): Հաջորդ անգամ նման սխալ թույլ չտալու համար ներմուծողը ստիպված է լինում մինչև հայտարարագրումը հատ-հատ ուսումնասիրել ապրանքների ամբողջ խմբաքանակը, դրանց փաթեթները, բուն ապրանքները` “made in” նշումներ գտնելու ակնկալիքով: Սա իր հերթին չարաշահումների համար շատ պարարտ հող է հանդիսանում` առանձնահատուկ մանրակրկիտությամբ զննելու առումով: 
· Մաքսային բրոքերների ոլորտում կան որոշակի դրական տեղաշարժեր: Էականորեն մեծացել է մաքսային բրոքերների դերը և տեղը` մաքսային ձևակերպումների գործընթացում, վերջիններիս տրվել են լրացուցիչ իրավունքներ և լիազորություններ: Բարձրացել է վերջիններիս մասնագիտական պատրաստվածությունը: Սակայն, դրական տեղաշարժերի հետ մեկտեղ պետք է նշել, որ մաքսային բրոքերների գործունեության հետ կապված այնպիսի գործընթացներ, ինչպիսիք են լիցենզիաների և մաքսային ձևակերպման մասնագետների վկայականների տրամադրումը, դեռևս թափանցիկ չեն, իսկ երբեմն նաև` անհասկանալի: 
Բացի այդ, մեծ ծավալների գործունեություն իրականացնող մաքսային բրոքերները սերտաճել են մաքսային մարմինների պաշտոնատար անձանց հետ, իսկ բրոքերային գրասենյակներն էլ ուղղակի կամ անուղղակի կերպով պատկանում են վերջիններիս: Սա հանգեցնում է անառողջ մրցակցության և, որպես հետևանք, ցուցաբերվող ծառայությունների համար գանձվող չափազանց բարձր սակագների (օրինակ, մեկ գովազդային տպագիր կատալոգի մաքսային ձևակերպման համար մաքսային բրոքերին պետք է վճարել 20-30 հազար դրամ միջնորդավճար): Հաճախ սեփական ուժերով ձևակերպումներ իրականացնել ցանկացողի համար ստեղծվում են լուրջ խոչընդոտներ, և վերջինս ստիպված է լինում ձևակերպումներն իրականացնելու համար դիմել մաքսավորի մատնանշած բրոքերին:

Առաջարկություններ
1. Մաքսային բրոքերային գործընթացի թափանցիկության ապահովում: Մաքսային մարմինների պաշտոնյաների և մաքսային բրոքերների սերտաճման բացառում: Լիզենզավորման ընթացակարգերում օրենսդրական փոփոխությունների միջոցով սահմանել իրական և ոչ թե չափազանցված սակագներ մաքսային բրոքերների կողմից մատուցվող ծառայությունների դիմաց: Նվազագույնի հասցնել կամ բացառել մաքսային պաշտոնյաների միջամտությունը ապրանքների հայտարարագրման ժամանակ համակարգի կողմից կանաչ ուղու ռեժիմի ընտրության դեպքում: 

2. Ռիսկերի կառավարման համակարգի վրա հիմնված ընտրողական զննություն, անհարկի միջամտության բացառում:

3. Մաքսային արժեքի որոշում հայտարարատուների կողմից` ինքնուրույնաբար, առանց հսկիչ գների կիրառման:

4. Մաքսային մարմինների կողմից արտաքին առևտրին նվազագույն միջամտություն:

5. Զարգացած, միջազգային չափանիշներին համապատասխան հետբացթողումային ստուգումների համակարգի ներդնում, ստուգումների ժամանակ, հատկապես խոշոր ներմուծողների հանդեպ, համակարգային մոտեցում` ոչ այնքան պատժամիջոցներ կիրառելու, որքան վերջիններիս համակարգերում առկա թերությունները վեր հանելու և դրանց շտկելու ուղղությամբ լուծումներ մատնանշելու նպատակով:

6. Մաքսային վարչարարության կատարելագործում` մաքսային հայտարարագրերն ընդունող, մաքսային զննություն իրականացնող և մաքսանենգության դեմ պայքարող ստորաբաժանումների լիազորությունների, իրավունքների և պարտականությունների հստակ սահմանման, կրկնվող գործառույթները բացառելու նպատակով վերջիններիս իրավասությունների միանշանակ տարբերակման, բիզնեսին հասցրած վնասները անվերապահորեն փոխհատուցող մեխանիզմների կիրառման միջոցով:

7. Սահմանային մաքսային կետերում մաքսային ձևակերպումների ողջ ընթացակարգի վերանայում, բոլոր մաքսային կետերում ընթացակարգերի միասնականացում, մաքսային ձևակերպումների արդիական, Կիոտոյի կոնվենցիայի պահանջներին բավարարող տեխնոլոգիական սխեմաների ներդնում: Սահմանային բոլոր ծառայությունների աշխատանքներում համագործակցության խորացում:
ԵՀՔ ԳԾ առաջնային ոլորտ 3. Խթանել տնտեսության հետագա զարգացումը, խրախուսել աղքատության կրճատմանն ու սոցիալական ներդաշնակեցմանն ուղղված ջանքերը` դրանով իսկ նպաստելով կայուն զարգացման հեռահար նպատակի իրականացմանը` ներառյալ շրջակա միջավայրի պահպանությունը:

Բնապահպանություն
Ներածություն
Հայաստանի կառավարության գործունեությունն ընդհանուր առմամբ ուղղված է բնական ռեսուրսների լայն և ինտենսիվ օգտագործմանը` ներառյալ անտառները, հատուկ պահպանվող տարածքները, ջուրը, հանքերը և այլն, և խոր հակասության մեջ է կայուն զարգացման հայտարարված նպատակների հետ: Շատ ռեսուրսներ, օրինակ` անտառները, բույսերը կամ կենդանիները, հատկացվում և օգտագործվում են առանց համապատասխան պաշարների հստակ գնահատման և բնապահպանական ազդեցությունների հաշվարկման: Ընդունվող որոշումների մեծամասնությունն առավելապես ծառայում է փոքր խմբերի կարճաժակմետ շահերին, քան բնակչության ավելի լայն խավերի օգտին:

Բնապահպանությանն առնչվող որոշումները հաճախ կայացվում են փակ դռների հետևում, կառավարության  բարձր մակարդակներում,  առանց դրանց վերաբերյալ հստակ բացատրությունների, հասարակության, այդ թվում փորձագետների տեղեկացման և ներգրավման: Իսկ հասարակությունը դրանց մասին տեղեկանում է, երբ արդեն փաստացիորեն կատարվում են թույլատրված գործողությունները և երբ սահամանփակ են արդարադատությանը դիմելու հնարավորությունները: Որպես հետևանք, հասարակությունը,  որոշումների ընդունման գործընթացին կառուցողական ներդրում ունենալու փոխարեն, շարունակաբար բողոքում է կառավարության որոշումների դեմ: 

Համարվում է, որ բնապահպանական ոլորտում առկա խնդիրների մեծամասնությունը կապված է կոռուպցիայի հետ: Կաշառակերությունը և խաբեությունները տեղի են ունենում որոշումների ընդունման գործընթացի ողջ շղթայի ընթացքում և ներգրավում կառավարության բոլոր մակարդակները: Եվ չնայած դրան, մինչ այժմ պաշտոնական դիրքի չարաշահման կամ բնական ռեսուրսների անօրինական օգտագործման համար պաշտոնյաներին պատասխանատվության ենթարկելու դեպքեր չեն գրանցվել:

ԵՀՔ իրականացման գործիքներ.

Միջոցառում 119/Ե92. Աղքատության կրճատման մեխանիզմների բարելավում և աղքատության աստիճանական վերացում, 2008-2021թ.թ. Կայուն զարգացման ծրագրի դրույթների իրականացման ապահովում:

· 2009-2011թ.թ. Կայուն զարգացման ծրագրի Գործողությունների ծրագրի մշակում
· ԿԶԾ մոնիտորինգի ցուցանիշների համակարգի և դրա իրականացման ինստիտուցիոնալ հմտությունների զարգացման հայեցակարգային դաշտի մշակում:

Միջոցառում 146/Ե29. Տնտեսության հետագա զարգացման խթանում, աղքատության կրճատմանն ու սոցիալական ներդաշնակեցմանն ուղղված ջանքերի խրախուսում` դրանով իսկ նպաստելով կայուն զարգացման հեռահար նպատակի իրականացմանը:

· Երկրի կայուն զարգացման հայեցակարգի վերաբերյալ համաձայնություն, համապատասխան ծրագրի իրականացում:

Միջոցառում 147/Ե30. Բնապահպանությանն ուղղված ջանքերի ակտիվացում բնապահպանական հետըթանցի վերացման և մարդու առողջության պահպանման նպատակով` Յոհաննեսբուրգի միջազգային գագաթաժողովում ձեռք բերված համաձայնագրերին համապատասխան:

· “Կայուն զարգացման ծրագրի հաստատման” վերաբերյալ ՀՀ Կառավարության 2008թ. հոկտեմբերի 30-ի թիվ 1207-Ն որոշմամբ սահմանված գործողությունների իրականացում: 

Կառավարությունը փաստացիորեն կայուն զարգացման կամք չի ցուցաբերում: Ընդհակառակը, կառավարության որոշումների ընդունման պրակտիկան ցույց է տալիս, որ դրանք հիմնականում ծառայում են շահառուների փոքր խմբերի կարճաժամկետ նպատակներին:

2010թ. ընթացքում Կայուն զարգացման ազգային խորհրդի որևէ նիստ չի գումարվել (վերջինը տեղի է ունեցել 2009թ. ձմռանը), և այս խորհուրդն ապացուցել է իր անօգտակարությունը: Կայուն զարգացման ծրագրի առաջընթացի մոնիտորինգի իրականացման ցուցանիշները դեռևս չեն մշակվել և չեն ընդունվել:

Վերոնշյալ օրինակները բացահայտում են որոշումների կայացման միտումներն ու իրականացման պրակտիկան, ինչը ցույց է տալիս դե-ֆակտո հեռացում Հայաստանի կառավարության կողմից հայտարարված կայուն զարգացման նպատակներից:  Դա որոշ չափով  կապվում է բարձր ատյաններում տեղ գտած կոռուպցիայի հետ:

Հանքարդյունաբերություն
Հանքարդյունաբերությունը շարունակում է մնալ կառավարության` տնտեսական աճի ծրագրի հիմնական առանցքներից մեկը, և անգամ առաջարկություններ են հնչում հանքարդյունաբերության առանձին նախարարություն ստեղծելու մասին: 2010թ. հունվար-սեպտեմբեր ամիսներին մոտ 256 հա անտառներ և գյուղատնտեսական հողեր են տրամադրվել հանքարդյունաբերության նպատակներով: Կառավարությունը շարունակում է հետամուտ լինել ուրանի շահագործման նախագծին, չնայած քաղաքացիական հասարակության և Սյունիքի մարզի տեղական համայնքների դիմադրությանը:

Համաշխարհային բանկի հետ խորհրդակցությունների արդյունքում մշակված Հանքարդյունաբերության մասին օրենսգրքի նախագիծը հապճեպ` 2 ամսվա ընթացքում ընդունվեց և առաջ մղվեց կառավարության կողմից` առանց դրա մասին անհրաժեշտ տեղեկատվություն ապահովելու և շահագրգիռ կողմերի հետ խորհրդակցելու: Երբ ՀԿ-ներն ու փորձագետները ծանոթացան փաստաթղթին և պատրաստ էին ներկայացնել իրենց մեկնաբանությունները, օրենքն արդեն ներկայացվել էր Ազգային ժողով` այդ մեկնաբանությունները հաշվի առնելու հնարավորություն չթողնելով: Մինչդեռ մասնագետների գնահատմամբ, նոր օրենքն առավելապես նպաստում է  հանքարդյունաբերության հեշտացմանը, քան բնական ռեսուրսների օգտագործման նպատակահարմարության, հանքարդյունաբերության ճիշտ պրակտիկայի կիրառման և դրանից բխող բնապահպանական խնդիրների լուծման ապահովմանը: Բացի այդ, օրենքով խոչընդոտվում է հանքարդյունաբերությանն առնչվող ցանկացած տեղեկատվության մատչելիությունը:

Բնապահպանական օրենսդրության կատարումը կրում է անհամարժեք բնույթ և կոռումպացված է: Դա է ապացուցում Բնապահպանական պետական տեսչության երկու աշխատակիցների կողմից ավելի փոքր չափերի բնապահպանական տույժեր վճարելու նպատակով  հանքարդյունաբերական ընկերությունից մոտ 10.000 ԱՄՆ դոլարի չափով կաշառք վերցնելու և դրա համար ձերբակալվելու փաստը: Սա համատարած երևույթ է հանքարդյունաբերության ոլորտում: Մյուս ապացույցը վերջերս Վերահսկիչ պալատի կողմից բացահայտված փաստն է: Պարզվում է, որ “ԳեոՊրոՄայնինգ” ընկերությունը, որին 2009թ. կառավարությունն ակտիվորեն խրախուսել է Սևանա լճի ափին բնապահպանական օրենսդրության խախտումներով ոսկու արդյունահանման ընկերություն կառուցելու համար, 2 տարվա ընթացքում հարկեր չի վճարել պետական բյուջե:

Սևանա լիճ
Համատարած կառուցապատման հետևանքով լճի ափերի մուտքը հասարակության համար սահմանափակ է: Նախագահին կից հատուկ հանձնաժողովը հայտարարել է  լճափի ապօրինի կառույցները վերացնելու իր ծրագրերի մասին, ինչը կնպաստեր նաև ջրի որակի բարձրացմանը: Այնուամենայնիվ, այս ուղղությամբ նշանակալի քայլեր չեն կատարվել և որոշ ապօրինի շինություններ պարզապես տեղափոխվել են այլ վայրեր: Ապօրինի շինությունների մեծամասնությունը պատկանում է բարձրաստիճան պաշտոնյաների, ներառյալ Բնապահպանության նախարարը, կամ հովանավորվում նրանց կողմից:

Վերահսկիչ պալատի զեկույցների համաձայն, Սևանի ափի մաքրման համար հատկացված պետական միջոցները նպատակային չեն օգտագործվել, և ջրի աղտոտմանը նպաստող ափամերձ բուսականությունը չի հեռացվել: Որևէ բարձրաստիճան պաշտոնյա դրա համար պատասխանատվության չի ենթարկվել:

Ապօրինի կերպով փոքր հիդրոէլեկտրակայան է կառուցվել Արգիչի գետի վտակին, որը թափվում է Սևանա լիճ` վտանգի ենթարկելով գետի էկոհամակարգը և ավելի քան 20.000 բնակչություն ունեցող 5 գյուղական համայնքների ջրամատակարարումը: Անհայտ անձանց կողմից հովանավորվող այդ շինարարությունը դադարեցնելու ուղղությամբ որևէ միջոցառում չի ձեռնարկվել, ավելին, փորձեր են արվել պատժելու գյուղաբնակներին, ովքեր համարձակվել են քաղաքացիական բողոքներ կազմակերպել ջրի իրենց իրավունքը պաշտպանելու համար:

Հատուկ պահպանվող տարածքներ
Բնապահպանության ոլորտում ակտիվ քաղաքացիները շինարարություն են նկատել Խոսրովի արգելոցում, իսկ հետագայում պարզվել է, որ դեռևս 2007թ. կառավարությունը, այնտեղ  մասնավոր շինարարություն և գյուղատնտեսական գործունեություն թույլատրելու նպատակով, արգելոցի կենտրոնական մասի կարգավիճակը իջեցրել է և ստեղծել Գիլան արգելավայրը: Այս որոշումը կառավարությունն ընդունել է առանց որևէ պատճառաբանության կամ մասնագետների ու ՀԿ-ների հետ անհրաժեշտ խորհրդակցությունների: Վերջիններիս տեսակետից դա վտանգի կենթարկի ողջ արգելոցը, և կդարձնի այն մի քանի օլիգարխի անձնական օգտագործման տարածք: Կառուցապատումը սառեցվել է Բնապահպանության նախարարի հրամանով, սակայն որևէ քայլ չի ձեռնարկվել գոտու կարգավիճակի հարցը լուծելու ուղղությամբ:

Որևէ մեկը պատասխանատվության չի ենթարկվել Գառնու կիրճի “Բազալտե երգեհոն” կոչվող բնական հուշարձանի ավերման համար, թեպետ հայտնի փաստ է, որ հուշարձանի քարերը հավաքվում և օգտագործվում են շինարարական նպատակներով:

Առաջնային ոլորտ 3. հիմնական նպատակներ և գործողություններ. Տնտեսական և սոցիալական բարեփոխումներ, աղքատության կրճատում և կայուն զարգացում
Անտառային արդյունաբերության զարգացում (անտառների կառավարում, պաշտպանություն, պահպանում, վերականգնում, հավասարակշռում և անտառային ռեսուրսների նպատակային օգտագործում):

· Անտառներին առնչվող գործունեությունը դուրս է մնացել ԵՀՔ Գործողությունների ծրագրի շրջանակից, չնայած մյուս կողմից Եվրահանձնաժողովը Համաշխարհային բանկի, Բնության պահպանության միջազգային միության և Բնության համաշխարհային հիմնադրամի միջոցով աջակցում է երկրին այս ոլորտում ԵՀՔԳ FLEG ծրագիրն իրականացնելու հարցում:

Անտառային ռեսուրսները շարունակում են վտանգված լինել: Հանրային մոնիտորինգը բացահայտել է կեղծ տվյալների զեկուցման և անտառային գոտիների հատկացումների օրինախախտման դեպքեր:

Անկախությունից սկսած, պաշտոնական աղբյուրները շարունակում են հայտարարել, որ Հայաստանի անտառները ծածկում են երկրի տարածքի 11-12 տոկոսը` չնայած շարունակվող անտառահատումներին և այլ նպատակներով անտառային գոտիների հատկացմանը: Եվ սա այն դեպքում, երբ միայն 2010թ. հունվար-սեպտեմբեր ամիսներին մոտ 209 հա անտառային հողեր են հատկացվել հանքարդյունաբերության նպատակներով: Վերջերս կատարված արբանյակային նկարահանումները ցույց են տալիս, որ անտառային տարածքների իրական չափը կազմում է 7-8 տոկոս:

Բնապահպանության ակտիվիստների և լրագրողների անկախ մոնիտորինգի արդյունքում պարզվել է, որ Բնապահպանության տեսչությունը չի ներկայացնում անօրինական ծառահատումների իրական պատկերը, իսկ ականատեսները անտառների մոնիտորինգ իրականացնող պաշտոնյաների և ոստիկանության ներկայացուցիչների կողմից ճնշումների են ենթարկվում, որպեսզի բացահայտումները չհրապարակվեն:

Անտառային տեսչության որոշ ներկայացուցիչներ զեկուցել են դեռևս 2004-2005թ.թ. համայնքային հողերի օգտագործման պլաններում տեղ գտած “սխալների” մասին, որոնցով մոտ 50,000 հա հող, այդ թվում` անտառային մեծ տարածքներ, վերադասակարգվել են և հատկացվել տեղական համայնքներին: Հետաքննող լրագրողների իրականացրած մոնիտորինգը բացահայտել է, որ որոշ անտառային տարածքներ հետագայում տեղական համայնքների կողմից վերահատկացվել են անհատների` գործարար նպատակներով օգտագործելու համար: Չնայած այն փաստին, որ կառավարությունը տեղյակ է այդ “սխալի” մասին, հողերի օգտագործման պլաններն ուղղելու որևէ քայլ չի ձեռնարկվել: 

Գազի գնի բարձրացման առիթով կառավարության պաշտոնյաները սկսել են ակնարկել ձմռան շրջանում գյուղացիների կողմից անօրինական անտառահատումների դեպքերի աճի հնարավորության մասին:

Քայլեր ձեռնարկել քաղաքականության այլ ոլորտներում բնապահպանական նկատառումների ընդգրկումը բարելավելու համար
· Միջոցառում 143/Ե26. Բնապահպանական կառավարման բարելավմանն ուղղված անհրաժեշտ բարեփոխումներ նախատեսելու և իրականացնելու նպատակով ԵՄ լավագույն փորձի օգտագործում:

· Բնապահպանական փորձագիտության և բնապահպանական ազդեցության գնահատման ռազմավարական համակարգի մշակման և կիրառման ծրագրի սահմանում, այդ ոլորտում ԵՄ պահանջների կատարում:

Էկոլոգիական ռազմավարական գնահատման արձանագրության խթանման ուղղությամբ արվել են մի քանի դրական օրենսդրական փոփոխություններ: Այնուամենայնիվ, արձանագրության պատշաճ կիրառման և քաղաքականության այլ  ոլորտներում բնապահպանական նկատառումների ընդգրկումը բարելավելու համար ավելի հստակ քայլեր են անհրաժեշտ:

ՀՀ-ն վավերացրել է 2003թ. ստորագրված Էկոլոգիական ռազմավարական գնահատման արձանագրությունը, սակայն այն կյանքի կոչելու ուղղությամբ որևէ կոնկրետ քայլ չի ձեռնարկվել:

Ազգային Ժողովն ընդունել է ՀՀ իրավական ակտերի մասին օրենքի փոփոխությունները, որոնք քաղաքականության այլ ոլորտներում բնապահպանական նկատառումներն ընդգրկելուն նպաստող  հավելյալ գործիք կարող են հանդիսանալ: Մասնավորապես, փոփոխություններով պահանջվում է գնահատել օրենքների նախագծերի և կառավարության որոշումների բնապահպանական հնարավոր ազդեցությունները: Այնուամենայնիվ, փոփոխությունները սահմանափակում են գնահատման ենթակա իրավական ակտերի շրջանակը և ներառում միայն նրանք, որոնք նախապես ընդգրկված են եղել կառավարության գործունեության ծրագրում` այդպիսով դուրս թողնելով հապճեպորեն մշակված և խիստ հակասական իրավական ակտերը: Բացի այդ, գնահատման և հանրային խորհրդակցությունների համար սահմանվող ժամկետն ընդամենը 15 օր է, ինչը չի նպաստում այդ գործընթացների արդյունավետութան ապահովմանը:

Հիմնական նպատակներ և գործողություններ ոլորտ 6. Համագործակցություն տրանսպորտի, էներգետիկայի և բնապահպանության ոլորտներում
Բնապահպանական տեղեկատվության մատչելիությանն ու հասարակության մասնակցությանն առնչվող ընթացակարգերի հաստատում, այդ թվում` Օրհուսի կոնվենցիայի իրականացում:

· Միջոցառում 148/Ե31. Բնապահպանության ոլորտի բարեփոխումներին ուղղված գործունեության առաջընթաց ըստ ԵՄ հանձնարարականների, Օրհուսի կոնվենցիայի, Կյոտոյի արձանագրության, Կյոտոյի արձանագրությամբ սահմանված պայմանների իրականացման վերաբերյալ հաշվետվությունների ներկայացում: Այս համատեքստում,  անհրաժեշտ մեխանիզմերի բարելավման և բարենպաստ պայմանների ստեղծման միջոցով պետք է իրականացվի Մաքուր զարգացման մոդելը:  ԵՄ հետ 2009թ. կայուն զարգացման ծրագիրը քննարկելիս Հայաստանը պետք է առաջարկի զարգացման մեկ այլ ոլորտ` իր կողմից հաստատված և իրականցվող բնապահպանական ծրագրերից ելնելով:
· Կոնվենցիայի քարտուղարությանը ազգային հաշվետվությունների ներկայացում` ՕՐՀՈՒՍԻ իրականացման կոնվենցիայի կողմերի 3-րդ հանդիպման իիի/6բ որոշման և 2008թ. հունիսի 11-13-ի Ռիգայի կոնվենցիայի շրջանակներում:

Օրհուսի կոնվենցիայի իրականացման հարցում որևէ ակնհայտ առաջընթաց չի գրանցվել: Տեղեկատվության մատչելիության և բնապահպանության ոլորտին առնչվող որոշումների ընդունման գործընթացում հասարակության արդյունավետ մասնակցության հարցում դրական տեղաշարժեր նույնպես չեն նկատվում: Բնապահպանության ոլորտի իրավախախտումների դեմ արդարադատության ատյաններին դիմելու հնարավորությունները դե յուրե տրված են միայն շահագրգիռ  հանրության փոքր խմբի, իսկ դե ֆակտո որևէ մեկի նման հնարավորություն չի ընձեռվում:

Տեղեկատվության տարածման բնագավառում ևս որևէ առաջընթաց չկա: Բնապահպանության նախարարության ինտերնետային էջը չի տրամադրում լիարժեք և օգտվողի համար մատչելի տեղեկություններ: Բնապահպանական ազդեցության գնահատման և հանրության մասնակցության հնարավորության մասին տեղեկատվությունը հայտնվում է համապատասխան լսումներից ընդամենը մի քանի օր առաջ, և հանրությանը  որոշումների ընդունման գործընթացին պատրաստվելու և արդյունավետ կերպով մասնակցելու հնարավորություն չի ընձեռվում: Բնապահպանական տեղեկատվության այլ կրողներ, ինչպիսիք են Գյուղատնտեսության և Էներգետիկայի ու բնական պաշարների նախարարությունները, նույնպես չեն ապահովում իրենց իրավասության տակ գտնվող բնական ռեսուրսներին առնչվող տեղեկատվության պատշաճ տարածումը: Որոշ գերատեսչություններ, ինչպես օրինակ Երևանի քաղաքապետարանը, մերժում են բնապահպանական հարցերին առնչվող տեղեկատվության տրամադրման դիմումների մեծ մասը: Օրինակ, արդեն մի տարի է, ինչ հանրությունը չի կարողանում տեղեկատվություն ստանալ հանրային զբոսայգիների տարածքներում իրականացվող կառուցապատումների վերաբերյալ, այնինչ դրանք հատկացվում են մասնավոր օգտագործման կարիքներին` առանց այդ որոշումների մասին հանրությանը տեղյակ պահելու կամ նրա մասնակցության:

Հայաստանը քայլեր չի ձեռնարկել Օրհուսի կոնվենցիայի Համապատասխանության կոմիտեի 2006թ. մարտի վերջին ընդունած հանձնարարականների և Կողմերի` կոնվենցիայով Հայաստանի ստանձնած պարտավորությունների համապատասխանությանը նվիրված 2008թ. հունիսի հանդիպման ընդունած որոշման իրականացման առնչությամբ: 2010թ. սեպտեմբերին Օրհուսի կոնվենցիայի Համապատասխանության կոմիտեն հրապարակել է Թեղուտի պղնձամոլիբդենային հանքավայրի շահագործման նախագծի առնչությամբ հանրության կողմից 2009թ. ներկայացված երկրորդ հաղորդագրության վերաբերյալ եզրակացության նախագիծը: Կոմիտեն մեկ անգամ ևս ընդունել է, որ Հայաստանի կառավարությունը չի ապահովել գործընթացին հանրության պատշաճ մասնակցությունը, ինչը նախատեսվում է Օրհուսի կոնվենցիայով: 

ՀՀ Վճռաբեկ դատարանի որոշման համաձայն, բնապահպանությանն առնչվող որոշումները վիճարկելու համար դատարանում կարող են ներկայացվել միայն այն ՀԿ-ները, որոնց կանոնադրությունը նախատեսում է  “շրջակա միջավայրի պաշտանություն” գործունեության տեսակը: Սակայն անգամ այս որոշումը չի կիրառվում ավելի ցածր ատյանի դատարաններում, օրինակ` Վարչական դատարանում: Ազգային և միջազգային օրենքների տեսակետից Թեղուտի հանքավայրի շահագործման նախագծի օրինականությունը վիճարկելու` ՀԿ-ներից մեկի հայցին ընթացք չի տրվում: Մյուս կողմից, Վարչական դատարանը հանրային զբոսայգիներում ապօրինի շինարարությանը վերաբերող անհատ քաղաքացիների հայցերը չի ընդունում` պատճառաբանելով, որ առողջ և բարվոք միջավայրում ապրելու իրավունքը “կոնկրետ” իրավունք չէ: 

Բնապահպանական ազդեցության գնահատում իրականացնող կառույցների և ընթացակարգերի հզորացում
· Միջոցառում 143/Ե26. Բնապահպանական կառավարման բարելավմանն ուղղված անհրաժեշտ բարեփոխումներ նախատեսելու և իրականացնելու նպատակով ԵՄ լավագույն փորձի օգտագործում
· “Բնապահպանական փորձագիտության” մասին ՀՀ օրենքի նախագծի և դրա իրականացման համար կարգավորման մեխանիզմների մշակում:

Բնապահպանական ազդեցության գնահատման ոլորտում որևէ առաջընթաց չկա: Փոփոխություններ չեն արձանագրվել նաև համապատասխան օրենսդրությունում:

Բնապահպանական ազդեցության գնահատման (ԲԱԳ) որակը շարունակում է ցածր մնալ: Օգտվողներն իրենց նախագծերը պետական բնապահպանական փորձագիտական եզրակացության չեն ներկայացնում, և որոշում ընդունող մարմինները առանց որևէ եզրակացության գործունեության թույլտվություն են տրամադրում: Վերահսկող մարմիններն էլ իրենց հերթին չեն նկատում ԲԱԳ պահանջների ձախողումը, և որևէ մեկը պատասխանատվության չի կանչվում:

Չկան փոփոխություններ բնապահպանական գնահատմանն առնչվող իրավական բարեփոխումներում: Առկա օրենքի փոփոխությունների վերաբերյալ գոյություն ունի անհայտ հեղինակների կողմից ոչ պաշտոնապես շրջանառվող մի փաստաթուղթ, որը, սակայն, անդրադարձ չի կատարում Էկոլոգիական ռազմավարական գնահատման սկզբունքներին կամ Օրհուսի կոնվենցիայի Համապատասխանության կոմիտեի հանձնարարականներին, թեպետ պարունակում է որոշակի դրույթներ Էսպոոի (Անդրսահմանային համատեքստում շրջակա միջավայրի վրա ազդեցության գնահատման մասին) կոնվենցիայի իրականացման վերաբերյալ:

Գործնականում ԲԱԳ-ը անդրսահմանային համատեքստում շարունակում է լուրջ հարց մնալ: Կառավարութուն շարունակում է ժխտել Թեղուտի հանքավայրի շահագործման նախագծի անդրսահմանային ազդեցութան հնարավորությունը, մինչդեռ հայաստանյան և վրաստանյան ՀԿ-ները իրենց մտահոգությունն են  ներկայացնում Էսպոոի կոնվենցիայի համատեքստում այս գործունեության հնարավոր հետևանքների վերաբերյալ:

Առաջարկություններ 

1. Մշակել շրջակա միջավայրի պաշտպանության օրենսդրական դաշտ` կարգավորման, կառավարման, օգտագործման և վերահսկողության գործառույթների հստակ բաժանումն ապահովելու և տարբեր իրավական ակտերում անորոշությունները կանխելու նպտակով: Ապահովել բնապահպանական օրենսդրության պատշաճ կատարումը և բնապահպանության ոլորտում իրավախախտումների համար պատժամիջոցների/բռնագանձումների կիրառումը:

2. Բարելավել բնապահպանական գնահատման օրենսդրությունը` հաշվի առնելով Էկոլոգիական ռազմավարական գնահատման և Բնապահպանական ազդեցության գնահատման միջազգային լավագույն փորձը, ինչպես նաև Օրհուսի կոնվենցիայի Համապատասխանության կոմիտեի և  Էսպոոի կոնվենցիայի փորձագետների հանձնարարականները: Հստակեցնել բնապահպանության ոլորտում որոշումների ընդունման գործընթացի հիերարխիան` պատշաճ ժամկետներում հասարակության իրազեկումն ու որոշումների ընդունման գործընթացին նրա մասնակցությունն ապահովելու նպատակով: Ստեղծել Էկոլոգիական ռազմավարական գնահատման արձանագրության կիրառման արդյունավետ մեխանիզմներ: Որպես փորձնական նախագիծ, իրականացնել Թեղուտի հանքավայրի շահագործման նախագծի միջազգային գնահատում` դրա անդրսահմանային ազդեցությունները պարզելու նպատակով, և փորձարկել Էսպոոի կոնվենցիային համահունչ մշակված ընթացակարգերը:
3. Մշակել անտառների, բույսերի, կենդանիների և մարդու առողջության վրա ազդեցության գնահատման, ինչպես նաև արժեքի և շահույթի վերլուծության մեթոդաբանություն: Մշակել բնապահպանական վճարումների համակարգ` մասնավորապես հանքարդյունաբերության ոլորտում  աղտոտման դիմաց վճարելու սկզբունքի կիրառմամբ:
4. Ռեսուրսները շահագործելիս հիմք ընդունել կայուն զարգացման սկզբունքները, առկա պաշարների վերաբերյալ տեղեկատվությունը և երկարատև ռազմավարական ծրագրերը: Դադարեցնել հողերի կարգավիճակի փոփոխման և անտառներն ու հանրային օգտագործման այլ տարածքները տնտեսական գործունեության համար օգտագործելու պրակտիկան: Անտառների կառավարումն ընդգրկել ԵՀՔ Գործողությունների ծրագրում:
5. Վերանայել կայուն զարգացման ծրագիրը` այն համաձայնեցնելով համապատասխան նպատակներին: Մշակել ծրագրի իրականացման և մոնիտորինգի համակարգ: Ապահովել կառույցների, մասնավորապես Կայուն զարգացման ազգային խորհրդի արդյունավետ գործունեությունը:
Հանրային գնումներ
Հիմնական նպատակներ և առաջնային ոլորտ 16. Բարեփոխել պետական գնումների համակարգը` ոլորտը կարգավորող կանոնները պատշաճ ձևով կիրառելու միջոցով: Այդ նպատակին հասնելու համար մշակել և ընդունել պետական գնումների համակարգի բարեփոխումների փաթեթ: Մշակել և կիրառել էլեկտրոնային գնումների ռազմավարության և մրցույթների մասին աշխատակիցների իրազեկության բարձրացման մեխանիզմներ: Վավերացնել ոլորտը կարգավորող միջազգային համաձայնագրերը:
Առկա իրավիճակի դիտարկում
Պետական գնումների ոլորտում զարգացումները հակասական են: Պետական գնումների համակարգը բարելավելու, որոշումների կայացմանը հասարակության մասնակցությունը ցուցադրելու միտմանը զուգահեռ իրավակիրարկման պրակտիկայում էական առաջխաղացումներ չեն արձանագրվում, ինչի հետևանքով պետական գնումների մթնոլորտի նկատմամբ վստահությունը դեռևս ցածր է: Ըստ այդմ,  ՀՀ-ում պետական գնումների համակարգը համարվում է բարձր ռիսկային ոլորտ: 
Ներկայումս շրջանառվում է “Գնումների մասին” ՀՀ նոր օրենքի նախագիծ: Այս նախագիծը մշակվել է ԵՄ գնումների մասով մասնագիտացված ինստիտուտի կողմից կատարված առաջարկությունների հիման վրա
: Սույն նախագծի նպատակն է ՀՀ գնումների մասին օրենսդրությունը համահունչ դարձնել առկա լավագույն փորձին: Օրենքի այս նախագծով նախատեսվում է ընդլայնել օրենքի գործունեության շրջանակը` մասնավորապես դրանում ներառելով բնական մենաշնորհներին: Ավելին, “Գնումների մասին” նոր օրենքի նախագծում առանձնակի շեշտադրումներ են կատարվել նաև էլեկտրոնային աճուրդների իրականացման հնարավորության մասով: Ակնկալվում է, որ ներկայացված օրենքի նախագիծն օրենսդիր իշխանության կողմից կվավերացվի և ուժի մեջ կմտնի 2011 թվականից: 

2010թ.-ին հրապարակվեց “Թրանսփարենսի Ինթերնեշնլ” հակակոռուպցիոն կենտրոնի պետական գնումների համակարգի մոնիտորինգի հաշվետվությունը
: Դրա արդյունքները վկայում են, որ պետական գնումների համակարգը դեռևս արդյունավետ չէ, և դրա հանդեպ նկատվում է վստահության բացակայություն մի շարք խնդիրների պատճառով, որոնք են`

· հրավերում տեխնիկական առանձնահատկությունների ոչ հստակ բացատրություն,
 

· թղթատարության բարդություն (գործարքային մեծ ծախսերով),

· հակամրցակցային համաձայնություններ:

Ավելին, պատվիրատուները բավականաչափ կողմնակալ մոտեցում ունեն “անցանկալի” մասնակիցների հանդեպ: Մասնավորապես, անտեղի ձգձգումների միջոցով կատարողականները չեն ստորագրվում, ինչի հետևանքով էական վնաս է հասցվում ընկերության գործունեությանը:  Արդյունքում մասնակիցները հավելյալ ծախսեր են կրում, քանի որ պայմանագրերը ստորագրելուց հետո նրանք ունեն հարկային պարտավորություններ:

Ինչպես կարելի է նկատել Ֆինանսների նախարարության տվյալներից, գնումների գործընթացին մասնակցություն չունեցող սուբյեկտների (սև ցուցակ) թվաքանակն անշեղորեն աճում է
: Անբավարար կերպով ձևակերպված կարիքների և գնային հաշվարկների հետևանքով (առավելապես շինարարության ոլորտում) պատվիրատուները կարող են “պատժել” “անցանկալի” հաղթող մասնակցին: 

Պետական գնումների արդյունքում ձևավորված գները հաճախ ավելի բարձր են, քան միջին շուկայական գները: Գների հիմնավորվածության նկատմամբ հսկողությունը շատ թույլ է, քանի որ որոշումներ կայացնողները տեղեկություններ չեն հավաքում պոտենցիալ մատակարարողների մասին և չեն համեմատում B2B գնումների ժամանակ առաջարկվող գները: Վերահսկիչ պալատի 2009թ. տարեկան հաշվետվությունը ևս արձանագրում է վերոհիշյալ խնդիրը
: 

Ընդհանրացնելով պետք է նշել, որ մրցույթները հիմնականում թափանցիկ չեն, իսկ ՀՀ գնումների համակարգում բավական տարածված է այսպես կոչված անազնիվ գնի առաջարկումը (bid-rigging)։ ՀՀ պետական գնումների համակարգում առավել տարածված է խորհրդանշական մրցույթներ անցկացնելու պրակտիկան: Ավելին, ապրանքների և ծառայությունների մեջ նորարարությունը գրեթե բացակայում է, ինչը մեծացնում է հակամրցակցային համաձայնությունների հնարավորությունը:

ԵՄ-ՀՀ գործողությունների ծրագրի առաջնային ուղղություն (կետ 24). Մշակել պայմաններ, որոնց արդյունքում պայմանագրերը կկնքվեն ավելի թափանցիկ և մրցակցային հիմունքներով և համահունչ կլինեն Գործընկերության և համագործակցության համաձայնագրի (Partnership and Cooperation Agreement - PCA) 48-րդ հոդվածի դրույթներին հետ, ինչպես նաև շարունակել պետական գնումների համակարգի բարեփոխումները:

Ապահովել (պետական) Գնումների մասին օրենքի կիրառումը:

Չնայած ՀՀ Գնումների մասին օրենսդրությունն ընդհանուր առմամբ համահունչ է գնումների պրակտիկային (այն մշակվել է ՄԱԿ-ի Միջազգային առևտրական իրավունքի հանձնաժողովի (UNCITRAL) տիպային օրենքի հիման վրա), սակայն օրենսդրության կիրառման մասով առկա հիմնախնդիրները չեն նպաստում գնումների համակարգի նկատմամբ հանրության վստահության բարձրացմանը: 

2009թ., հիմնվելով ՀՀ կառավարության կողմից հաստատված Գնումների համակարգի բարեփոխումների ռազմավարության և գնումների համակարգի գնահատման վերաբերյալ ԵՄ, ՀԲ և “Թրանսփարենսի Ինթերնեշնլ” կազմակերպության փորձագետների պատրաստած զեկույցների վրա, հաստատվել է պետական գնումների նորմերի և ընթացակարգերի վերաբերյալ ընթացիկ որոշման մեջ փոփոխություններ կատարելու մասին կառավարության որոշման նախագիծը, և կառավարությանն է ներկայացվել  Գնումների մասին օրենքի նախագիծ: Հարկ է նշել, որ փոփոխությունների է ենթարկվել գնումների նորմերն ու ընթացակարգերը կարգավորող  կառավարության հիմնական որոշումը (այն ուժի մեջ է 2010թ. հունվարի 28-ից)
: Այս իրավական փոփոխությունները նպաստում են  առկա գնումների համակարգի որոշակի բարելավմանը, ներառյալ ներգրավված մարմինների հնարավորությունների և գնումների գործընթացների սկզբունքային վերանայում:

Այնուհանդերձ պետք է փաստել, որ գնումների մասին օրենքի կիրառությունը դեռևս անբավարար է: Ստորև ներկայացված են որոշ օրինակներ.

· Մրցույթներում հաղթող ճանաչելու ներկայիս չափանիշները չեն կարող բավարար համարվել: Հաղթողի ընտրությունը գործնականում հիմնված է միայն նվազագույն գնի վրա, այսինքն` ընտրվում է այն որակավորված մասնակիցը, որն ամենացածր գինն է առաջարկում: Քանի որ որակավորման չափանիշները սովորաբար սահմանվում են խիստ ցածր, գնային առաջարկը գործնականում դառնում է հաղթող ընտրելու միակ չափանիշը, ինչը չի օժանդակում ավելի որակյալ մասնակիցների մրցակցությանը:   
· Մեկ անձից կատարվող գնումների պրակտիկայի կիրառությունը նաև պատվիրատուների կողմից “դրամ արժեքի դիմաց” սկզբունքին չհետևելու արդյունք է: Ըստ ՀՀ բյուջետային օրենսդրության, պատվիրատուները պետք է մինչև տարեվերջ օգտագործեն նախատեսված ֆինանսական միջոցները, այլապես կկորցնեն դրանք: Պատվիրատուների կողմից մեկ անձի հիմքով ձեռքբերումները սովորաբար կատարվում են տարեվերջին, ինչը պատշաճ տեխնիկական աուդիտի բացակայության պարագայում լուրջ կասկածներ է հարուցում այդ ձեռքբերումների նպատակահարմարության և անհետաձգելիության վերաբերյալ:
· Գնումների մասին օրենսդրության 7-րդ հոդվածի 4 կետով արգելվում է միևնույն անձի (անձանց) կողմից հիմնադրված կամ բաժնեմասերի 50%-ից ավելին միևնույն անձին (անձանց) պատկանող կազմակերպությունների միաժամանակյա մասնակցությունը գնման գործընթացին: Իրականում մրցութային հանձնաժողովի անդամների կողմից այս դրույթի պահպանման առումով որևէ ստուգում չի կատարվում, ինչի արդյունքում լայն տարածում ունեն Պետական գնումների մասին օրենսդրության այս դրույթի խախտումները հատկապես ավտոմեքենաների ձեռքբերման մրցույթների ժամանակ:

· Համայնքներում չկան գնումների հետ կապված համապատասխան հնարավորություններ և որակներ գնման գործընթացներին հետևելու համար, այդպիսով  գնման ընթացակարգերը համայնքներում միշտ չէ, որ համապատասխանում Պետական գնումների մասին օրենսդրության պահաջներին: Համայնքներում առավել բարձր է ինչպես կոռուպցիոն համաձայնությունների հավանականությունը, այնպես էլ ոչ մրցակցային մեթոդներով գնումների ծավալը։ Տարաբնույթ գնահատականների համաձայն համայնքներում գնումների գործընթացները հիմնականում տեղի են ունենում  Պետական գնումների մասին օրենսդրության խախտումներով:

Իրականացման միջոցառումներ, կետ 16.1. «Գնումների մասին ՀՀ օրենսդրության համապատասխանեցում ԵՄ պահանջներին` SIGMA ծրագրի խորհրդատուների առաջարկությունների հիման վրա» 

Ապահովել գնումների համակարգի համապատասխանությունը գնումների մասին ԵՄ օրենսդրության պահանջներին և սկզբունքներին, մասնավորապես` թափանցիկության, տեղեկատվության տրամադրման, դատական կարգով իրավունքների պաշտպանության, իրազեկության բարձրացման, գնումներ կատարող մարմինների և գործարար համայնքի համար դասընթացների, ինչպես նաև բացառությունների սահմանափակ կիրառման առումով:

ՀՀ կառավարությունը` գնումների մասին ԵՄ օրենսդրության պահանջներին համապատասխանեցնելու իր պատրաստակամությունն արտահայտում է անընդհատ բարեփոխումներ նախաձեռնելու միջոցով: Այդ նպատակով շրջանառվում է գնումների մասին նոր օրենք` հիմնված SIGMA ծրագրի խորհրդատուների առաջարկությունների վրա
: Դրա ընդունումից հետո ՀՀ-ն օրենսդրական առումով առաջընթաց կգրանցի ԵՄ գնումների մասին օրենսդրության համապատասխանեցման առումով: Ցավոք, Հայաստանում զարգացման հիմնական խոչընդոտը իրավակիրարկման անբավարար պրակտիկան է: Այս բացասական գործընթացից անմասն չի նաև գնումների ոլորտը: Օրենքի կիրառման փոքր առաջընթացից զատ,  Հայաստանում լուրջ խնդիրներ կան կապված`

ա ) թափանցիկության,

բ) գնումների մասնագետների կարողությունների զարգացման, և

գ) գործարար հանրույթի ակտիվությունը խթանող ծրագրերի հետ: 

Բողոքարկման գործող համակարգը չի համապատասխանում լավագույն փորձին, քանի որ անկախ չէ: Գնումների մասին օրենքի համաձայն, գնումների ոլորտում լիազոր մարմինը (ԼՄ) Ֆինանսների նախարարությունն է, որը և պատասխանատու է պետական գնումների ոլորտում առաջացած վեճերի լուծման համար: Մրցույթների մասնակիցները, իհարկե, կարող են նաև դատարան դիմել, սակայն դա ժամանակատար և ծախսատար գործընթաց է:
 ԼՄ-ը  պատասխանատու է նաև պետական գնումների համակարգի վերահսկողության համար, ինչը կարող է շահերի բախում առաջացնել:

Մրցութային հանձնաժողովի անդամները և պատվիրատուները նույն մարդիկ են, ինչի հետևանքով ավելի է մեծանում կոռուպցիոն դրսևորումների հավանականությունը։ Մրցութային հանձնաժողովների անդամների կողմից շահերի հայտարարագրման իրավական կամ ընթացակարգային պահանջ չկա: Նման պահանջի բացակայությունը նույնպես կարող է խանգարել մրցակցային մթնոլորտի ձևավորմանը: 

Գնումների գործող ընթացակարգերը կոռուպցիայի բարձր հավանականություն են պարունակում: Տեսականորեն ՊԳԳ-ն պետք է ծառայի որպես զսպումների և հակակշիռների մեխանիզմ, սակայն գործնականում ՊԳԳ-ը չունի բավարար կարողություններ իր պրտավորությունները կատարելու համար: Օրինակ, լինում են դեպքեր, երբ մերժվում են այն ընկերությունները, որոնք պետք է հաղթող ճանաչվեին: Այդ ընկերությունների կողմից մցութային ընթացակարգերի բողոքարկման արդյունքում նրանք հաղթող են ճանաչվել և ընտրվել: Այնուամենայնիվ, հետագայում այդ պայմանագրերը չեղյալ են հայտարարվել և ՊՊԳ-ը պայմանագիր է կնքել մինչև բողոքարկումն ընտրված ընկերությունների հետ (մեկ անձից գնման մեթոդ):  Պետք է նշել, որ պայմանագրում նշված գինը նույքան բարձր է եղել, որքան մինչ այդ, այդպիսով կարելի է եզրակացնել, որ գնումների գործընթացը հաճախ է գործում անարդար սկզբունքներով: 

Գնումների ուղեցույցներ մշակելու և հանրության շրջանում տարածելու պրակտիկան սահմանափակ է: Բացի այդ, ՊԳԳ-ում չկան մրցութային փաստաթղթերի և տեխնիկական առանձնահատկությունների վերաբերյալ փաստաթղթերի օրինակներ: ՊԳԳ տեխնիկական և մարդկային ռեսուրսները բավարար չեն: Ի հավելումն, ՊԳԳ ղեկավարին և այլ աշխատակիցների նշանակելու համար ոչ մի իրավական կամ ընթացակարգային պահանջներ չկան:
2009թ. համեմատ 2010թ. ԼՄ-ին ներկայացված բողոքարկումների թիվը էականորեն նվազել է
: 2009թ. ընթացքում բավարարվել է բողոքների շուրջ 57%-ը, իսկ 2010թ.` շուրջ 60%-ը: Իհարկե, մի կողմից ողջունելի է, որ բավարարված բողոքների տեսակարար կշիռը մեծացել է, սակայն, մյուս կողմից, այս իրողությունը կարող է պայմանավորված լինել նաև մրցութային հանձնաժողովների կողմից մասնակիցների հանդեպ սուբյեկտիվ/կողմնակալ մոտեցումներով: 
Իրականացման միջոցառումներ, կետ 16.3. Գնումների էլեկտրոնային համակարգի ներդնում

Ապահովել Հայաստանում գնումների էլեկտրոնային համակարգի ներդրման ռազմավարության կատարումը
Քայլեր են ձեռնարկվում էլեկտրոնային գնումների համակարգի ներդրման ուղղությամբ, որը նախատեսվում է իրականացնել մինչև 2011թ. փետրվարը:  Հայտարարվել է մրցույթ էլեկտրոնային գնումների ծրագրային ապահովման համար: Հայտերի գնահատման արդյունքում հաղթող է ճանաչվել “Totalsoft” ռումինական ընկերությունը: 

Ֆինանսատնտեսական ճգնաժամի և միջոցների անբավարարության հետևանքով այս ընկերության հետ գործարքը չի ստորագրվել: Ներկայումս մրցութային հայտարարությունը վերանայվել է, նոր մրցույթ է հայտարարվել և արդեն իսկ ընտրվել է մրցույթի հաղթողը:

Էլ. գնումների համակարգի ներդրումը սովորաբար բերում է գործարքային ծախսերի և կոռուպցիոն ռիսկերի նվազման, ինչը դրական է անդրադառնում գնումների համակարգի արդյունավետության վրա
: 

Էլ. գնումների կարևորությունը գիտակցվում է նաև ՀՀ-ում: ՀՀ կառավարությունը փորձում է աջակցություն ստանալ դոնորներից էլ. գնումների համակարգ ներդնելու նպատակով: Այս հարցում ՀՀ կառավարությանն օժանդակում է Համաշխարհային բանկը: Սակայն դեռևս գոյություն ունեն մի շարք խնդիրներ, որոնք խանգարում են ՀՀ-ում էլ. գնումների համակարգի ներդրմանը: Դրանք են`
· կոռուպցիոն ռիսկերի առկայությունը գնումների համակարգում 

· անբավարար կարողություններ 

· օրենսդրական հիմնախնդիրներ:   

Ինչպես ցույց տրվեց, գնումներում կիրառվող բիզնես գործընթացներում առկա են մի շարք ռիսկեր, իսկ էլեկտրոնային գնումները իրենից ներկայացնում է առկա բիզնես գործընթացների ավտոմատացնում: Ավելի արդյունավետ կլինի նախ վերացնել ընթացակարգային ռիսկերը, իսկ հետագայում սկսել դրանց ավտոմատացման գործընթացը: Ավելին, հարկ է նշել, որ գործող էլեկտրոնային գնումների ռազմավարությունը պետք է փոփոխությունների ենթարկվի: 

Օրենսդրական խնդիրներ

Չնայած ՀՀ-ում արդեն ընդունվել են էլ. գնումներին վերաբերող մի քանի փաստաթղթեր (էլ. գնումների ճանապարհային քարտեզ, էլ. գնումների մասին կառավարության որոշում
 և այլն), այդ փաստաթղթերը լուրջ վերանայման կարիք ունեն: Մասնավորապես, էլ. գնումների ներդրման ռազմավարության վերաբերյալ կառավարության որոշմամբ սահմանվել էին հետևյալ փուլերն ու ժամկետները`

· I փուլ` էլ. գնումների նախապատրաստում (մարտ 2006),

· II փուլ` էլ. մրցույթ (հունվար 2008)

· III փուլ` էլ. գնումներ (հունվար 2009)

Ակնհայտ է, որ կառավարության սահմանած ժամկետները չեն պահպանվել: Կառավարությունը պետք է մշակի էլ. գնումների նոր  ռազմավարություն: 

Իրականացման միջոցառումներ, կետ 16.2. Բանակցություններ վարել ԱՀԿ-ի գնումների պայմանագրին անդամակցելու ուղղությամբ:
Անդամակցել պետական գնումների մասին ԱՀԿ-ի պայմանագրին
Հայաստանը հստակ քայլեր է ձեռնարկել պետական գնումների մասին ԱՀԿ-ի պայմանագրին անդամակցելու ուղղությամբ: Հայաստանի և Համաձայնագրի կողմերի միջև բանակցությունների մի փուլը Հայաստանի նախնական առաջարկով տեղի է ունեցել 2009թ. դեկտեմբերին ԱՀԿ Պետական գնումների կոմիտեի հանդիպման ժամանակ: Զգալի աշխատանք է կատարվել Հայաստանի գնումների պրեսդրությունը համաձայանգրին համապատասխանեցնելու առումով:

Հայաստանը ներկայացրել էր նախնական առաջարկ և համարյա ավարտել է երկկողմ բանակցությունները գործընկեր երկրների հետ (Կանադա, Ճապոնիա, ԵՄ և այլն): Ներկայումս ՀՀ կառավարությունն ավարտին է հասցնում ԱՀԿ-ի Գնումների համաձայնագրի դիտորդից դեպի լիիրավ անդամի կարգավիճակ անցնելու գործընթացը: Մասնավորապես, 2010թ. դեկտեմբերի  6-10, նախատեսվում է նիստ, որի օրակարգում ընդգրկված է ՀՀ ԱՀԿ Գնումների Համաձայնագրին անդամակցության հարցը
: 
Ամփոփելով պետք է նշել, որ հիմնականում իրավակիրառման անբավարար պրակտիկայի պատճառով, գնումների համակարգի նկատմամբ վստահությունը հեռու է բավարար լինելուց: 
Առաջարկություններ
1. Մշակել և ներդնել գնման հայտերի գնահատման ոչ գնային չափանիշների մեթոդաբանություն, և/կամ օրենսդրորեն ամրագրել որոշ դեպքերում "ռեդուկցիոն աճուրդների"-ի իրականացման հնարավորությունը: 
2. Զարգացնել ինչպես ներքին, այնպես էլ արտաքին (ՀՀ ՎՊ) աուդիտորական կարողությունները, մասնավորապես իրականացնել տեխնիկական և կատարողականի աուդիտ:
3. Պարբերական հիմունքներով կատարել գների մոնիտորինգ` ուսումնասիրության մեջ ընդգրկելով ՊԳԳ-ի, համայնքների, ԾԻԳ-ի և շուկայի միջին գները որևէ ապրանքային խմբի համար, և հրապարակել դրանց արդյունքները:    

4. Ստեղծել գնումների բողոքարկման անկախ հանձնաժողով և վերջինիս վերապահել գնումների գործընթացների շրջանակներում ներկայացվող բողոքների քննման և որոշումների կայացման լիազորություն: Ավելին, խորհրդի կազմում նպատակահարմար է ընդգրկել հանրային շահեր սպասարկող կառույցների ներկայացուցիչներ (մարդու իրավունքների պաշտպան, սպառողների իրավապաշտպան ՀԿ-ներ և այլն): 
5. Կիրառել պետական գնումների վերաբերյալ նիստերի ձայնագրման պրակտիկան: 

6. Մշակել ու ներդնել նաև մրցութային հանձնաժողովի անդամներին "սև ցուցակում" գրանցելու կարգ, ինչպես նաև ներդնել մրցութային հանձնաժողովի անդամների ռոտացիոն համակարգ:   

7. Ուժեղացնել ՊԳԳ-ի ներքին աուդիտի կարողությունները, որը պետք է հետևի հանձնաժողովի անդամների կողմից շահերի հայտարարագրմանը և գնման միևնույն գործընթացին միևնույն անձի կողմից հիմնադրված կամ ավելի, քան 50%-ը միևնույն անձին պատկանող բաժնեմաս ունեցող կազմակերպությունների միաժամանակյա մասնակցության արգելմանը:
8. Օրենսդրության մեջ պետք է ամրագրել դրույթ, համաձայն որի միևնույն անձի կողմից հիմնադրված կամ ավելի քան 50%-ը միևնույն անձին պատկանող բաժնեմաս ունեցող կազմակերպությունների միաժամանակյա մասնակցությունը գնման միևնույն գործընթացին հիմք է հանդիսանում տվյալ մասնակցին սև ցուցակում ներառելու համար: 
9. Երկխոսություն սկսել մասնագիտական կառույցների հետ, որոնք կարող են օգնել ուսումնական ծրագրեր և դասընթացներ մշակելու գործում
:
10. Մասնակիցների մասով վիճակագրությունը վկայում է այն մասին, որ գնումների միջավայրը մրցակցային չէ: Հետևաբար ՀՀ կառավարությունը պետք է իրականացնի գործարարության ակտիվացման ծրագրեր:
11. Մշակել էլեկտրոնային գնումների նոր ռազմավարություն: 
� Մարդու իրավունքների զեկույց 2008. Հայաստան, ԱՄՆ Պետդեպարտամենտ


� Տես http://www.investigatory.am/am/News/item/19/


� Տես http://www.investigatory.am/am/News/item/49/


� Տես http://coc.am/ReportsArm.aspx


� Սա արտահայտվում է  2008թ. նախագահական և 2009թ. Երևանի քաղաքային խորհրդի ընտրությունների ընթացքում տեղի ունեցած օրինախախտումները և խարդախությունները բացահայտելու` իշխանությունների կամքի բացակայությամբ, ինչպես նաև Կուսակցությունների մասին օրենքում փոփոխություններ և լրացումներ կատարելու հապաղումով, ինչը նախատեսված է ԵՀՔ Հայաստանի 2009-2011թ.թ. Գործողությունների ծրագրով (տես. կետ 20)


� Տես http://www.transparency.org/policy_research/surveys_indices/cpi/2010/results


� Տես http://www.crc.am/index.php/en/159


� Տես http://www.freedomhouse.org/images/File/nit/2010/NIT2010Armeniafinal1.pdf


� Տես http://www.worldbank.org/governance/wgi/index.asp


� Տես “Հայաստանի Հանրապետություն” օրաթերթի 2010թ. հոկտեմբերի 13-ի համարը


� Նախորդ տարիներին նշված տեղեկատվությունը տրամադրվում էր միայն եթե լրատվամիջոցներն այն ստանալու համար դիմում էին Պետեկամուտների կոմիտե: Այնուամենայնիվ, հաշվետու ժամանակաշրջանում, ինչպես պարզվում է ԹԻՀԿ-ի տպագիր լրատվամիջոցների մոնիտորնգից, որևէ լրատվամիջոց չի դիմել ՊԵԿ նման տեղեկատվություն ստանալու համար: Ի հավելումն, ՊԵԿ-ին օրենքը չի պարտադրում հրապարակել այդ տեղեկությունները:


� Տես “Հայաստանի Հանրապետություն” օրաթերթի 2009թ. հոկտեմբերի 7-ի համարը


� Տես Հայաստանի Հանրապետության Պաշտոնական տեղեկագիր, հ. 60 (726), 2009թ. դեկտեմբերի 2, էջ 61-243


� Տես “Հայաստանի Հանրապետություն” օրաթերթի 2009թ. սեպտեմբերի 8-ի համարը


� Տես “Հայաստանի Հանրապետություն” օրաթերթի 2010թ. հոկտեմբերի 13-ի համարը


� ՀՀ Կառավարության 2010թ. նոյեմբերի 4-ի նիստում Վարչապետ Տիգրան Սարգսյանը խիստ քննադատության է ենթարկել գյուղատնտեսության, կրթության և գիտության, ինչպես նաև առողջապահության նախարարներին նշյալ ոլորտներում լայն տարածում գտած կոռուպցիայի դեմ միջոցներ չձեռնարկելու համար և հանձնարարել է համապատասխան նախարարներին 10 օրվա ընթացքում վարչական և այլ կարգի քայլեր ձեռնարկել խնդրին արձագանքելու համար: Ի պատասխան, նոյեմբերի 14-ին Կրթության և գիտության նախարարությունն իր կայքում տեղադրել է 2011-2012թ.թ Կրթության ոլորտում կոռուպցիայի դեմ պայքարի համապարփակ գործողությունների ծրագիրը (� HYPERLINK "http://www.edu.am/index.php?id=4117&topMenu=-1&menu1=217&menu2=440&arch=0" ��www.edu.am/index.php?id=4117&topMenu=-1&menu1=217&menu2=440&arch=0�): Սա կարող է համարվել նոր հակակոռուպցիոն ռազմավարության ընդունումից հետո մինչ այժմ մշակված միակ ոլորտային գործողությունների ծրագիրը:  


� 2010թ. նոյեմբերի 15-ի նիստում ԱԺ-ը քվեարկել է նշված օրենքի նախագծի համար, և այն ընդունվել է  առաջին ընթերցմամբ:


� Տես “Հայաստանի Հանրապետություն” օրաթերթի 2010թ. հոկտեմբերի 13-ի համարը


� «Սարդարապատ» շարժմանը շարունակաբար մերժում են հանրային քննարկումների համար տարածքների տրամադրումը


� Տես «Համագործակցություն հանուն ժողովրդավարության» կենտրոնի պատրաստած «Կրոնական հանդուրժողականությունը Հայաստանում» հետազոտությունը:


� Դեպքեր. 2010 Ãí³Ï³ÝÇ ³åñÇÉÇ 13-ÇÝ ·áÕáõÃÛáõÝ Ï³ï³ñ»Éáõ Ù»Õ³¹ñ³Ýùáí áëïÇÏ³ÝáõÃÛáõÝ µ»ñÙ³Ý ¿ »ÝÃ³ñÏí»É ì³Ñ³Ý Ê³É³ýÛ³ÝÁ մի խումբ այլ երիտասարդների հետ: Ä³Ù»ñ ³Ýó, ըստ հայտարարության, նա մահացել է ոստիկանությունում ինքն իրեն դանակահարելու միջոցով: Վահան Խալաֆյանի ընտանիքի անդամները և մարդու իրավունքների պաշտպանությամբ զբաղվող կազմակերպությունները վիճարկել են դեպքերի ընթացքի պաշտոնական վարկածը` պնդելով, որ երիտասարդը խոշտանգվել և հետագայում մահացել է իր հարցաքննողի կամ հարցաքննողների կողմից: Խալաֆյանի գործն արագ կերպով քննվել է և â³ñ»Ýó³í³ÝÇ ոստիկանության ùñ»³Ï³Ý Ñ»ï³Ëáõ½áõÃÛ³Ý µ³Åնի նախկին ղեկավարը դատապարտվել է: Հետաքննության ողջ ընթացքը աչքի է ընկել հաշվետվողականության  և նախաքննական հետքաննության հանդեպ վստահության բացակայությամբ: 





ÈáõëÇÝ» ²µñ³Ñ³ÙÛ³ÝÁ հայտարարել է, áñ Çñ ³ÙáõëÇÝÁ ¨ երեք այլ ù³Õ³ù³óÇÝ»ñ ÐÐ áëïÇÏ³ÝáõÃÛ³Ý ºñ¨³Ý ù³Õ³ùÇ í³ñãáõÃÛ³Ý Ø³ßïáóÇ µ³ÅÝáõÙ »ÝÃ³ñÏí»É »Ý Í»ÍÇ, Ëáßï³Ý·áõÙÝ»ñÇ ¨ å³ïÇíÝ áõ ³ñÅ³Ý³å³ïíáõÃÛáõÝÁ Ýí³ëï³óÝáÕ í»ñ³µ»ñÙáõÝùÇ (ՀՀ Մարդու իրավունքների պաշտպանի գրասենյակի հոկտեմբերի 27-ի հայտարարությունից): 





2010թ. հáÏï»Ùµ»ñÇ 24-ÇÝ §ì³Ý³Óáñ¦ ùñ»³Ï³ï³ñáÕ³Ï³Ý ÑÇÙÝ³ñÏáõÙ անհասկանալի հանգամանքներում Ù³Ñ³ó»É ¿ Ï³É³Ý³íáñ êÉ³íÇÏ àëÏ³ÝÛ³ÝÁ: Ø³Ñí³ÝÇó ³é³ç àëÏ³ÝÛ³ÝÁ Ù»Ïáõë³ñ³ÝÇó Ý³Ù³Ï ¿ áõÕ³ñÏ»É Ð»ÉëÇÝÏÛ³Ý ù³Õ³ù³óÇ³Ï³Ý ³ë³ÙµÉ»³ÛÇ ì³Ý³ÓáñÇ ·ñ³ë»ÝÛ³Ï, áñï»Õ ³Ý¹ñ³¹³ñÓ»É ¿ Çñ»Ý Ù»Õë³·ñíáÕ Ñ³Ýó³·áñÍáõÃÛáõÝÝ»ñÇÝ »õ µ»ñ»É ¿ Çñ ³ÝÙ»ÕáõÃÛáõÝÝ ³å³óáõóáÕ ÷³ëï»ñ` նկարագրելով իր հանդեպ գործադրվող ճնշումները և սպառնալիքները: 





� Խումբը ստեղծվել է 2006թ. ՀՀ Ոստիկանապետի հրամանագրով և ոստիկանության կալանավայրերում քաղաքացիական մոնիտորինգի իրականացման նպատակով: Հավելյալ տեղեկությունների համար այցելել � HYPERLINK "http://policemonitoring.org/" ��http://policemonitoring.org/� կայքէջը


� 2009Ã.-ÇÝ ÐÐ ¹³ï³Ë³½áõÃÛáõÝÁ Ñ»ñÃ³Ï³Ý ³Ý·³Ù Ï³ñ×»ó È.¶áõÉÛ³ÝÇ Ù³Ñí³Ý Ï³å³ÏóáõÃÛ³Ùµ ùñ»³Ï³Ý ·áñÍÁ: ²Ûë ³Ý·³Ù ¨ ³é³çÇÝ ³ïÛ³ÝÇ, ¨ í»ñ³ùÝÝÇã ¹³ï³ñ³ÝÝ»ñÁ Ù»ñÅ»óÇÝ ïáõÅáÕÇ Çñ³í³Ñ³çáñ¹Ç Ý»ñÏ³Û³óáõóãÇ µáÕáùÁ ùñ»³Ï³Ý ·áñÍÇ í³ñáõÃÁ í»ñëÏë»Éáõ í»ñ³µ»ñÛ³É: ²ÛÝáõÑ»ï ÐÐ ì×é³µ»Ï ¹³ï³ñ³ÝÁ 2010 Ã. û·áëïáëÇ 27-ÇÝ Ï³Û³óñ³Í áñáßáõÙáí µ»Ï³Ý»ó È»õáÝ ¶áõÉÛ³ÝÇ Ù³Ñí³Ý ÷³ëïáí ùÝÝíáÕ ùñ»³Ï³Ý ·áñÍáí ³é³çÇÝ ³ïÛ³ÝÇ »õ ùñ»³Ï³Ý í»ñ³ùÝÝÇã ¹³ï³ñ³ÝÝ»ñÇ áñáßáõÙÝ»ñÁ »õ ÏñÏÇÝ ³ÛÝ í»ñ³¹³ñÓñ»ó Ý³Ë³ùÝÝáõÃÛ³Ý£ àñáßÙ³Ùµ ¹³ï³ñ³ÝÁ å³ñï³íáñ»óÝáõÙ ¿ Ý³Ë³ùÝÝ³Ï³Ý Ù³ñÙÝÇÝ (Ñ³ïáõÏ ùÝÝã³Ï³Ý Í³é³ÛáõÃÛ³ÝÁ, áñÇ í³ñáõÛÃáõÙ ¿ í»ñçÇÝ ³Ý·³Ù ùÝÝí»É ·áñÍÁ) í»ñ³óÝ»É È. ¶áõÉÛ³ÝÇ Çñ³í³Ñ³çáñ¹Ç Çñ³íáõÝùÇ Ë³ËïáõÙÁ, í»ñ³óÝ»É ·áñÍÁ Ï³ñ×»Éáõ áñáßáõÙÁ »õ Ï³ï³ñ»É Ý³Ë³ùÝÝáõÃÛáõÝ£


 


� ԶÇÝíáñ³Ï³Ý Í³é³ÛáõÃÛան տևողություն 24 ³ÙÇë ¿, ³ÛÉÁÝïñ³Ýù³ÛÇÝ ½ÇÝíáñ³Ï³Ý ծառայությանը` 36 ³ÙÇë, ÇëÏ ³ßË³ï³Ýù³ÛÇÝ ծառայությունը տևում է 42 ³ÙÇë


� Կրոնի ազատության միջազգային զեկույց 2010 http://armenia.usembassy.gov/news111810.html


� ԱՄՆ Պետդեպարտամենտի զեկույց


� http://www.panarmenian.net/eng/economy/details/48676/





� GINI ·áñÍ³ÏÇóÁ µ³ßËÙ³Ý ³ÝÑ³í³ë³ñáõÃÛ³Ý ã³÷Ù³Ý ÙÇ³íáñ ¿, áñï»Õ 0-Ý ³ñï³Ñ³ÛïáõÙ ¿ ÉÇ³Ï³ï³ñ Ñ³í³ë³ñáõÃÛáõÝ, ÇëÏ 1-Á` ³é³í»É³·áõÛÝ ³ÝÑ³í³ë³ñáõÃÛáõÝ


� http://www.taxservice.am/uploads/pdf/monitoring_ogostos.pdf


� http://www.taxservice.am/index.php?menuID=295&tid=2&pid=&lng=9


� http://www.taxservice.am/index.php?menuID=18&tid=2&pid=&lng=9


� http://www.taxservice.am/index.php?menuID=18&tid=2&pid=&lng=9


� � HYPERLINK "http://www.taxservice.am/uploads/pdf/vichakagrutyun_9.pdf" �http://www.taxservice.am/uploads/pdf/vichakagrutyun_9.pdf� 


� http://www.taxservice.am/index.php?menuID=295&tid=2&pid=&lng=9


� http://www.taxservice.am/uploads/pdf/2_SIGNATURE_HAXAGIC.pdf


� http://www.parliament.am


� http://www.taxservice.am/uploads/pdf/2737.pdf


� http://e-invoice.taxservice.am


� https://file-online.taxservice.am


� Support for Improvement in Governance and Management (SIGMA).


� �HYPERLINK "http://www.transparency.am/dbdata/procurement_monitoring.pdf"�http://www.transparency.am/dbdata/procurement_monitoring.pdf� 


� Տեխնիկական բնութագրերը հստակ չեն, ինչի մասին կարելի է եզրակացնել, օրինակ` ԾԻԳ-ի և ՊԳԳ-ի կողմից կազմված գնման առարկայի բնութագրերի համեմատության արդյունքում։


� 20 ընկերություն սև ցուցակում 2010թ. հոկտեմբերի 29-ի դրությամբ


� Բաց պարբերական մրցույթի հանձնաժողովները պատշաճ չեն կատարել իրենց վերապահված լիազորությունները, չեն իրականացրել համապատասխան աշխատանքներ`շուկան ուսումնասիրելու ուղղությամբ: Մատակարար կազմակերպությունները ապրանքները պետությանը վաճառել են ավելի բարձր գներով, քան այլ կազմակերպություններին: Տես`ՀՀ Վերահսկիչ պալատի տարեկան հաշվետվություն, 2009 թ., էջ 103:


� ՀՀ Կառավարության 2009 թվականի դեկտեմբերի 17-ի «ՀՀ Կառավարության 2008 թ. հունիսի 5-ի թիվ 853-Ն որոշման մեջ փոփոխություններ կատարելու մասին» թիվ 1521-Ն որոշում: 


Ոորոշումը ուժի մեջ է մտել 2010 թվականի հունվարի 28-ից: �HYPERLINK "http://www.gnumner.am/admin/up/1521-n.pdf"�http://www.gnumner.am/admin/up/1521-n.pdf� 


� Առկա է Պետական գնումների կայքէջում` www.procurement.am


� ԼՄ-ն վեճերը քննության է առնում անվճար և 20-օրվա ժամկետում


� Հունվար-սեպտեմբեր ժամանակահատվածում Լիազոր մարմնին է ներկայացվել 33 բողոք (դիմում), մինչդեռ 2010թ. նույն ժամանակահատվածում` ընդամնեը 16: Աղբյուրը` Ֆինանսների նախարարություն 


� Լավագույն փորձը ցույց է տալիս, որ էլ. գնումների համակարգի ներդրումը սկզբնական շրջանում հնարավորություն է տալիս միջինը 15%-ով բարձրացնել գնումների համակարգի արդյունավետությունը 


� Կառավարության որոշում (No-137-N) « Էլ. գնումների համակարգի ներդրման ռազմավարություն», ընդունվել է 2006 թ.-ի հունվարի 26-ին





� Այս փուլում անդամակցությունը պայմանական կլինի, քանի որ Գնումների մասին գործող օրենսդրությունը պետք է փոփոխվի` լիարժեք համապատասխանության համար


� Այս առումով օգտակար կարող է լինել Australasian Production and Inventory Control Society կազմակերպության աջակցությունը: Տես`http://www.apics.org.au/Default.asp?page=309 

